
ᑐᓴᕆᐊᕐᕕᑦ ᑐᑭᓯᒋᐊᕐᕕᐅᔪᓐᓇᖅᑐᑦ

ᑲᓇᑕᐅᑉ ᒥᕐᖑᐃᕐᓯᕐᕕᖏᑦ ᓄᓇᕘᑉ ᐃᓗᐊᓂ

ᑐᓴᕆᐊᕈᓐᓇᖅᑐᑎᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᑕ 
ᓴᓇᔨᖏᓐᓄᑦ ᐃᑭᐊᖅᑭᕕᒃᑯᑦ ᐅᕗᖓ:  
parks.canada.ca/sirmilik

ᒥᑦᑎᒪᑕᓕᖕᒥ ᑎᑎᕋᕝᕕᒃ

ᐅᖄᓚᐅᑦ: (867) 899-8092
ᓱᒃᑲᔪᒃᑯᑦ: (867) 899-8104
ᖃᕆᓴᐅᔭᒃᑯᑦ: sirmilik.info@pc.gc.ca

ᒪᑐᐃᖓᓂᖏᑦ ᐃᑲᕐᕋᐃᑦ
ᐊᕐᕌᒍᓕᒫᖅ
ᓇᒡᒐᔭᐅᒥᑦ ᐅᓪᓗᑐᐃᓐᓇᒧᑦ
8:30 ᐅᓪᓛᒃᑯᑦ – 12:00
1:00 ᐅᓐᓄᓴᒃᑯᑦ – 5:00 ᐅᓐᓄᓴᒃᑯᑦ
ᒪᑐᒪᓲᖅ ᐱᓇᓱᐊᕈᓯᐅᑉ ᐃᓱᐊᓂ

ᒪᓕᒍᓐᓇᖅᑐᓯ ᐃᑭᐊᖅᑭᕕᒃᑯᑦ ᑐᓴᕋᑦᓴᖏᑎᒍᑦ:

@ParksCanadaNunavut

@ParksCanNunavut

ᐊᔾᔨᖓ: ᒪᐅᑲᔅ ᓰᕗᓚ

ᑎᓴᒪᐅᔪᑦ ᑲᓇᑕᒥ ᒥᕐᖑᐃᕐᓯᕐᕕᑦ ᓄᓇᕘᒥᑦ ᑭᒡᒐᖅᑐᐃᔪᑦ 
ᐊᔾᔨᒌᙱᕈᓘᔭᖅᑐᑎᓪᓗ ᐊᑐᓂᑦ ᓄᓇᐅᑉ ᐃᓕᖅᑯᓯᖏᑦ ᑲᓇᑕᒥ 
39-ᖑᓪᓗᑎᒃ ᐊᕕᑦᑐᖅᓯᒪᔪᓂ − ᐊᐅᔪᐃᑦᑐᖅ ᑲᓇᑕᐅᑉ ᒥᕐᖑᐃᕐᓯᕐᕕᖓ 
(ᐅᐊᖕᓇᖓ ᑕᐃᕕᔅ), ᖁᑦᑎᖕᓂᖅᐹᖅ ᑲᓇᑕᐅᑉ ᒥᕐᖑᐃᕐᓯᕐᕕᖓ 
(ᑲᓇᖕᓇᖓᓂ ᖁᑦᑎᓂᖅᐹᖓᓂ ᐅᑭᐅᖅᑕᖅᑑᑉ), ᐅᒃᑯᓯᒃᓴᓕᒃ ᑲᓇᑕᐅᑉ 
ᒥᕐᖑᐃᕐᓯᕐᕕᖓ (ᕿᑎᖅᐸᓱᐊᓂ ᓄᓇᐃᓐᓇᐅᑉ) ᐊᒻᒪᓗ ᖃᐅᓱᐃᑦᑐᖅ 
ᑲᓇᑕᐅᑉ ᒥᕐᖑᐃᕐᓯᕐᕕᖓ (ᐅᐊᓕᓂᐅᑉ ᖁᑦᑎᓂᖅᐹᖓᓂ ᐅᑭᐅᖅᑕᖅᑐᖅ).

ᐊᐅᔪᐃᑦᑐᖅ ᑲᓇᑕᐅᑉ ᒥᕐᖑᐃᕐᓯᕐᕕᖓ
parks.canada.ca/auyuittuq

ᖁᑦᑎᓐᓂᖅᐹᖅ ᑲᓇᑕᐅᑉ ᒥᕐᖑᐃᕐᓯᕐᕕᖓ
parks.canada.ca/quttinirpaaq

ᐅᒃᑯᓯᒃᓴᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓ
parks.canada.ca/ukkusiksalik

ᖃᐅᓱᐃᑦᑐᖅ ᑲᓇᑕᐅᑉ ᒥᕐᖑᐃᕐᓯᕐᕕᖓ
parks.canada.ca/qausuittuq

2026 ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᓄᑦ ᐳᓚᕋᑎᓄᑦ ᑐᑭᓯᐅᒪᔾᔪᑎᒃᓴᑦ ᑐᓂᔭᐅᓲᑦ ᐳᓛᖅᑐᓄᑦ  2

ᓯᕐᒥᓕᒃ, ᐃᓄᒃᑎᑐᑦ ᑐᑭᓕᒃ “ᓄᓇ ᓯᕐᒥᖃᖅᑐᖅ” ᒥᕐᖑᐃᕐᓯᕐᕕᒃ 
ᑎᓴᒪᐅᓪᓗᑎᒃ ᐊᕕᒃᓯᒪᔪᑦ ᓄᓇᖏᑦ – ᐊᑭᐊ ᒥᑦᑎᒪᑕᓕᐅᑉ 
(ᑲᑐᔾᔭᖅ ᐊᐅᓚᑕᐅᓂᖓ ᑲᓇᑕᒥ ᓂᔾᔪᑎᓄᑦ ᐱᔨᑦᑎᖅᑎᖏᓂᒃ 
ᑎᖕᒥᐊᒃᑯᕕᐅᓂᖓᓄᑦ), ᖃᖁᓪᓗᐃᑦ ᐃᕙᕝᕕᖓ ᓯᓈᓯᐅᕐᕕᒻᒥ, 
ᑲᖏᖅᖢᕈᓗᒃ ᒥᑦᑎᒪᑕᓕᐅᑉ ᑲᖏᐊᓂᒃ ᐊᒻᒪᑦᑕᐅᖅ ᓯᐅᕋᓕᐅᑉ ᓄᕗᐊ. 
ᕿᑭᖅᑖᓘᑉ ᐅᐊᖕᓈᓃᑦᑐᓂ ᐃᓂᖓ, ᓯᕐᒥᓕᒃ ᐃᓚᒋᔭᖅ ᖁᑦᑎᒃᑑᑉ 
ᐅᑭᐅᖅᑕᖅᑐᖓᓐᓂᒃ ᐅᐸᑦᑕᐅᕙᑦᑐᓂ, ᓴᓂᕌᓃᑦᑐᖅ ᓂᔾᔪᑎᖃᕝᕕᒡᔪᐊᑉ 
ᑕᓪᓗᕈᑎᐅᑉ ᐃᒪᖓᑕ ᑲᓇᑕᐅᑉ ᑕᕆᐅᕐᒥᐅᑕᐃᑦ ᓴᐳᑎᔭᐅᕕᖓᑕ 
ᐊᒻᒪᑦᑕᐅᖅ ᓄᓇᔾᔪᐊᒻᒥ ᖃᐅᔨᒪᔭᔾᔪᐊᖅ ᐅᑭᐅᖅᑕᖅᑑᑉ ᐃᑭᕋᓴᖓ!

ᒥᑦᑎᒪᑕᓕᒻᒥ ᐊᐅᓚᕆᐊᓚᐅᓐᖏᓐᓂᕐᓂ ᐊᓪᓛᑦ, ᓯᕐᒥᐋᓗᖏᑦ 
ᓯᕐᒥᓕᐅᑉ ᑲᓇᑕᐅᑉ ᒥᕐᖑᐃᕐᓯᕐᕕᖓᑕ ᑕᑯᒃᓴᐅᓲᑦ ᕿᓪᓕᖅᑑᓪᓗᑎᒃ 
ᐅᑭᐅᖅᑕᖅᑑᑉ ᓯᕿᓐᓂᖓᓂ ᑕᓯᐅᔭᒻᒧᑦ ᑎᑭᐅᒪᓪᓗᑎᒃ. ᕿᑭᖅᑕᖓᓂ 
ᐊᑭᐊ, ᐊᑕᐅᓯᖅ ᑎᓴᒪᐅᔪᓂᒃ ᒥᕐᖑᐃᕐᓯᕐᕕᐅᑉ ᓄᓇᖏᓐᓂᒃ, 16 
ᓯᕐᒦᑦ ᑕᕆᐅᒻᒧᑦ ᑐᕌᖅᑕᖃᐅᖅᐳᑦ. ᐊᓯᖏᑦᑕᐅᖅ ᓯᕐᒥᒋᔭᐅᓪᓗᑎᒃ 
ᓯᐅᕋᓕᐅᑉ ᓄᕗᐋᓗᐊᓂ ᐊᒻᒪᑦᑕᐅᖅ ᑲᖏᖅᖢᕈᓘᑉ ᖃᖅᑲᖏᓂᒃ 
ᕿᑭᖅᑖᓘᑉ ᓄᓇᖏᓐᓂᒃ. ᒪᔪᒐᒃᓴᐅᔪᑦ ᐃᑳᒐᒃᓴᐅᓪᓗᑎᒡᓗ ᓯᕐᒥᖏᑦ 
ᓯᐅᕆᔭᐅᑎᓄᑦ ᑯᑭᓕᓐᓄᓪᓗ ᒪᔪᕋᕈᑎᓄᑦ ᖃᐅᒪᐃᓐᓇᖅᑎᓪᓗᒍ. 
ᒪᐃᒥᑦ ᑎᑭᖢᒍ ᔫᓂᐅᑉ ᐱᒋᐊᓐᓂᖓ, ᑐᕙᖓ ᓯᐊᕐᕆᔮᒐᒃᓴᖅ 

ᐅᕝᕙᓘᓐᓃᑦ ᐊᐅᓪᓚᐅᔾᔨᔨᒧᑦ ᓯᓈᓕᐊᕈᔾᔭᐅᓗᓯ ᐳᐃᔩᑦ ᑎᖕᒥᐊᓪᓗ 
ᓯᓈᖓᒍᑦ ᑲᑎᙵᓕᓲᖑᒻᒪᑕ ᑕᕆᐅᖓᒍᑦ ᑐᙳᖅᑐᕆᒃᑑᔪᒥᒃ. 
ᐊᑐᖁᔨᓗᐊᖅᐸᙱᑦᑐᒍᑦ ᐊᐅᓪᓛᕋᓱᓐᓂᐅᔪᒥᒃ ᒥᕐᖑᐃᕐᓯᕐᕕᒻᒧᑦ 
ᓯᑯᐃᓕᕌᖓᑦ, ᐃᓱᓕᓕᖅᑎᓪᓗᒍ ᔫᓂ ᑎᑭᖢᒍ ᔪᓛᐃᑉ ᕿᑎᖅᐸᓯᐊᓄᑦ.

ᐊᑯᓐᓂᐊᑕ ᔪᓚᐃᑉ ᑎᑭᖢᒍ ᓯᑎᐱᕆ, ᑕᕆᐅᖓ ᓯᑯᐃᓲᖅ 
ᐅᒥᐊᖅᑐᕝᕕᒃᓴᐅᓕᖅᖢᓂ ᓇᕈᔪᓐᓇᖅᓯᓪᓗᑎᒃ ᖃᔭᒃᑯᑦ, ᐅᒥᐊᒃᑯᑦ 
ᐊᒻᒪᑦᑕᐅᖅ ᐳᓚᕋᑎᑦ ᐅᒥᐊᔾᔪᐊᖏᓄᑦ. ᐱᓱᒃᑐᑦ ᐳᓚᕋᑏᑦ 
ᓇᕈᔪᓐᓇᖅᑐᑦ ᓯᕐᒥᖃᐅᑐᒃᑯᑦ ᓇᖅᓴᖏᑕ ᑰᖃᖅᑐᓄᑦ ᖃᐅᒻᒪᒃᑕᑦ 
ᐅᑭᐅᖅᑕᖅᑑᑉ ᒪᓕᒃᑲᖏᓄᑦ ᑕᖅᓴᖃᐅᕈᓘᔭᖅᑐᒥᒡᓗ ᐃᓐᓈᕈᖏᑕ. 
ᐅᔾᔨᖅᓱᑦᑎᐊᖅᑐᑦ ᐱᓱᒃᔪᑦᑐᑦ ᑕᑯᑐᐃᓐᓇᕆᐊᓖᑦ ᐅᖓᓯᒃᑐᒥᒃ 
ᑲᑎᙵᔪᑦ ᐊᓱᖓᓱᖔᑦ ᐅᖓᓯᑲᓪᓚᒃᑐᒥᒃ ᐱᓱᒡᕕᒋᔮᑕ.

ᑕᕆᐅᑉ ᐃᒪᖓ ᓯᑯᐃᖅᑎᓪᓗᒍ, ᖃᐅᒪᐃᓐᓇᓲᖅ ᓯᕿᓐᓂᖅᑕᐅᓪᓗᓂ, 
ᐆᒪᔪᖃᓪᓚᕆᓲᖅ ᓂᕆᔭᑦᓴᑲᐅᑦᑎᐊᕐᓂᖏᓐᓄᑦ ᑕᑯᒃᓴᐅᙱᑦᑐᓂᒃ 
ᐃᔨᑐᐃᓐᓇᒧᑦ ᑎᑭᑦᑐᒍ ᐊᒃᐸᐃᑦ ᐊᒻᒪᑦᑕᐅᖅ ᑎᕋᑎᕌᓂᒃ, ᐅᒡᔪᓄᑦ, 
ᐊᐃᕕᓐᓄᑦ, ᑐᒑᓕᑦ ᕿᓚᓗᒐᓄᑦ, ᖃᐅᓪᓗᖅᑖᓄᑦ, ᐊᒻᒪᑦᑕᐅᖅ ᓇᓄᓐᓄᑦ.

ᑕᒪᒃᑯᐊᓕᒫᑦ ᐊᓯᖏᓪᓗ ᐃᓕᓐᓂᒃ ᐅᑕᖅᑭᔪᑦ ᓯᕐᒥᓕᒃ ᑲᓇᑕᐅᑉ 
ᒥᕐᖑᐃᕐᓯᕐᕕᖓᓂ!

ᐃᓄᐃᑦ ᐱᖅᑯᓯᑐᖃᒻᒥᒍᑦ ᖃᓄᐃᓕᐅᕈᓯᖏᑦ
ᐊᕐᕌᒍᒐᓵᓗᓐᓄᑦ, ᐃᓄᐃᑦ ᓅᑦᑕᖅᖢᑎᒃ ᓂᔾᔪᑎᓂᒃ ᒪᓕᒃᐸᓚᐅᖅᑐᑦ, ᑕᖕᒫᖅᐸᒃᖢᑎᒃ ᓄᓇᒥᒃ 
ᐊᓯᖔᖏᓄᑦ ᓂᔾᔪᑎᖃᓐᓂᖓ ᒪᓕᒃᖢᒍ ᓅᑉᐸᓪᓕᐊᓕᖅᑎᓪᓗᒋᑦ ᐊᕐᕌᒎᑉ ᐃᓗᐊᒍᑦ. ᓯᕐᒥᓕᐅᑉ 
ᐃᓗᐊᓂ ᓇᕈᓗᑎᑦ ᐃᓄᖕᓂᒃ ᐊᖅᑯᓵᖅᓯᒐᔭᖅᐳᑎᑦ. ᐃᒃᐱᒍᓱᒋᐊᕆᑦ ᐃᓄᐃᑦ ᓂᕿᒃᓴᒥᓂᑦ 
ᐊᖑᓇᓲᒍᓐᓇᒻᒪᑕ, ᐃᖃᓗᒐᓱᒍᓐᓇᖅᖢᑎᒃ ᒥᑭᒋᐊᕈᓐᓇᖅᖢᑎᒡᓗ ᐱᔪᓐᓇᐅᑎᒥᒍᑦ 
ᐸᒡᕕᓴᒃᑕᐃᓕᓗᓯᐅᒃ ᐊᒻᒪᓗ ᐅᐸᒍᑎᖃᑦᑕᙱᓪᓗᓯ ᖃᐃᖁᔭᐅᓚᐅᙱᓐᓂᔅᓯᓐᓂ.

ᐊᑎᖃᖃᑕᐅᔪᑦ ᓄᓇᕘᑉ ᓄᓇᑖᕈᑖᑕ ᐊᖏᕈᑎᒻᒪᕆᐊᓄᑦ ᒥᕐᖑᐃᕐᓯᕐᕕᖕᒥᒃ ᐃᓯᖅᓯᒪᔪᓐᓇᓲᑦ 
ᐊᐅᓚᐅᑎᓕᓐᓄᑦ ᐊᖑᓇᓱᓪᓗᑎᒃ ᓂᕿᒃᓴᓯᐅᓕᕌᖓᒥᒃ, ᑭᓯᐊᓂᓕ ᑭᓇᑐᐃᓐᓇᖅ 
ᐊᐅᓪᓚᐅᔾᔨᔪᖅ ᐳᓚᕋᑎᒥᒃ ᒥᕐᖑᐃᕐᓯᕐᕕᒻᒧᑦ ᑮᓇᐅᔭᓕᐅᕋᓱᐊᓪᓗᑎᒃ ᐱᔅᓇᓯᐅᑉ 
ᓚᐃᓴᓐᓯᖓᓂᒃ ᐱᓯᒪᔭᕆᐊᖃᓲᑦ.

ᑐᙵᓱᒋᑦᑎ

ᐊᔾᔨᖓ: ᔪᐊᑕᓐ ᐋᑦᓂ

ᐊᔾᔨᖓ: ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ

ᐱᓱᒃᑐᑦ ᓯᐊᕐᕆᔮᕈᑎᓪᓗ ᐊᐳᑎᒃᑯᑦ ᒪᑐᐃᖓᓂᖃᖅᑐᑦ ᓇᒧᓕᒫᖅ ᓯᕐᒥᓕᐅᑉ 
ᒥᕐᖑᐃᕐᓯᕐᕕᖓᓂ. ᑕᐃᒪᓕ ᑎᑎᖅᓯᒪᔪᓂᒃ ᐱᓱᒡᕕᓂᒃ ᐊᖅᑯᑎᓂᓪᓘᓐᓃᑦ 
ᐱᑕᖃᙱᑦᑑᒐᓗᐊᖅ, ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᐃᖅᑲᓇᐃᔭᖅᑎᖏᑦ 
ᓇᓗᓇᐃᖅᓯᔪᓐᓇᖅᑐᑦ ᐃᓂᓂᒃ.

ᓇᖕᒪᒃᑐᑎᒃ ᐱᓱᒃᓂᖅ
ᐱᐅᓛᖑᕗᑦ ᒥᕐᖑᐃᖅᓯᕝᕕᒻᒥ ᐱᓱᒃᕕᒃᓴᐃᑦ ᐱᐅᓛᖑᖃᑕᐅᓪᓗᑎᒃ ᖁᕝᕙᓯᑦᑐᑦ ᐊᒻᒪᓗ 
ᑰᖏᑦ ᓯᓕᑦᑑᓪᓗᑎᒃ ᓇᖅᓴᒥ ᑰᖏᑦ ᓯᐅᕋᓕᐅᑉ ᓄᕗᐋᓗᖓᓂ ᐊᒻᒪᑦᑕᐅᖅ ᐊᔾᔨᒌᙱᑦᑐᑦ 
ᓄᓇᐃᑦ ᒥᑦᑎᒪᑕᓕᐅᑉ ᐊᑭᐊᖓᓂ. ᐅᖅᑯᖔᖓᒍᑦ ᐊᒥᓱᒻᒪᕆᓐᓂᒃ ᒪᑐᐃᖓᔪᖃᖅᑐᖅ 
ᓂᔾᔪᑎᑦ ᖁᙱᐊᕋᔅᓴᖏᓐᓂᒃ, ᑎᕆᒐᓂᐊᓂᒃ ᑲᖑᓐᓄᑦ. ᐱᓱᒃᑐᑦ ᒥᑦᑎᒪᑕᓕᐅᑉ ᐊᑭᐊᖓᒍᑦ 
ᑐᑭᖃᖅᑐᖅ ᐊᒥᓱᐋᓗᓐᓂᒃ ᓯᕐᒥᓂᒃ ᐊᖅᑯᓵᖅᓯᒐᔭᖅᑐᑦ ᑕᑯᒥᓇᓐᓂᖓᑦ ᓯᕐᒦᑦ ᑕᒪᐃᓐᓂᒃ 
ᑕᑯᒃᓴᐅᕝᕕᖃᖅᑐᑑᓗᑎᒃ.

ᑕᐃᒪᓕ ᖁᓖᑦ ᐊᕐᕕᓂᓖᓪᓗ ᓯᕐᒦᑦ ᐊᑭᐊᖓᓃᑉᐳᑦ ᑕᑯᑐᐃᓐᓇᓪᓗᒍ, ᐊᔪᓐᓇᓛᖑᔪᖅ 
ᓇᓕᐊᒃ ᐅᐸᒍᑎᔪᒪᒻᒪᖔᖅᐱᐅᒃ ᐱᓱᔪᓪᓗᑎᑦ ᓂᕈᐊᕋᓱᓐᓂᖓ ᐱᔾᔪᐊᖑᔪᑐᐊᖅ. 
ᑐᕌᒐᖃᕈᕕᑦ ᓯᕐᒥᓂᒃ ᐊᔾᔨᒌᙱᑦᑑᔪᒃᑯᑦ ᓄᓇᕈᓘᔭᑎᒍᑦ ᐊᖅᑯᓵᕋᔭᖅᑐᑎᑦ ᐱᔭᕆᑐᔪᑦ 
ᓇᑎᓐᓇᐃᓪᓗ, ᒪᑐᐃᖅᓯᕕᐅᒐᔭᕆᕗᓯ ᑕᑯᕙᓪᓕᐊᓗᒍ ᖃᓄᖅ ᓯᕐᒦᑦ ᓴᓇᙳᐊᓲᖑᓂᖏᑕ 
ᓄᓇᒥᒃ, ᐊᒡᒐᒃᖢᑎᒃ ᐊᒻᒪᓗ ᓄᓇ ᐊᓯᔾᔨᖅᖢᖑ.

ᐅᓪᓗᑯᑦ ᐅᕝᕙᓗ ᐱᓇᓱᐊᕈᓯᐅᑉ ᓄᕐᖑᐊᒍᑦ 
ᓇᕈᓃᑦ
ᑕᐃᒪᓕ ᐅᓪᓗᐃᓐᓇᖅ ᒪᕐᕉᓪᓘᓪᓃᑦ ᐱᕕᖃᑐᐃᓐᓇᕈᕕᑦ ᓇᕈᒋᐊᒃᓴᖅ, ᐊᐅᓪᓚᐅᔾᔨᔨᒥᒃ 
ᐊᑭᓖᓗᑎᑦ ᒥᑦᑎᒪᑕᓕᐅᑉ ᐊᑭᐊᓄᑦ ᐃᑭᒪᓗᑎᑦ, ᑕᑯᒃᓴᖅ ᒥᑦᑎᒪᑕᓕᐅᑉ ᓄᓇᓕᖓᓐᓂᒃ. 
ᒪᓕᓪᓗᒍ ᑕᖅᑭᖓ, ᐅᒥᐊᒃᑯᑦ ᓯᑭᑑᒃᑯᓪᓘᓐᓃᑦ ᐅᓯᔭᐅᒐᔭᖅᑐᑎᑦ ᑕᐅᕗᖓ ᕿᑭᖅᑖᓄᑦ 
ᓯᐊᕐᕆᔮᕈᒪᒍᕕᑦ, ᐱᓱᒍᒪᒍᕕᑦ ᐅᕝᕙᓘᓐᓃᑦ ᓯᕐᒥᓕᐅᑉ ᓯᕐᒥᐋᓗᐊ ᐅᐸᒍᒪᒍᕕᐅᒃ. 
ᑐᓴᕆᐊᕝᕕᒋᓗᒋᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᐊᑕ ᐃᖅᑲᓇᐃᔭᖅᑎᖏᑦ ᒥᑦᑎᒪᑕᓕᖕᒥ 
ᐊᐅᓪᓚᐅᔾᔨᔨᒥᒡᓘᓐᓃᑦ ᓂᕈᐊᕈᒪᒍᕕᑦ ᐊᖅᑯᑎᒃᓴᕆᓂᐊᖅᑕᓐᓂᒃ.

ᑕᕆᐅᒻᒥ ᖃᔭᖅᑐᓲᑦ
ᒪᑐᐃᖓᓕᕌᖓ ᐃᒪᖓ ᑐᕙᐃᖅᑎᓪᓗᒍ, ᖃᔭᖅᑐᕝᕕᒃᓴᐃᑦ ᒪᑐᐃᓪᓚᕆᓲᑦ. ᐃᒪᖏᑦ 
ᑲᖏᖅᖢᕈᓘᑉ ᐱᖃᓯᐅᔾᔭᐅᓯᒪᔪᑦ ᒥᕐᖑᐃᕐᓯᕐᕕᒻᒧᑦ ᑕᐃᒫᒡᓗ ᐊᑐᖅᑕᐅᔪᓐᓇᖅᖢᑎᒃ 
ᐳᓚᕋᑎᑐᐃᓐᓇᒻᒧᑦ ᐅᕝᕙᓘᓐᓃᑦ ᐊᐅᓪᓚᐅᔾᔨᔨᖃᓪᓗᑎᒃ ᐋᑕᐅᓗᑎᒃ ᐊᐃᔭᐅᓗᑎᒡᓗ 
ᐅᐸᒍᒪᔮᓄᑦ.

ᐊᔾᔨᖓ: ᔪᐊᑕᓐ ᐋᑦᓂ

ᐅᔾᔨᕆᔭᕆᐊᓕᒃ ᐊᒥᓲᓛᑦ 

ᐃᓄᒋᐊᒍᓐᓇᓐᓂᖏᑕ 

ᐊᐅᓪᓛᖅᑐᓄᑦ ᐳᓚᕋᑎᐅᔪᑦ 

ᓯᕐᒥᓕᒃ ᑲᓇᑕᐅᑉ 

ᒥᕐᖑᐃᕐᓯᕐᕕᖓᓄᑦ ᖁᓖᑦ 

ᑕᓪᓕᒪᓪᓗ.

ᐊᔾᔨᖓ: ᑭᐅᕋᓐ ᐸᑦᑲᐅ

ᖃᓄᐃᓕᐅᕈᑕᐅᔪᓐᓇᓲᑦ

ᐊᔾᔨᖓ: ᔪᐊᑕᓐ ᐋᑦᓂ

ᓯᐊᕐᕆᔮᖅᑐᑦ ᐊᐳᑎᒃᑯᑦ, ᐃᓐᓈᕈᒃᑯᑦ ᒪᔪᕋᖅᑐᑦ 
ᐊᒻᒪ ᓯᕐᒥᒃᑯᑦ ᐱᓱᑲᑕᒃᑐᑦ
ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓ ᓄᓇᒋᔭᐅᕗᖅ “ᓯᕐᒥᓕᒻᒪᕆᒃ ᓄᓇᖓ”. ᐅᐱᕐᖔᖅ (ᒫᔾᔨᐅᑉ 
ᐃᓱᐊ ᔫᓂᐅᑉ ᐱᒋᐊᓐᓂᖓ) ᐱᐅᓛᖅ ᓯᐊᕐᕆᔮᖅᑐᓄᑦ ᐊᒻᒪᑦᑕᐅᖅ ᐃᓐᓈᕈᓐᓂᒃ ᒪᔪᕋᖅᑐᓂᒃ, 
ᐱᓗᐊᖅᑐᒥᒃ ᒥᑦᑎᒪᑕᓕᐅᑉ ᐊᑭᐊᓂ. ᐱᓱᖃᑎᒌᒃᑐᑦ ᐸᕐᓈᖃᖅᓯᒪᔪᑦ ᓯᕐᒥᒃᑯᑦ ᐱᓱᑲᑕᓐᓂᒻᒥᒃ 
ᐊᑐᖅᓯᒪᓂᖃᕆᐊᖃᓲᑦ ᓈᒪᔪᓂᒡᓗ ᓱᓇᒃᑯᑖᖃᓪᓗᑎᒃ ᑲᒪᒋᔭᕆᐊᖃᖅᑕᒥᓄᑦ ᖁᖕᓂᓂᒃ 
ᐃᓅᓕᐊᖃᐅᑎᓂᒃ ᓯᕐᒥᒥᓪᓗ ᐱᓱᑲᑕᓕᒪᓗᑎᒃ.

ᐱᓱᒃᑎᑦᑎᔩᑦ ᐊᐅᓚᑎᑦᑎᔪᑦ ᓯᕐᒥᖃᖅᑐᒥᒃ ᓇᕈᓂᒻᒥᒃ ᐊᒻᒪ/ᐅᕝᕙᓗ ᐱᔭᕆᑐᔪᒥᒃ ᖃᖅᑲᐅᑉ 
ᐃᓐᓈᕈᓕᕆᓂᐊᓄᑦ ᐱᓯᒪᔭᕆᐊᓖᑦ ᐅᑯᓂᖓ IFMGA/IVBV/UIAGM/ACMG ᐸᐃᑉᐹᖏᓐᓂᒃ 
ᐃᓐᓈᕈᒧᑦ, ᖃᖅᑲᒃᑰᓐᓂᒻᒧᑦ, ᐅᕝᕙᓘᓐᓃᑦ ᓯᐊᕐᕆᔮᖅᑐᓄᑦ ᐱᓱᒃᑎᑦᑎᔨᐅᓂᒻᒥᒃ.

ᓂᔾᔪᑎᓂᒃ ᖁᙱᐊᕆᔭᖃᕈᓐᓇᓐᓃᑦ
ᒥᑦᑎᒪᑕᓕᐅᑉ ᐊᑭᐊ ᑎᑭᑦᑕᖅᑐᓄᑦ ᑎᖕᒥᐊᓄᑦ ᓴᐳᒻᒥᔭᖃᕝᕕᐅᕗᖅ ᐊᐅᓚᑕᐅᔪᖅ ᑲᑐᔾᔭᐅᓪᓗᑎᒃ 
ᑲᓇᑕᐅᑉ ᒥᕐᖑᐃᕐᓯᕐᕕᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓂᕐᔪᑎᓂᒃ ᐱᔨᑦᑎᕋᖅᑎᖏᓄᑦ. ᕿᑭᖅᑕᖓ 
ᐊᑐᒐᐅᕗᖅ ᑕᕆᐅᑉ ᑎᖕᒥᐊᖏᓄᑦ, ᑎᑭᓲᑦ ᐃᒪᖅᓱᓲᑦ ᑎᖕᒥᐊᖏᓄᑦ, ᐊᓯᓪᓗ ᓂᔾᔪᑏᑦ. ᐃᓛᒃ, 
ᓄᓇᔾᔪᐊᒻᒥ ᐊᖏᓛᑦ ᑲᖑᖁᑎᖏᑦ ᐃᕙᕝᕕᖓ ᐊᖏᓂᖅᐹᖅ ᓄᓇᔾᔪᐊᒻᒥ ᐊᑭᐊᓂ ᑕᑯᔭᐅᓲᑦ.

ᖃᖁᓪᓗᐃᑦ ᐃᕙᕕᐊᓂ, ᑖᓐᓇ ᐃᓚᔭᐅᓂᑯ ᖃᓂᒃᓴᓐᓂᐊᓄᑦ ᐃᒃᐱᐊᔾᔪᒻᒧᑦ, ᐃᓐᓈᕈᖏᑦ, 
ᓯᓚᖓ ᑕᕆᐅᖓᓗ ᐊᑐᖅᑕᐅᓪᓚᕆᓲᖅ ᐊᒥᓱᐋᓗᖕᓄᑦ ᐊᒃᐸᓄᑦ ᑎᕋᑎᕌᓄᓪᓗ ᐃᕙᓕᕌᖓᑕᓗ 
ᐊᒻᒪᓗ ᐱᐅᕋᖃᓕᕌᖓᒥᒃ. ᑕᒪᓐᓇ ᓄᓇᖓ ᐅᐸᒐᒃᓴᖅ ᑭᓯᐊᓂ ᐅᒥᐊᒃᑯᑦ ᓲᕐᓗ ᐳᓚᕋᑎᑦ 
ᐅᒥᐊᔾᔪᐊᖁᑎᒋᔭᖏᓐᓄᑦ ᐅᐸᒍᑎᑎᑕᐅᓲᓄᑦ.

ᑐᕙᐅᑉ ᓯᓈᖏᓐᓂ ᐊᐅᓪᓛᕈᔾᔭᐅᔪᑦ 
ᐊᔾᔨᓕᐅᕆᔭᖅᑐᖅᑐᑦ
ᐊᑐᖅᑕᐅᒐᔪᓛᖅ ᓂᔾᔪᑎᓂᒃ ᑕᑯᓇᒋᐊᖅᑐᕈᑖ ᐊᐅᓪᓚᐅᔾᔨᔨᖃᖅᖢᑎᒃ, ᐅᐱᕐᖔᒃᑯᑦ ᓯᓈᖓᓂ 
ᐊᐅᓪᓛᖅᑎᑕᐅᓂᐅᓲᑦ ᐳᓚᕋᑏᑦ ᑕᐅᕙᓂ ᑕᑯᔪᓐᓇᖅᖢᑎᒃ ᑐᒑᓕᓐᓂᒃ ᕿᓚᓗᒐᓂᒃ, 
ᖃᐅᓪᓗᑖᓂᒃ, ᓇᓄᓐᓂᒃ ᐊᒻᒪᓗ ᑎᖕᒥᐊᒐᓵᓗᓐᓂᒃ ᐊᔾᔨᒌᙱᑦᑐᓂᒃ. ᑕᐅᕗᖓ ᐅᐱᕐᖔᒃᑯᑦ 
ᐊᐅᓪᓛᕈᕕᑦ ᓯᓈᖓᓄᑦ, ᐊᐱᕆᔪᓐᓇᖅᐳᓯ ᐊᖅᑯᓵᕈᒪᓗᓯᐅᒃ ᐊᒃᐸᐃᑦ ᐃᓐᓈᕈᖏᒍᑦ ᓯᕐᒥᓕᒃ 
ᑲᓇᑕᐅᑉ ᒥᕐᖑᐃᕐᓯᕐᕕᐊᓂ ᐃᕙᕝᕕᐅᔪᖅ. ᐊᐱᕆᔪᓐᓇᕆᕗᑎᑦ ᐅᐸᒍᑎᔪᒪᒍᕕᑦ ᐊᓯᖏᓂᒃ 
ᓲᕐᓗ ᑐᓃᑦ ᑐᓂᔾᔪᐊᓪᓗ ᓄᓇᖃᕝᕕᕕᓂᖏᑦ ᐃᑦᑕᓐᓂᓴᖃᖅᑐᑦ ᐃᓗᐊᓃᒻᒥᔪᑦ ᓯᕐᒥᓕᒃ ᑲᓇᑕᐅ 
ᒥᕐᖑᐃᕐᓯᕐᕕᖓᓂ ᐅᕝᕙᓘᓐᓃᑦ ᑕᑯᓇᒋᐊᖅᑐᓪᓗᒋᑦ ᐱᐅᔫᑎᒻᒪᕇᑦ ᓯᕐᒥᖁᑎᕗᑦ ᓄᓇᖏᓐᓂᒃ.

ᑐᓴᕆᐊᕝᕕᒋᓗᒋᑦ ᓯᕐᒥᓕᒃ 

ᑲᓇᑕᐅᑉ ᒥᕐᖑᐃᕐᓯᕐᕕᖓᑕ 

ᐃᖅᑲᓇᐃᔭᖅᑎᖏᑦ 

ᓯᕗᓂᑲᓪᓚᖓᓂ 

ᐊᓪᓚᕕᒋᓗᒋᑦ ᐅᓪᓗᖏᓐᓂᑦ 

ᐊᐅᓪᓚᖅᓯᒪᓂᕆᓂᐊᖅᑕᕕᑦ 

ᐸᕐᓇᓯᒪᔭᑎᑦ ᐅᖃᐅᓯᕆᓗᒋᑦ 

ᑐᓂᓗᒋᓪᓗ ᑐᑦᓯᕋᐅᑎᒃᑰᕆᐊᓕᓐᓂᑦ 

ᐱᓇᓱᓚᖓᒍᕕᑦ ᓲᕐᓗ 

ᕿᓐᓂᓯᒪᔪᓂᑦ ᐅᕝᕙᓘᓐᓃᑦ 

ᑕᖕᒫᕐᓯᒪᕕᒋᓂᐊᖅᑕᓯᓐᓄᑦ.

ᑕᑯᓂᐊᕈᓐᓇᖅᑐᑎᑦ ᒪᑉᐱᕐᓗᒍ ᓈᓴᐅᑎᓕᒃ 16 ᑐᑭᓯᒋᐊᕈᒪᒍᕕᑦ ᓄᓇᐅᑉ 
ᒪᓃᑦᑑᒍᓐᓇᕐᓂᖓ ᐱᓪᓗᒍ ᐊᑦᑕᓇᑐᐃᓐᓇᕆᐊᖃᓐᖓᑦ ᐊᑦᑐᐊᔪᓂᒃ 
ᓯᐊᕐᕆᔮᕐᓂᕐᒧᑦ, ᐃᓐᓈᕈᖅᓯᐅᕐᓂᕐᒧᑦ ᖃᖅᑲᓯᐅᕐᓂᕐᒧᓪᓗ. ᐊᔾᔨᖓ: ᐊᓐᑐᕆᐋᓐ ᐱᐅᑦᓵᓪ

ᖃᓄᐃᓕᐅᕈᑕᐅᔪᓐᓇᓲᑦ

ᐸᕐᓈᕆᔭᑎᑦ ᐃᓚᖃᕈᑎᒃ ᒥᕐᖑᐃᕐᓯᕐᕕᒻᒧᑦ ᓇᕈᓂᒻᒥᒃ ᑐᕙᐃᔭᓕᖅᑎᓪᓗᒍ 
ᓯᑯᓇᓱᓕᖅᑎᓪᓗᒍᓘᓐᓃᑦ, ᐅᖄᓚᒋᔅᓯ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᐊᑕ 
ᐃᖅᑲᓇᐃᔭᖅᑎᖏᓄᑦ ᑐᓴᕋᓱᓪᓗᒍ ᓯᑯᖓᑕ ᐃᓕᖅᑯᓯᐊ. ᑕᑯᒋᐊᒐᒃᓴᖅ 
ᐃᑭᐊᖅᑭᕕᒃᑯᑦ ᐅᕗᖓ ice-glaces.ec.gc.ca ᑕᑯᔪᒪᒍᕕᑦ ᐅᑭᐅᖅᑕᖅᑑᑉ 
ᓯᑯᖏᑕ ᐃᓕᖅᑯᓯᕆᔭᖏᓐᓂᒃ ᑕᑉᐹᓂ.

6

ᐅᑭᐅᖅᑕᖅᑑᑉ ᓯᓚᒋᓲᖏᑕ ᑕᖅᑭᖏᑦ ᐊᒻᒪᓗ 
ᓇᕈᕝᕕᒋᔪᒪᔭᕕᑦ ᖃᓄᐃᑦᑑᓂᖓ
ᐅᑯᐊ ᓇᓗᓇᐃᖅᓯᒪᔭᕗᑦ ᓇᓚᐅᑦᑖᕆᓯᒪᔪᑦ ᐅᓗᓪᓗᐊᖏᑦ ᑕᖅᑭᖏᓪᓗ ᖃᓄᓪᓗ ᐃᓯᕈᓐᓇᐅᑎᒃᓴᓯ 
ᒥᕐᖑᐃᕐᓯᕐᕕᐅᑉ ᐃᓗᐊᓄᑦ. ᐅᔾᔨᕆᒍᒃ ᑕᒪᒃᑯᐊ ᓄᓇᖏᑦ ᒪᑐᔭᐅᓚᐅᑲᓲᖑᒻᒪᑕ ᐊᐅᓚᑦᑎᔨᖏᓐᓄᑦ 
ᖃᖓᑐᐃᓐᓇᑦᑎᐊᖅ. 

ᐅᐱᕐᖔᖅ
ᒫᔾᔨᐅᑉ ᐃᓱᖅᐸᓯᐊᓂ  
ᔫᓂᐅᑉ ᐱᒋᐊᓐᓂᐊᓄᑦ

ᐅᑭᐅᑉ ᐱᓕᕆᐊᖏᓄᑦ ᐱᐅᓛᖅ ᑕᖅᑭᖏᑦ. ᑐᕙᖃᖅᑎᓪᓗᒍ 
ᑐᑭᓕᒃ ᒥᑦᑎᒪᑕᓕᖕᒥ ᐃᒃᐱᐊᔾᔪᒻᒥᓪᓗ ᓇᕈᔭᒃᓴᖅ ᐃᓗᐊᓄᑦ 
ᒥᕐᖑᐃᕐᓯᕐᕕᐅᑉ ᓯᑭᑑᒃᑯᑦ ᕿᒧᒃᓯᒃᑯᓪᓗ ᐋᑕᐅᓗᑎᑦ 
ᐱᒋᐊᓪᓗᒍᓘᓐᓃᑦ ᐊᐅᓪᓛᓐᓂᕆᔭᑦ.

ᑐᕙᐃᕆᐊᓐᓂᖓ
ᐃᓱᖅᐸᓯᐊ ᔫᓂᐅᑉ  
ᔪᓚᐃ ᕿᑎᐊᓄᑦ

ᑐᕙᐃᔭᖅᑎᓪᓗᒍ, ᓇᕈᓂᖅ ᒥᕐᖑᐃᕐᓯᕐᕕᒻᒧᑦ ᐊᔪᓐᓇᓲᖅ. 
ᓄᓇᖏᑦ ᐊᕙᑖᑕ ᒥᑦᑎᒪᑕᓕᐅᑉ ᐃᒃᐱᐊᔾᔫᓪᓗ ᐱᓱᒐᒃᓴᑦ 
ᐅᖓᓯᒃᑑᓪᓗᓂ ᑲᖏᖅᖢᕈᓗᒃ.

ᐊᐅᔭᖅ
ᐃᓱᖅᐸᓯᐊ ᔪᓚᐃ 
ᓯᑎᐱᕆᐅᑉ ᓄᕐᖑᐊᓄᑦ

ᐳᓛᖅᑐᓄᑦ ᐱᐅᓛᖅ ᐅᓪᓗᖏᑦ ᐱᓱᒃᑎᓄᑦ ᑕᖕᒫᖅᑐᓄᓪᓗ. 
ᐅᒥᐊᒃᑯᑦ ᐊᐅᓪᓚᐅᔾᔭᐅᓇᖅᓯᓲᖅ ᒥᕐᖑᐃᕐᓯᕐᕕᐅᑉ ᐃᓗᐊᓄᑦ 
ᐊᐅᔭᒃᑯᑦ.

ᓯᑯᓯᒋᐊᕝᕕᖓ
ᐊᒃᑑᕝᕙ ᑎᑭᖢᒍ  
ᓄᕕᐱᕆ

ᓯᑯᕙᓪᓕᐊᓕᕌᖓᑦ, ᐅᐸᒍᑎᔭᕆᐊᒃᓴᖅ ᒥᕐᖑᐃᕐᓯᕐᕕᒻᒧᑦ 
ᐊᔪᕐᓇᖅᓯᓲᖑᒻᒥᔪᖅ ᐃᖏᕐᕋᔾᔪᑎᖃᙱᒧᑦ ᖄᐹᖓᒍᑦ 
ᐊᐅᓚᓲᒥᒃ.

ᐅᑭᐅᖅ
ᓄᕕᐱᕆᒥᑦ ᕖᕗᐊᕆᒧᑦ

ᐳᓛᖅᑐᑦ ᒥᕐᖑᐃᕐᓯᕐᕕᒻᒧᑦ ᐅᐸᒍᑎᖁᔭᐅᓗᐊᕋᑎᒃ ᐅᑭᐅᒃᑯᑦ. 
ᓂᒡᓚᓱᒃᖢᓂ, ᑕᐅᕕᒡᔪᐊᖑᓪᓗᓂ ᐊᒻᒪᓗ ᐃᓯᕆᐊᕝᕕᖏᑦ 
ᐊᔪᓐᓇᓲᑦ ᐅᑭᐅᓕᓵᒃᑯᑦ ᐱᓗᐊᖅᑐᒥᒃ ᓇᕈᔪᑦ ᖃᐱᓚᒍᓱᓲᑦ, 
ᐅᓗᕆᐋᓇᖅᑐᒦᖢᑎᒃ, ᐊᒻᒪᓗ ᐊᔪᓐᓇᑦᑎᐊᐸᓗᒃᖢᓂ.

ᖃᖓᒃᑯᑦ ᓂᐅᕐᕈᕕᑦᓴᐅᓂᖓ

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

ᐊᔾᔨᖓ: ᔪᐊᑕᓐ ᐋᑦᓂ

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

http://ice-glaces.ec.gc.ca

ᓂᐅᕐᕈᓂᖅ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᓄᑦ
ᐊᔾᔨᖓ: ᔪᐊᑕᓐ ᐋᑦᓂ

ᐊᔾᔨᖓ: ᔪᐊᑕᓐ ᐋᑦᓂ

ᖃᖓᑕᓲᒃᑯᑦ ᑎᑭᓇᓱᓐᓂᖅ ᓄᓇᕗᒻᒧᑦ 
ᑲᓇᑕᐅᑉ ᐅᑭᐅᖅᑕᖅᑐᖓᑕ ᖃᖓᑕᓲᖏᑦ ᑎᖕᒥᓲᑦ ᒥᑦᑎᒪᑕᓕᖕᒧᑦ ᐃᒃᐱᐊᕐᔪᒻᒧᓪᓗ ᐊᖅᑯᓵᖅᑐᑎᒃ 
ᐃᖃᓗᓐᓄᑦ ᐋᑐᕚᒥ, ᒨᕆᐊᒥᑦ ᔭᓗᓇᐃᒥᓪᓗ.

ᑲᓇᑕᐅᑉ ᐅᑭᐅᖅᑕᖅᑐᐊᑕ ᖃᖓᑕᓲᖏᑦ
ᐅᖄᓘᑎᖓ: 1-800-267-1247 
ᖃᕆᓴᐅᔭᒃᑯᑦ: contact@canadiannorth.com 
ᐃᑭᐊᖅᑭᕕᒃᑯᑦ: www.canadiannorth.com

ᓯᓚᐅᑉ ᖃᓄᐃᓐᓂᖏᑦ ᐅᑭᐅᖅᑕᖅᑐᒥ ᐊᒃᑐᐃᓂᖃᓲᑦ ᖃᖓᑕᔫᓂᒃ. ᐅᖓᕙᕆᐊᕈᓐᓇᕐᒪᑕ 
ᐅᓪᓗᕋᓴᓐᓂᑦ ᑕᓐᓇ ᐱᓪᓗᒍ ᐊᑐᐃᓐᓇᐅᒋᑦ.

ᐊᐅᓪᓚᕈᕕᑦ ᐅᓗᕆᐊᓇᖅᑐᓂᑦ ᓇᑦᓴᕐᓗᑎᑦ
ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᒪᓕᕋᓛᓂᒃ ᓴᓇᓯᒪᔪᑦ ᐅᓯᔭᐅᓂᖏᓄᑦ ᐊᑐᖅᓯᒪᔪᑦ ᓱᐴᔪᑦ ᐅᖅᓱᒃᓴᖏᓪᓗ. 
ᐃᓗᓕᖏᓐᓂᑦ ᑕᑯᒋᐊᕆᑦ ᖃᓄᖅ ᑲᒪᒋᔭᐅᓲᖑᒻᒪᒐᑕ ᐊᐅᓪᓛᖅᓯᒪᔾᔪᑎᐅᓲᑦ ᐅᓯᔭᐅᖁᒍᕕᒋᑦ ᖃᖓᑕᓲᒃᑯᑦ 
ᐅᕗᖓ ᐃᑭᐊᖅᑭᕕᖕᒧᑦ ᖃᐅᔨᒋᐊᕈᓐᓇᖅᑐᑎᑦ: tc.canada.ca/en/aviation/transportation-
dangerous-goods-aircraft. ᐊᐱᖅᑯᑎᒃᓴᖃᕈᕕᑦ ᒪᓕᒐᕋᓛᑦ ᒥᑦᓵᓄᑦ ᑐᓴᕆᐊᕆᑦ ᖃᐅᔨᓴᖅᑎᐅᔪᒧᑦ 
ᖃᓂᒋᔭᑦᓯᓐᓂ. ᑎᑎᖅᓯᒪᔪᑦ ᐅᑯᐊ ᑐᓴᕆᐊᕝᕕᒃᓴᐃᑦ ᐅᕙᓂ: tc.canada.ca/en/corporate-
services/regions.

ᓇᑦᓴᖁᔨᕗᒍᑦ ᓄᑖᓂᒃ, ᐊᑐᖅᓯᒪᙱᑦᑐᓂᒃ ᓱᐴᔪᓂᒃ, ᓄᑖᓪᓗ, ᐃᒪᖃᙱᑦᑐᑦ ᐅᖅᓱᖃᐅᑎᑦ 
ᑐᓗᖅᑕᓗᐊᖁᓇᑎᑦ ᖃᖓᑕᓲᒃᑰᓐᓂᓐᓂ. ᑕᐃᒪᓕ ᐱᔭᓐᓂᖁᓪᓗᒍ, ᐊᑐᖁᔭᕗᑦ ᐅᖅᓱᒃᓴᒻᒥᒃ 
ᓂᐅᕕᑕᐃᓐᓇᓪᓗᓯ ᓄᓇᓕᒻᒥ ᐊᐅᓪᓛᕝᕕᒋᓂᐊᖅᑕᔅᓯᓐᓂᒃ ᐊᒻᒪᑦᑕᐅᖅ ᐅᑎᕈᕕᑦ ᕿᒪᒡᓗᒍ ᐅᖅᓱᒃᓴᖓ 
ᓄᓇᓕᒻᒧᑦ. ᓈᑉᑕᒥᒃ ᐊᑐᐃᓐᓇᖅᑕᖃᓲᖑᔪᖅ ᓄᓇᓕᓐᓂ. ᐃᓚᖏᑦ ᐳᓪᓚᓖᑦ ᐱᑕᖃᓚᐅᓲᑦ − ᓂᐅᕕᕝᕖᑦ 
ᑐᓴᕆᐊᕝᕕᒋᓗᓯᐅᒃ ᑐᑭᓯᒋᐊᕈᑎᓄᑦ ᐊᐅᓪᓚᐅᔾᔨᔨᑦ ᖃᓄᐃᒃᓴᖃᑦᑕᙱᑦᑐᑦ ᓈᑉᑕᒥᒃ ᕿᒪᐃᔭᐅᒑᖓᒥᒃ 
ᐳᓚᕋᑎᓄᑦ. 

ᓇᓄᕐᓂᑦ ᕿᒫᑎᑎᒍᑏᑦ ᐱᖃᑕᐅᓪᓗᑎᒃ ᑎᒻᒥᑳᔫᑦ ᐊᒻᒪᓗ ᓂᓪᓕᐊᑎᑎᒍᑏᑦ ᓂᐱᖅᑯᑦᑐᔪᑦ 
ᓇᑦᓴᖅᑕᐅᔭᕆᐊᖃᓐᖏᓪᓚᕆᑦᑐᑦ ᖃᖓᑕᔫᒃᑰᖅᑐᓄᑦ. ᒥᕐᖑᐃᓯᕐᕕᓕᕆᔩᑦ ᑲᓇᑕᒥ ᖃᓰᓇᕐᓂᒃ 
ᐱᖃᖅᐳᑦ ᓇᓄᕐᓂᑦ ᕿᒫᑎᑎᒍᑎᓂᑦ ᐊᑐᖅᑕᐅᓚᐅᑲᒍᓇᖅᑐᓂᒃᑦ ᐳᓚᕋᑎᓄᑦ; ᖃᐅᔨᒋᐊᕈᓐᓇᖅᑐᓯ 
ᐃᖅᑲᓇᐃᔭᖅᑎᓄᑦ ᐊᑐᐃᓐᓇᖅᑕᖃᕐᒪᖔᑦ. ᐳᓚᕋᑏᑦ ᖃᐅᔨᒋᐊᕐᕕᖃᕈᓐᓇᕐᒥᔪᑦ ᐊᐅᓚᐅᔾᔨᔨᓂᒃ ᐅᕙᓗ 
ᓂᐅᕕᕐᕕᐅᔪᓂ ᓂᐅᕕᐊᑦᓴᖅᑕᖃᕐᒪᖔᑦ ᓄᓇᓕᒻᒥ, ᐅᖃᖃᑎᖃᕈᓐᓇᖅᑐᑎᑦ ᖃᓄᖅᑑᖃᑎᖃᕐᓗᑎᑦ ᖃᓄᖅ 
ᑎᑭᑎᑕᐅᔪᓇᕐᒪᖔᑕ ᓇᓄᕐᓄᑦ ᕿᒫᑎᑎᒍᑏᑦ ᐃᓕᓐᓄᑦ ᓄᓇᓕᒻᒥ ᐊᐅᓪᓚᕆᐊᕐᕕᒋᓂᐊᖅᑕᓐᓂ ᐅᑯᐊ 
ᐱᓕᕆᖃᑎᒋᓗᒋᑦ ᓯᕐᒥᓕᒃ ᑲᓇᑕᒥ ᒥᕐᖑᐃᓯᕐᕕᐅᑉ ᐃᖅᑲᓇᐃᔭᖅᑎᖏᓐᓂᑦ.

ᑐᐊᕕᓐᓇᖅᑐᒃᑯᑦ ᐋᓐᓂᐊᖅᑐᖃᕐᓂᖅᐸᑦ 
ᐊᐅᓪᓚᕆᐊᖃᖅᑐᖃᖅᐸᑦ ᐊᒻᒪᓗ ᓄᓇᕘᑦᒥ 
ᐳᓛᕆᐊᖅᓯᒪᔪᑦ
ᓄᓇᕘᑉ ᒐᕙᒪᒃᑯᖏᑕ ᐱᓕᕆᕝᕕᐊᓂᒃ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ:
ᓄᓇᕘᒥᐅᑕᙱᒃᑯᕕᑦ ᐊᒻᒪᓗ ᖃᓂᒻᒪᒃᑯᕕᑦ ᐋᓐᓂᕈᕕᑦ ᓄᓇᕘᒦᑎᓪᓗᑎᑦ ᐳᓛᓪᓗᑎᑦ, 
ᐊᑭᓕᕆᐊᖃᕋᔭᖅᑕᑎᑦ ᐃᒻᒥᒃᑯᑦ ᐋᓐᓂᐊᓯᐅᑎᒥᑦ ᐱᔭᕆᐊᖃᖅᑕᓕᒫᑎᑦ ᑐᐊᕕᓐᓇᖅᑐᒥᓪᓗ ᐊᑭᓕᕆᐊᓖᑦ. 
ᐳᓚᕋᑏᑦ ᖃᖓᑕᓲᒃᑯᑦ ᐊᐅᓪᓚᐅᔾᔭᐅᔭᕆᐊᓖᑦ ᐊᑭᓖᔭᒃᓴᖅᑖᓲᑦ ᖃᖓᑕᓲᒻᒥᒃ. ᐃᑲᔪᖅᓱᕈᑎᓂᒃ 
ᐱᑕᖃᕈᓐᓇᙱᑦᑐᖅ ᐳᓚᕋᑎᓄᑦ ᐊᖏᕐᕋᕈᑎᒃᓴᖏᓄᑦ. ᐃᒻᒥᒃᑯᑦ ᖃᖓᑦᑕᐅᓯᕆᐊᖃᕋᔭᖅᑐᑎᑦ ᓄᓇᓕᒻᒧᑦ 
ᐅᑎᕈᒪᒍᕕᑦ. ᓄᓇᕘᑉ ᒐᕙᒪᖓᑕ ᐱᓕᕆᕝᕕᖓ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᓇᓪᓕᐅᑯᒫᒥᒃ ᓂᐅᕕᖁᔨᓲᑦ 
ᓄᓇᕘᒧᑦ ᐊᐅᓪᓛᖏᓐᓂᕐᓂᒃ. ᐊᑭᑐᔫᒻᒪᑦ ᓄᓇᕘᒥ. ᑐᐊᕕᕐᓇᖅᑐᖃᑲᓪᓚᓯᓲᖑᒻᒪᑦ ᐅᐸᓗᖓᐃᖅᓯᒪᒋᑦ.

ᓄᓇᔾᔪᐊᑉ ᐃᓚᖓᓂᒃ 

ᓇᒃᓯᐅᔾᔨᔭᖃᓐᓂᐊᕈᕕᑦ 

ᐊᑐᓐᓂᐊᖅᑕᓐᓂᒃ 

ᐊᐅᓪᓛᖅᓯᒪᓗᑎᑦ, 

ᖃᐅᔨᒪᓂᐊᖅᐳᑎᑦ 

ᐃᓚᒋᐊᕆᐊᓕᒃ ᐃᒻᒪᖄ 

ᐊᕝᕕᓂᓕᑦ ᐱᓇᓱᐊᕈᓯᖏᓐᓂᒃ 

ᑎᑭᓐᓇᓱᓐᓂᐊᓄᑦ ᓄᓇᓕᒻᒧᑦ 

ᐱᓪᓗᒍ ᖃᐅᔨᓴᖅᑕᐅᓲᖑᒻᒪᑕ 

ᑲᓇᑕᒧᑦ ᐃᓯᖅᑐᑦ 

ᐅᓯᔭᐅᓂᐊᑕ ᓯᓚᑖᒍᑦ.

mailto:contact%40canadiannorth.com?subject=
https://canadiannorth.com/?lang=iu
http://tc.canada.ca/en/aviation/transportation-dangerous-goods-aircraft
http://tc.canada.ca/en/aviation/transportation-dangerous-goods-aircraft
http://tc.canada.ca/en/corporate-services/regions
http://tc.canada.ca/en/corporate-services/regions

ᓂᕈᐊᕆᔭᖃᕈᔅᓯ ᓅᑎᑦᓯᔨᖃᕐᓗᓯ ᑲᑎᙵᓗᓯ, ᖃᐅᔨᒃᑲᐃᒍᓐᓇᖅᑐᓯ ᓇᓕᐊᓐᓂᑐᐃᓐᓇᖅ 
ᐊᐅᓪᓚᐅᔾᔨᔨᓂᑦ, ᐅᑯᐊ ᑐᓴᕆᐊᕝᕕᒃᓴᑦ ᑲᒻᐸᓂᐅᔪᑦ. ᓯᕗᓂᐊᓂ ᐊᑭᓖᓚᐅᓐᖏᓐᓂᕐᓂ 
ᑲᒻᐸᓂᐅᔪᒥᒃ, ᖃᐅᔨᒋᐊᓪᓗᑎᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᑕ ᓴᓇᔨᖏᓂᒃ ᑖᓐᓇ 
ᑲᒻᐸᓂᐅᔪᖅ ᐊᑐᕈᒪᔭᓯ ᐅᓪᓗᒥ ᓚᐄᓴᓐᓯᒥᒃ ᑎᒍᒥᐊᒻᒪᖔᑕ ᐱᔅᓇᓯᖃᕈᓐᓇᓪᓗᑎᒃ 
ᒥᕐᖑᐃᕐᓯᕐᕕᒻᒥ. ᐅᑯᐊ ᑎᑎᖅᓯᒪᔪᑦ ᑲᒻᐸᓂᐅᔪᑦ ᐋᒥᑦᓯᓯᒪᑐᐃᓐᓇᕆᐊᓖᑦ ᑎᑎᕋᖅᑕᐅᓯᒪᔪᑦ 
ᐊᑐᐃᓐᓇᐅᓂᖏᓐᓂᑦ ᑲᒻᐸᓂᐅᔪᓂᑦ.

ᕿᓂᖅᑕᖅ ᓱᓗ ᓄᓇᒥᒃ  
ᓇᕈᑦᑕᖅᑎᑦᑎᔨᑦ
ᑲᒻᐸᓂ ᓯᒐᓐ, ᐋᓐᑎᐊᕆᔪ
ᐊᑭᖃᙱᑦᑐᖅ: 1-888-849-7668 
ᐅᖄᓚᐅᑦ: (705) 746-1372 
ᓱᒃᑲᔪᒃᑯᑦ: (705) 746-7048
ᖃᕆᓴᐅᔭᒃᑯᑦ: info@blackfeather.com
www.blackfeather.com

ᐅᑭᐅᖅᑕᖅᑑᑉ ᐃᓂᖓᑕ ᖁᑦᑎᒃᑐᒥᒃ 
ᕿᓂᖅᓴᖅᑎᑦ
ᑎᑎᖅᑲᒃᑯᕕᖓ 6117
923 ᒐᕙᒪᐃᑦ ᐊᖅᑯᑎᖓ
ᐃᖃᓗᐃᑦ, ᓄᓇᕗᑦ X0A 0H0
ᐊᑭᖃᙱᑦᑐᖅ: 1-888-737-6818
ᖃᕆᓴᐅᔭᒃᑯᑦ:  
adventures@arctickingdom.com
www.arctickingdom.com

ᓂᐅᕐᕈᓂᖅ ᐃᓗᐊᓄᑦ ᓯᓚᑎᐊᓄᓪᓗ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᑕ ᒥᑦᑎᒪᑕᓕᖕᒥ 
ᐃᒃᐱᐊᔾᔪᒻᒥᓘᓐᓃᑦ ᐋᖅᑭᒐᒃᓴᖅ ᐊᑐᖅᖢᒋᑦ ᓚᐃᓴᓐᓯᓖᑦ ᐊᐅᓪᓚᐅᔾᔨᔨᐅᓲᑦ. ᑖᒃᑯᐊ, 
ᐃᖏᕐᕋᔾᔪᑎᒃᑯᑦ ᐋᑦᑎᓲᑦ, ᐅᓯᔪᓐᓇᖅᑐᑦ ᐃᓕᖕᓂᒃ ᐊᓯᖕᓂᓪᓗ ᒥᕐᖑᐃᕐᓯᕐᕕᒻᒧᑦ ᐅᒥᐊᒻᒧ 
ᐅᕝᕙᓘᓐᓃᑦ ᓯᑭᑑᒃᑯᑦ, ᒪᓕᒃᖢᒍ ᑕᖅᑭᖓ ᖃᓄᑎᒋᓗ ᐊᑐᕐᓂᐊᕐᒪᖔᖅᐱᒋᑦ ᑐᑦᓯᕋᖅᓯᒪᓗᒋᑦ.

ᒥᑦᑎᒪᑕᓕᖕᒥ, ᓯᕐᒥᓕᒃ ᑲᓇᑕᐅᑉ ᕐᒥᕐᖑᐃᕐᓯᕐᕕᖓᑕ ᓴᓇᔨᖏᑦ ᐃᑲᔪᕈᓐᓇᖅᑐᑦ ᓄᓇᓕᒻᒥ 
ᐊᐅᓪᓚᔾᔨᔨᒥᒃ ᕿᓂᕈᕕᑦ. ᐃᒃᐱᐊᔾᔪᒻᒥ, ᐅᖄᓚᓗᑎᑦ ᓄᓇᓕᐅᑉ ᕼᐋᒪᓚᒃᑯᖏᓪᓄᑦ ᐅᕙᖓ (867) 
439-9917.

ᐊᐅᓪᓚᐅᔾᔨᔩᑦ ᐊᑐᖅᑐᒥᒃ ᒥᕐᖑᐃᕐᓯᕐᕕᒻᒧᑦ ᓚᐄᓴᓐᓯᖃᕆᐊᖃᓲᑦ ᐅᓯᓂᐊᕈᑎᒃ ᐳᓚᕋᑎᓂᒃ 
ᒥᕐᖑᐃᖅᓯᕝᕕᐅᑉ ᐃᓗᐊᓄᑦ. ᑐᓴᕆᐊᕝᕕᒋᓯᐅᒃ ᑖᒃᑯᐊ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓ 
ᑎᑎᖅᓯᒪᔪᓄᑦ ᐱᔅᓇᓯ ᓚᐃᓴᓐᓯᖃᖅᑐᓄᑦ ᐊᐅᓪᓚᐅᔾᔨᔨᓂᒃ.

ᓄᓇᓕᒻᒥ ᐊᐅᓪᓚᐅᔾᔨᔩᑦ ᓇᖕᒥᓂᖃᖅᑐᑦ

ᓚᕋᑎᓄᑦ ᑲᑎᙵᔪᓄᑦ ᑲᒻᐸᓂᐅᓲᑦ

ᐊᔾᔨᖓ: ᔪᐊᑕᓐ ᐋᑦᓂ

ᐊᔾᔨᖓ: ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ

ᐊᔾᔨᖓ: ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ

ᐊᔾᔨᖓ: ᔪᐊᑕᓐ ᐋᑦᓂ

mailto:info%40blackfeather.com?subject=
http://www.blackfeather.com
mailto:adventures%40arctickingdom.com?subject=
http://www.arctickingdom.com

ᓄᓇᓕᐅᑉ ᑐᑭᓯᐅᒪᔾᔪᑎᒋᓲᖏᑦ

ᖄᒃᑲᓐᓂᐊᒍᑦ ᓱᓇᒃᑯᑖᒃᓴᐃᑦ

ᒥᕐᖑᐃᕐᓯᕐᕖᑦ – ᓄᓇᕗᑉ ᒥᕐᖑᐃᕐᓯᕐᕕᖏᑦ
www.nunavutparks.com 

ᐊᐅᓪᓛᕝᕕᒃ ᓄᓇᕗᑦ 
www.destinationnunavut.ca 

ᓇᕈᕝᕕᒃᓴᑦ ᓄᓇᕗᒻᒥ 
www.travelnunavut.ca

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
www.tc.canada.ca

ᒥᑦᑎᒪᑕᓕᐅᑉ ᐅᓕᑦᑕᓐᓂᖏᑕ
www.waterlevels.gc.ca/eng/station?sid=5800

ᐃᒃᐱᐊᔾᔫᑉ ᐅᓕᑦᑕᓐᓂᖏᑕ
www.waterlevels.gc.ca/eng/station?sid=5865

ᒥᑦᑎᒪᑕᓕᐅᑉ ᓯᓚᖓᑕ ᖃᓄᐃᑦᑑᓂᖏᑦ
www.weather.gc.ca/city/pages/nu-25_metric_e.
html

ᐃᒃᐱᐊᔾᔫᑉ ᓯᓚᖓᑕ ᖃᓄᐃᑦᑑᓂᖏᑦ
www.weather.gc.ca/city/pages/nu-10_metric_e.
html

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᐅᖄᓚᐅᑦ: 1-800-667-2742
ᖃᕆᓴᐅᔭᒃᑯᑦ: info@qia.ca 
ᐃᑭᐊᖅᑭᕕᒃᑯᑦ: www.qia.ca

ᐊᔾᔨᖓ: ᔪᐊᑕᓐ ᐋᑦᓂ

ᒥᑦᑎᒪᑕᓕᒃ
ᓂᐅᕕᕝᕖᑦ

ᓂᐅᕕᕝᕕᒃ
ᐅᖄᓚᐅᑦ: (867) 899-8848

ᑐᓄᓂᒃ ᓴᐅᓂᖅ ᑯᐊᐸᖓ
ᐅᖄᓚᐅᑦ: (867) 899-5100

ᐳᓚᕋᑎᓄᑦ ᑐᑭᓯᒋᐊᕝᕕᑦ

ᓇᑦᑎᓐᓇᒃ ᐳᓚᕋᑎᓄᑦ ᑎᑎᕋᕝᕕᒃ
ᐅᖄᓚᐅᑦ: (867) 899-8226
ᓱᒃᑲᔪᒃᑯᑦ: (867) 899-8246

ᑐᔪᒥᕕᒃᓴᐃᑦ

ᑐᓄᓂᒃ ᓴᐅᓂᖅ ᑐᔪᒻᒥᕕᖓ
ᐅᖄᓚᐅᑦ: (867) 899-6500
ᓱᒃᑲᔪᒃᑯᑦ: (867) 899-8364
ᖃᕆᓴᐅᔭᒃᑯᑦ: sauniq@innsnorth.coop

ᑕᑉᒫᕝᕕᒃ ᓄᓇᕘᑉ ᒥᕐᖑᐃᕐᓯᕐᕕᕋᓛᖅ 
ᑐᐱᖃᕝᕕᖓ
ᐱᔨᑦᑎᖅᑕᐅᓗᐊᙱᑦᑐᖅ. ᐃᓂᖃᖅᑐᖅ 
ᐃᒻᒪᖄ 5 ᑭᓛᒥᑕ ᒥᑦᑎᒪᑕᓕᐅᑉ ᓄᓇᓕᐊᓂᒃ.

ᐋᓐᓂᐊᕕᒃ
ᐅᖄᓚᐅᑦ: (867) 899-7500

ᐸᓖᓯᒃᑯᑦ
ᐅᖄᓚᐅᑦ: (867) 899-0123

ᐃᒃᐱᐊᔾᔪᒃ
ᓂᐅᕕᕝᕖᑦ

ᓂᐅᕕᕝᕕᒃ
ᐅᖄᓚᐅᑦ: (867) 439-9914

ᑕᖅᑯᑦ ᑯᐊᐸᑦ ᑲᑐᔾᔨᖃᑎᒌᑦ
ᐅᖄᓚᐅᑦ: (867) 439-9934

ᐳᓚᕋᑎᓄᑦ ᑐᑭᓯᒋᐊᕝᕕᑦ

ᐋᒪᓚᒃᑯᑦ ᑎᑎᕋᕝᕕᖓ
ᐅᖄᓚᐅᑦ: (867) 439-9917
ᓱᒃᑲᔪᒃᑯᑦ: (867) 439-8767

ᑐᔪᒥᕕᒃᓴᐃᑦ

ᑕᖅᑯᑦ ᑐᔪᕐᒥᕕᒃ
ᐅᖄᓚᐅᑦ: (867) 439-8005
ᓱᒃᑲᔪᒃᑯᑦ: (867) 439-8006

ᐋᓐᓂᐊᕕᒃ
ᐅᖄᓚᐅᑦ: (867) 439-8816

ᐸᓖᓯᒃᑯᑦ
ᐅᖄᓚᐅᑦ: (867) 439-0123

http://www.nunavutparks.com
http://www.destinationnunavut.ca
http://www.travelnunavut.ca
https://tc.canada.ca/en
http://www.waterlevels.gc.ca/eng/station?sid=5800
http://www.waterlevels.gc.ca/eng/station?sid=5865
http://www.weather.gc.ca/city/pages/nu-25_metric_e.html
http://www.weather.gc.ca/city/pages/nu-25_metric_e.html
http://www.weather.gc.ca/city/pages/nu-10_metric_e.html
http://www.weather.gc.ca/city/pages/nu-10_metric_e.html
mailto:info%40qia.ca?subject=
http://www.qia.ca
mailto:sauniq%40innsnorth.coop?subject=

ᐊᖅᑯᑎᒋᔭᐅᓚᖓᔪᑦ ᐸᕐᓇᑕᐅᑉᐸᑕ ᑎᑎᖅᑕᐅᓗᑎᒃ ᐱᐅᓛᖅ 
ᐊᑐᕐᓗᒋᑦ ᓇᓗᓇᐃᒃᑯᑕᓖᑦ 1:250,000 ᓄᓇᙳᐊᒥ ᐊᒻᒪᑦᑕᐅᖅ 
ᐊᖅᑯᑎᒃᓴᐃᑦ ᓄᓇᒃᑯᑦ ᒪᓕᒡᓗᒍ ᐃᒻᒪᖄ 1:50,000 ᓄᓇᙳᐊᖏᓂᒃ. 
ᑕᐅᑐᙳᐊᕈᑎᒃᓴᑦ ᐊᑐᕋᔭᕈᕕᑦ 1:250,000 ᓄᓇᙳᐊᓂᒃ 
ᓇᓂᔭᒃᓴᐅᕗᑦ ᐃᑭᐊᖅᑭᕕᖓ ᐊᓪᓕᒻᒥ. ᐅᖄᓚᒋᑦ ᓯᕐᒥᓕᒃ 
ᑲᓇᑕᐅᑉ ᒥᕐᖑᐃᕐᓯᕐᕕᐅᑉ ᓴᓇᔨᖏᓐᓂᒃ ᐃᑲᔪᖅᑕᐅᔪᒪᒍᕕᑦ 
ᐊᖅᑯᑎᒃᓴᕆᔭᓐᓄᑦ.

ᓂᐅᕕᕐᓗᒋᑦ ᓄᓇᙳᐊᑦ ᒥᕐᖑᐃᕐᓯᕐᕕᒻᒨᖓᔪᑦ ᐊᐅᓪᓚᓚᐅᑎᓐᓇᑎᑦ. 

ᑐᑭᓯᒋᐊᕐᓗᑎᑦ ᓇᑭᑦ ᓂᐅᕕᐊᑦᓴᐅᒻᒪᖔᑕ ᓄᓇᙳᐊᑦ 
ᐊᑐᐃᓐᓇᐅᔪᑦ ᐃᑭᐊᖅᑭᕕᒃᑯᑦ ᐅᕙᓂ ᓄᓇᒥᐅᑕᓕᕆᔨᒃᑯᑦ 
ᑲᓇᑕᐅᑉ ᐃᑭᐊᖅᑭᕕᖓᓂᒃ: www.nrcan.gc.ca/maps-tools-and-
publications/maps/topographic-maps/10995.

ᓄᓇᙳᐊᑦ ᐱᔭᑎᑦ ᑖᒃᑯᓇᙵᑦ ᓄᑖᖑᓛᖑᓲᑦ 
ᐅᓪᓗᒥᓂᓴᐅᓂᖅᐹᖑᓪᓗᑎᓪᓗ ᐊᕐᕌᒍᖓᓗ ᑎᑎᖅᓯᒪᓪᓗᓂ 
ᓄᓇᙳᐊᒥ.

ᐸᐃᑉᐹᑦ ᓄᓇᙳᐊᖁᑎᒋᔭᐅᓲᑦ

ᐊᔾᔨᖓ: ᐳᕋᐃᔭᓐ ᑯᓄ

http://www.nrcan.gc.ca/maps-tools-and-publications/maps/topographic-maps/10995
http://www.nrcan.gc.ca/maps-tools-and-publications/maps/topographic-maps/10995

ᐱᔪᓐᓇᐅᑎᑦ
ᐱᔪᓐᓇᐅᑎᑦ ᐊᐅᓚᑦᑎᔾᔪᑎᑦ ᐱᔅᓇᓯᖃᖅᑎᓄᑦ (ᐱᓱᖃᑎᒃᓴᑦ, ᐊᐅᓪᓚᐅᔾᔨᔨᑦ), ᑕᕐᕆᔭᐅᓯᐅᖅᑐᑦ 
ᑮᓇᐅᔭᓕᐅᕈᑎᓄᑦ ᐊᔾᔨᓕᐊᑦ, ᖃᐅᔨᓵᑦ, ᖃᖓᑕᓲᒻᒥᒃ ᒥᑎᑦᑎᓃᑦ, ᑐᑉᐸᒃᓴᐃᓃᑦ 
ᑕᖕᒫᕝᕕᓪᓗᐊᑕᓪᓗ, ᐊᒻᒪᑦᑕᐅᖅ ᖁᑭᐅᑎᒥᒃ ᐱᓯᒪᑦᑎᓂᖅ ᐃᓗᐊᓂ ᑲᓇᑕᐅᑉ ᒥᕐᖑᐃᕐᓯᕐᕕᖏᑕ 
ᐱᓯᒪᔭᐅᔭᕆᐊᖃᓲᑦ ᓯᕗᓂᐋᓗᐋᒍᑦ ᐊᐅᓪᓛᓐᓂᕆᓛᖅᑕᕕᑦ (ᐃᓚᖏᑦ ᐱᔪᓐᓇᐅᑏᑦ 
ᐊᑯᓂᐅᓂᖃᓲᑦ 90 ᐅᓪᓗᓂᒃ ᐅᖓᑖᓄᓪᓗ). ᑖᒃᑯᐊ ᖃᐅᔨᓵᖃᕈᒪᔪᓄᑦ ᐱᔪᓐᓇᐅᑎᑦ 
ᐅᑭᐅᒃᑯᑐᐊᖅ ᐅᐱᕐᖓᓯᒋᐊᖅᑎᓪᓗᒍ ᑲᒪᒋᔭᐅᓲᑦ. ᑐᑭᓯᐅᕚᓪᓕᕈᒪᒍᕕᑦ ᑐᓴᕆᐊᕆᑦ, ᐅᖄᓚᓗᑎᑦ 
ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖏᑕ ᓴᓇᔨᖏᓄᑦ.

ᐊᑭᓕᒐᒃᓴᑦ
ᒥᕐᖑᐃᕐᓯᕐᕕᒻᒥ ᐊᑐᕈᑎᒃᓴᖏᓄᑦ ᐊᑭᓕᒐᒃᓴᑦ ᐊᑐᓲᑦ ᑲᓇᑕᐅᑉ ᒥᕐᖑᐃᕐᓯᕐᕕᓕᒫᖏᓐᓂᒃ. 
ᑮᓇᐅᔭᓕᐊᖑᔪᑦ ᐊᑭᓕᒐᒃᓴᒃᑯᑦ ᐊᑐᓲᑦ ᐃᓗᐊᓄᑦ ᒥᕐᖑᐃᕐᓯᕐᕕᐅᑉ ᐊᑭᓕᖅᑕᐅᕝᕕᐅᔪᒧᑦ. 
ᑐᑭᖃᖅᑐᖅ ᑕᐃᒪᖓᑦ ᐅᐸᒍᑎᔭᕌᖓᕕᑦ ᑲᓇᑕᐅᑉ ᒥᕐᖑᐃᕐᓯᕐᕕᖏᓄᑦ ᐊᑭᓖᕗᑎᑦ 
ᑲᔪᓯᔪᓐᓇᓐᓂᐊᓄᑦ ᓯᕗᓂᑦᑎᒍᑦ – ᕿᒻᒪᑯᒋᓂᐊᖅᖢᒍ ᑭᖑᕚᕆᔭᑦᑎᓐᓄᑦ ᑕᑯᒃᓴᐅᖏᓐᓇᓪᓗᓂ.

ᐅᑭᐅᖅᑕᖅᑐᒥ ᓄᓇᓕᖃᙱᑦᑐᒥ ᑕᖕᒫᖅᑐᓄᑦ ᐊᐅᓪᓛᖅᑐᓄᑦ ᐊᑭᓕᒐᒃᓴᑦ 
ᐊᑐᖅᑐᑦ ᑕᒪᐃᓐᓄᑦ ᑲᓇᑕᐅᑉ ᒥᕐᖑᐃᕐᓯᕐᕕᖏᓄᑦ ᓄᓇᕘᒥ. ᐊᑭᓕᒐᒃᓴᑦ 
ᐊᑭᓕᖅᑕᐅᓲᑦ ᓴᓂᖅᑯᕝᕕᖃᙱᑦᑐᒥᒃ ᐊᑎᓕᐅᕆᕕᒻᒥ ᑐᑭᓯᒋᐊᕈᑎᓄᓪᓗ 
ᐅᓂᒃᑳᕝᕕᒋᔭᐅᓲᒃᑯᑦ:

$17.75 ᐅᓪᓗᐃᓐᓇᒧᑦ ᐊᑐᒐᒃᓴᖅ/ᐊᑕᐅᓯᖅ (ᓯᓂᒃᑕᖅᑐᖃᕋᓂ)

$37.00 ᐊᑐᓂ ᐅᓐᓄᒧᑦ/ᐊᑕᐅᓯᖅ

$256.50 ᐊᕐᕌᒍᓕᒫᒧᑦ ᓄᓇᐃᓐᓇᒻᒥ ᐃᓯᖅᓯᒪᐅᑦ/ᐊᑕᐅᓯᒻᒧᑦ

ᐊᑭᖃᙱᑦᑐᖅ ᐃᓯᕈᓐᓇᐅᑎᖓ ᒪᒃᑯᒃᑐᓄᑦ 17 ᐊᕐᕌᒍᒥᒃ ᓄᑲᖅᖡᓗ

ᑖᓐᓇ ᐊᕐᕌᒍᓕᒫᒧᑦ ᐃᓯᖅᓯᒪᐅᑦ ᐃᓱᒪᒃᓴᖅᓯᐅᕈᑎᑦᑎᐊᕙᒃ ᐸᕐᓇᒃᓯᒪᒍᕕᑦ ᓯᓂᒃᑕᑲᑕᓐᓂᐊᓪᓗᑎᒃ 
ᐊᕐᕕᓂᓕᓐᓄᑦ (6) ᐅᖓᑖᓄᓪᓗ ᓇᒥᕈᓘᔭᖅ ᑲᓇᑕᐅᑉ ᒥᕐᖑᐃᕐᓯᕐᕕᖃᕝᕕᖏᓐᓂᒃ ᓯᕗᓂᐊᑕ ᒫᔾᔨ 
31: ᐊᐅᓪᓚᕝᕕᒃ, ᐊᐅᔪᐃᑦᑐᖅ, ᐃᕙᕕᒃ, ᓇᕼᐋᓂ, ᖁᑦᑎᖕᓂᖅᐹᖅ, ᓯᕐᒥᓕᒃ, ᑐᒃᑐᑦ ᓄᕐᕋᐃᑦ, ᕗᓐᑐᑦ, 
ᖃᐅᓱᐃᑦᑐᖅ ᐊᒻᒪᓗ ᐅᒃᑯᓯᒃᓴᓕᐅᑉ ᑲᓇᑕᐅᑉ ᒥᕐᖑᐃᕐᓯᕐᕕᖏᓐᓂᒃ.

ᑲᓇᑕᐅᑉ ᒥᕐᖑᐃᕐᓯᕐᕕᖏᓄᑦ ᓇᓂᓯᔾᔪᑖ ᐃᓯᖅᓯᒪᐅᑎ ᐊᑑᑎᖃᙱᑦᑐᖅ 
ᓇᓕᐊᓐᓄᑐᐃᓐᓇᖅ ᓄᓇᕘᒦᑦᑐᓄᑦ ᒥᕐᖑᐃᖅᓯᕝᕕᓄᑦ.

ᐱᔪᓐᓇᐅᑎᑦ ᐊᒻᒪᓗ ᐊᑭᓕᒐᒃᓴᐅᓲᓪᓗ

ᐸᕐᓇᒃᓯᒪᒍᕕᑦ ᐃᓄᐃᑦ 

ᓄᓇᖁᑎᖓᓄᑦ ᐃᓯᕈᒪᓂᒻᒥᒃ, 

ᑐᓴᕆᐊᕝᕕᒋᒃᑭᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ 

ᐅᖄᓚᓗᒍ 1-800-667-

2742 ᖃᕆᓴᐅᔭᒃᑯᓪᓘᓐᓃᑦ 

ᑎᑎᕋᓪᓗᑎᒃ info@qia.ca 

ᐃᓯᕈᓐᓇᐅᑎᒧᑦ ᐊᖏᖅᑕᐅᓂᒻᒥᒃ.

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

ᐊᔾᔨᖓ: ᓘᑲᔅ ᕼᐊᐱᑉ

mailto:info%40qia.ca?subject=

ᑕᒪᕐᒥᑦ ᒥᕐᖑᐃᕐᓯᕐᕕᓄᑦ ᐳᓛᕆᐊᖅᑐᑦ ᓄᓇᕗᒻᒧᑦ ᑲᑎᒪᖃᑕᐅᒋᐊᓖᑦ ᐊᑐᓪᓚᕆᒋᐊᓕᓐᓂᑦ 
ᑐᑭᓯᖁᓪᓗᒋᑦ ᐊᑎᓕᐅᕆᐊᖃᕐᓂᕐᒥᓂᑦ ᐊᑭᓖᓗᑎᒡᓗ ᐊᑭᓕᕆᐊᓕᓐᓂᑦ 
ᒥᕐᖑᐃᕐᓯᕐᕕᒻᒨᓚᐅᓐᖏᓐᓂᖏᓐᓂ ᐊᑎᕐᒥᓂᓪᓗ ᐲᖅᓯᓗᑎᒃ ᐊᓂᒍᑎᒃ ᑲᓇᑕᒥ ᒥᕐᖑᐃᕐᒥᕐᕕᖓᓂᑦ.

ᐊᑎᓕᐅᖅᑕᐅᓂᖅ ᐊᑑᑎᑎᓪᓗᒍ ᑐᑭᓯᒪᔭᐅᔭᕆᐊᓕᓐᓂᑦ ᐅᖃᐅᔾᔭᐅᓂᐊᖅᑐᓯ ᐊᖅᑯᑎᐅᑉ 
ᖃᓄᐃᓐᓂᖓᓂᑦ, ᐅᓗᕆᐊᓇᕈᓐᓇᖅᑐᓪᓗ ᐃᓱᒪᒋᔭᐅᒋᐊᕆᐊᖃᕐᓂᖏᓐᓂᑦ, ᓯᓚᐅᑉ, 
ᐃᒪᖅᑐᔪᓐᓇᖅᑐᑦ, ᒪᑐᔭᐅᓯᒪᔪᑦ ᓄᓇᐃᑦ, ᒥᕐᖑᐃᖅᓯᕝᕕᐅᑉ ᒪᓕᒐᕋᓛᖏᑦ, ᓇᓄᕐᓂᑦ ᑕᑯᕕᒥᓂᐅᔪᑦ, 
ᐅᐸᒍᒥᓇᖅᑐᑦ, ᐊᖅᑯᑏᓪᓗ ᐊᑐᖁᔭᐅᔪᑦ ᐊᓯᖏᓪᓗ.

ᐸᕐᓈᕆᓯᒪᓗᓯᐅᒃ ᐅᑯᐊ ᑐᑭᓯᐅᒪᔾᔪᑏᑦ ᓴᖅᑭᑦᑕᕆᐊᖃᓲᑦ 
ᐊᑎᓕᐅᕆᓕᕌᖓᑕ ᐳᓚᕋᑏᑦ:
•	 ᐊᑎᖓ, ᑐᕌᕝᕕᒃᓵ ᐊᒻᒪᑦᑕᐅᖅ ᑕᓚᕘᒃᑯᑦ ᑐᓴᕆᐊᕝᕕᖏᑦ ᐊᑐᓂ ᐃᓚᐅᔪᑦ ᐱᓱᒃᑐᓄᑦ;
•	 ᒪᕐᕉᒃ ᑐᐊᕕᓐᓇᖅᑐᒃᑯᑦ ᐅᖄᓚᕕᐅᔪᓐᓇᖅᑑᒃ ᐱᓯᒪᔭᐅᔭᕆᐊᓖᑦ ᐃᓚᐅᔪᓕᒫᓄᑦ;
•	 ᖃᖓ ᐅᑎᕐᕕᑦᓴᖃᕐᒪᖔᖅᐱᑦ ᐅᓪᓗᖓ ᖃᖓᓗ ᐊᑏᑦ ᐲᕐᕕᑦᓴᖃᕐᒪᖔᑦ (ᐊᓂᕕᒋᓇᔭᖅᑕᐃᑦ 

ᒥᕐᖑᐃᕐᓯᕐᕕᖕᒥ);
•	 ᐊᑎᖓ(ᖏᑦ) ᐊᐅᓪᓚᐅᔾᔨᔨᐅᑉ(ᔩᑦ) ᐊᑐᕈᒪᓯᒪᔭᑦ ᐅᓯᓛᖅᑐᖅ;
•	 ᖃᖓᑦᑕᕝᕕᒃᓴᕕᑦ ᑐᑭᓯᐅᒪᔾᔪᑎᖏᑦ;
•	 ᑎᑎᖅᓯᒪᔪᑦ ᐊᖏᓛᑦ ᓇᓗᓇᐃᒐᒃᓴᑦ ᐱᖁᑎᑎᑦ (ᓲᕐᓗ, ᐊᑕᐅᓯᖅ ᒪᕐᕉᓐᓄᑦ ᐃᓂᓕᒃ ᑐᐱᖅ 

ᑐᖑᔪᖅᑕᖅ, ᒪᕐᕉᒃ ᐊᐅᐸᔮᖅᑐᒃ ᑲᓕᒑᒃ, ᐊᑕᐅᓯᖅ ᑐᖑᔪᖅᑐᖅ ᐊᐅᐸᖅᑐᓪᓗ ᓇᖕᒪᒑᒃ). 
ᐊᑎᖃᕈᑎᒃ ᐱᖃᓯᐅᑎᓗᒋᑦ ᐃᖅᑲᐅᒪᒍᕕᒋᑦ ᓱᓇᒃᑯᑖᑎᑦ.

•	 ᑐᓴᕆᐊᕝᕕᒃᓴᐅᑎᖓ ᑖᔅᓱᒪ ᓇᒃᓴᖅᑕᕕᑦ ᐅᖄᓚᔾᔪᑎᕕᑦ(ᓯ); ᐊᒻᒪᓗ
•	 ᐃᓗᐃᑦᑑᔪᖅ ᓇᕈᓂᒻᒧᑦ ᐊᑐᕈᒪᓯᒪᔭᓯ ᐱᖃᓯᐅᑎᓗᒋᑦ ᖃᓄᐃᓕᕈᒪᔭᓯ ᐊᖅᑯᑎᒃᓴᓯᓗ.

ᐊᑎᓕᐅᕐᓂᖅ
•	 ᑐᓴᕆᐊᓪᓗᒋᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᐊᑕ ᐃᖅᑲᓇᐃᔭᖅᑎᖏᑦ ᓯᕗᓂᐊᑕ 

ᑎᑭᕝᕕᒃᓴᕕᑦ 48 ᐃᑲᕐᕋᓂᒃ ᐃᓂᒃᓴᒥᒃ ᐊᖅᑮᓗᑎᑦ ᓇᒥᓪᓗ ᑐᑭᓯᔾᔪᑎᓄᑦ ᐊᑎᓕᐅᕆᓂᒻᒧᑦ 
ᐊᑐᓐᓂᐊᖅᑕᓐᓄᑦ.

•	 ᐸᕐᓈᖃᖅᓯᒪᓗᑎᑦ ᐃᑲᕐᕋᓪᓗ ᓇᑉᐸᖓᓗ (90) ᒥᓂᑦᓯᒥᒃ ᒥᕐᖑᐃᕐᓯᕐᕕᓕᕆᔨᒃᑯᑦ 
ᑎᑎᕋᕝᕕᐊᓂᒃ ᑐᑭᓯᔾᔪᑎᒃᓴᓄᑦ, ᐊᑎᓕᐅᕆᓂᒻᒧᑦ ᐊᑭᓖᔾᔪᑎᓄᓪᓗ ᒥᕐᖑᐃᕐᓯᕐᕕᒻᒥᒃ 
ᐊᑐᕈᑎᓄᑦ. ᐊᐱᕆᓗᒍ ᑲᒻᐸᓂᐅᔪᖅ ᓵᑕᖅᑕᓯ ᖃᖓᒃᑯᑦ ᑎᑭᕝᕕᒃᓴᓯ ᐃᑲᕐᕋᓪᓗᐊᖓᓂᒃ 
ᐃᓂᖃᖁᓪᓗᒍ ᑕᒪᓐᓇ ᓴᓂᖅᑯᑕᒃᓴᐅᙱᑦᑐᖅ ᐊᑎᓕᐅᕆᔭᕆᐊᖃᓐᓂᖅ.

•	 ᑐᑭᓯᔾᔪᑎᓄᑦ ᐅᓂᒃᑳᕈᑎᑦ ᐊᑐᐃᓐᓇᐅᑎᑕᐅᓲᑦ ᓴᓇᓐᓇᒃᑯᑦ (ᓇᒡᒐᔾᔭᐅ ᐅᓪᓗᑐᐃᓐᓇᕐᒧᑦ, 
9-ᒥ 4:30-ᒧᑦ). ᑕᒪᒃᑯᐊ ᐱᒋᐊᕈᓐᓇᖏᑦᑕᕗᑦ ᐅᖓᑖᒍᑦ 3:30 ᐅᓐᓄᓴᒃᑯᑦ. ᖃᖓᑦᑕᐅᑎᓯ 
ᐃᓂᓕᐅᕆᓕᕈᔅᓯᐅᒃ ᐃᖅᑲᐅᒪᓗᒍ ᐃᓂᖃᕆᐊᖃᓐᓂᖓ ᐊᑎᓕᐅᕆᓂᖅ ᐊᓂᓂᕋᐃᓂᕐᓗ 
ᒥᕐᖑᐃᕐᓯᕐᕕᒻᒥ.

•	 ᐃᒃᐱᐊᕐᔪᒻᒥ ᐱᒋᐊᓐᓂᐊᖅᓯᒪᒍᕕᑦ ᒥᕐᖑᐃᕐᓯᕐᕕᒻᒧᑦ ᐃᓯᕈᒪᓗᑎᑦ, ᐃᓂᓕᐅᕆᖃᓯᐅᑎᓗᒍ 
ᑐᑭᓯᐅᒪᔾᔪᑎᒧᑦ ᐊᑎᓕᐅᕆᓂᒻᒧᑦ ᓇᓪᓕᐊᓐᓂᑐᐃᓐᓇᖅ ᒥᑦᑎᒪᑕᓕᖕᒥ ᐅᕝᕙᓘᓐᓃᑦ 
ᐃᖃᓗᖕᓂᑦ.

ᐊᑎᒥᒃ ᐲᖅᓯᓂᖅ ᐊᓂᒍᕕᑦ
•	 ᑕᐃᒪᓕ ᐊᓂᓯᒪᓕᕈᕕᑦ ᒥᕐᖑᐃᕐᓯᕐᕕᖕᒥ ᐃᓗᐊᓂ 24 ᐃᑲᕐᕋᑦ, ᐅᐸᒍᑎᓗᑎᑦ ᑲᓇᑕᐅᑉ 

ᒥᕐᖑᐃᕐᓯᕐᕕᓕᕆᔨᖏᑕ ᑎᑎᕋᕝᕕᖓᓄᑦ ᐊᑏᑦ ᐲᖅᑕᐅᑎᓪᓗᒍ. ᐅᐸᒍᑎᔪᓐᓇᖏᒃᑯᕕᑦ, ᐊᑏᑦ 
ᐲᖅᑕᐅᑎᓪᓗᒍ ᑕᓚᕘᒃᑯᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᐅᑉ ᐃᖅᑲᓇᐃᔭᖅᑎᖏᓄᑦ.

•	 ᐊᑏᑦ ᐲᖅᓯᒪᓐᖏᑉᐸᑦ 24 ᐃᑲᕐᕋᐃᑦ ᐃᓗᐊᓂ ᖃᐅᔨᔭᐅᓇᓱᐊᕋᔭᖅᑐᑎᑦ 
ᐃᖅᑲᓇᐃᔭᖅᑎᖏᓄᑦ ᒥᕐᖑᐃᕐᒥᕐᕕᓕᕆᔩᑦ ᑲᓇᑕᒥ.

ᐊᑎᓕᐅᕐᓂᖅ ᐊᐅᓪᓚᕈᕕᑦ ᐅᑎᕈᕕᓪᓗ ᐊᑎᕐᓂᑦ ᐲᖅᓯᓂᖅ

ᐊᔾᔨᖓ: ᐸᐅᑉ ᐳᕆᑦᑎᓐ

ᐊᔾᔨᖓ: ᔪᐊᑕᓐ ᐋᑦᓂ

ᐊᔾᔨᖓ: ᐸᐅᑉ ᐳᕆᑦᑎᓐ

ᑰᖕᒥᒃ ᐃᑳᕋᓱᓐᓃᑦ ᐊᖏᓛᖑᕗᑦ ᐅᓗᕆᐋᓇᓲᑦ ᐊᐅᔭᒃᑯᑦ ᐳᓚᕋᑎᓄᑦ ᐊᑐᖅᑕᐅᓲᓂᒃ. ᒥᕐᖑᐃᕐᓯᕐᕕᐅᑉ ᑰᕉᖏᑦ 
ᑰᖏᓪᓗ ᐅᓄᓛᑦ ᓯᕐᒥᒥᒃ ᑰᒐᔪᓛᖑᕗᑦ, ᑕᐃᒫᒃ ᐃᒪᖅᑐᓂᖓ ᑰᖓᑕᓗ ᓴᙱᓂᖓ ᐊᓯᔾᔨᖅᑕᓲᖅ ᐅᓪᓘᑉ ᐃᓗᐊᒍᑦ 
ᐊᒻᒪᑦᑕᐅᖅ ᖃᐅᑕᒫᑦ ᐊᓯᔾᔨᖅᑕᓲᖑᒋᓪᓗᑎᒃ ᐅᖅᑰᓯᓂᖓ ᓯᓚᕈᔫᓂᖓᓗ ᒪᓕᒃᖢᒍ. ᐅᓪᓗᖅ ᑭᐊᒃᐸᓪᓚᒑᖓᑦ, 
ᓯᕐᒦᑦ ᐊᐅᒃᐸᓪᓕᐊᓂᖓ ᐅᖅᑰᓯᕙᓪᓕᐊᓂᖓᓄᑦ ᓱᒃᑲᓕᒋᐊᓲᖅ ᐃᒪᖅᑐᓂᖅᓴᐅᓕᖅᖢᑎᒃ ᑰᖏᑦ ᑰᕈᖏᓪᓗ. 
ᒪᖁᓕᕌᖓᑦᑕᐅᖅ ᐊᒃᑐᐃᓲᖅ ᐃᒪᖅᑐᓂᐊᑕ ᑰᒡᓂᕆᔮᑕᓗ ᖃᖓᑕᐃᓐᓇᖅ ᒪᖁᓕᑐᐊᕌᖓᑦ ᐊᒃᑐᐃᖃᑦᑕᒻᒪᑦ ᑰᑉ 
ᐃᒪᖅᑐᓂᐊᓂᒃ. ᑕᒪᒃᑯᐊ ᐊᓯᔾᔨᕈᑎᓲᑦ ᓇᓗᓈᕿᑎᑦᑎᓲᑦ ᐃᑳᕝᕕᒃᓴᐅᔪᓂᒃ ᓱᒃᑲᔪᐋᓗᖕᒥᓪᓗ ᐊᓯᔾᔨᕈᓐᓇᖅᖢᑎᒃ 
ᑰᒃᑕᖏᑦ. ᓂᕆᐅᒋᔭᖃᓪᓗᑎᑦ ᐃᒪᖅᑐᓗᐊᓐᓂᖓ ᐅᑕᖅᑭᔭᕆᐊᖃᓐᓂᖓᓄᑦ ᐃᑲᕐᕋᒐᓴᓄᑦ ᐅᓪᓗᓄᓪᓘᓐᓃᑦ 
ᐅᖅᑰᓪᓚᕆᒃᑯᓂ ᐅᕝᕙᓗ ᒪᖁᓪᓚᕆᒃᑯᓂ.

ᐱᖁᑎᑦ ᐃᓱᒪᒋᖁᔭᐅᔪᑦ
ᑲᒫᓗᐃᑦ
ᐊᖅᑲᐅᒪᔾᔪᑎᑦ ᐊᔾᔨᖏᓂᒃ ᑲᒥᐋᓗᐃᑦ ᖄᐹᖃᓪᓗᑎᒃ ᖁᐊᓴᐅᙱᑦᑐᒥᒃ ᐃᔾᔪᓗᑎᒃ ᐅᔭᕋᒃᑯᑦ ᑐᔾᔮᖁᓇᒋᑦ 
ᐅᖓᓯᒃᑐᒧᑦ ᐱᓱᑲᑕᒋᐊᓕᒃᑯᑦ ᐊᒻᒪᓗ ᐃᓯᒐᐄᔭᔾᔭᐃᒃᑯᑎᐅᓗᑎᒃ ᓂᒡᓚᓱᓪᓚᕆᓲᖑᓂᐊᑕ ᐃᒪᖓ ᐊᒻᒪᑦᑕᐅᖅ 
ᑕᒪᒃᑯᐊ ᐊᑐᓪᓗᒋᑦ ᐱᐅᖅᓱᐊᒐᒃᓴᑦ ᐱᓱᒃᑐᖅᓯᐅᑎᑦ ᐃᓯᒐᐅᔭᑦ ᐊᓕᖅᓯᐊᔾᔪᑎᓪᓗ ᐸᓃᓐᓇᖁᓪᓗᒋᑦ.

ᐱᓲᑦᑐᓄᑦ ᐊᔭᐅᑉᐱᐊᑦ
ᑕᒪᒃᑯᐊ ᐊᔭᐅᑉᐱᐋᕆᔭᐅᓲᑦ ᐱᓱᒃᑎᓄᑦ ᐊᑑᑎᖃᓪᓚᕆᓲᑦ ᖃᓄᑎᒋ ᐃᑎᓂᖃᒻᒪᖔᑦ ᐃᑳᕝᕕᒋᓇᓱᒃᑕᓯ ᐊᒻᒪ 
ᓴᕐᕙᐅᔾᔭᐃᑯᑎᐅᓪᓗᑎᒃ.

ᐃᑳᕆᐊᕋᓱᓐᓂᐊᕈᕕᑦ
ᐱᓱᖃᑎᓯ ᐊᔪᙱᓐᓂᖏᑦ
ᖃᐅᔨᒪᒋᐊᓪᓗᓯᐅᒃ ᐱᓱᖃᑎᒋᔭᓕᒫᓯ ᐃᓚᒋᔭᓯ ᐃᑳᕈᒪᓂᖏᑦ ᐅᓗᕆᐋᓇᓐᓂᖓ ᑕᑯᓗᒍ. ᐃᓱᒪᒋᓗᒋᓪᓗ ᐊᔪᓛᑦ 
ᐱᓱᖃᑎᓯ ᐅᑕᖅᑭᔭᐅᓲᑦ ᐳᐃᒍᖅᑕᐃᓕᓗᒋᑦ.

ᐅᓪᓘᑉ ᐃᑳᕆᐊᕝᕕᒃᓵ
ᓂᕆᐅᒋᔭᖃᓪᓗᓯ ᐅᑕᖅᑭᔭᕆᐊᖃᑐᐃᓐᓇᕆᐊᖃᕋᔅᓯ ᐃᑲᕐᕋᒐᓴᓐᓄᑦ ᐅᓪᓗᒐᓴᓄᓪᓘᓐᓃᑦ ᐃᒪᖓ 
ᐃᑳᕝᕕᒃᓴᐅᓕᓐᓂᐊᓄᑦ ᐱᓱᖃᑎᓯ ᑕᒪᐃᓐᓂᒃ ᐃᑳᕈᓐᓇᖁᓪᓗᒋᑦ. ᐅᖅᑰᓪᓚᕆᒃᑎᓪᓗᒍ, ᐃᒪᖅᑐᓂᖏᑦ ᑲᑕᐅᒪᓲᑦ 
ᐊᑯᓐᓂᐊᑕ 2 ᐅᓪᓛᒃᑯᑦ ᐊᒻᒪ 7 ᐅᓪᓛᒃᑯᑦ. ᑭᖑᓂᐊᑕ ᒪᖁᓪᓚᕆᓚᐅᖅᑎᓪᓗᒍ, ᑰᖏᑦ ᐃᒪᖅᑐᓯᕙᓪᓕᐊᒐᔪᓲᑦ 
ᐃᑲᕐᕋᒐᓴᓐᓄᑦ ᑎᑭᑎᓪᓗᒍ ᒪᖁᒃᑕᐅᔪᕕᓂᖅ ᐃᒪᖓ.

ᐃᑳᕐᕕᑦᓴᐅᓂᖏᑦ
ᕿᒥᕐᕈᓗᒍ ᓇᐅᒃᑯᑦ ᐱᐅᓛᖑᓂᖓ ᐃᑳᕝᕕᒃᓴᐅᒻᒪᖔᑦ ᑰᑉ, ᐃᖅᑲᐅᒪᓇᓱᓪᓗᒍ ᐱᐅᓛᑦ ᐃᑳᕝᕕᒃᓴᑦ 
ᐊᓯᔾᔩᓐᓇᐅᔭᒻᒪᑕ. ᐅᑯᐊᓗ ᐃᓱᒪᒋᖃᓯᐅᑎᓗᒋᑦ ᐃᑳᕝᕕᒃᓴᓂᒃ ᑕᑯᒍᕕᑦ:

ᐃᒪᖅᑐᓂᖓ: ᓴᓂᓕᕇᒃᑐᑦ ᑰᑉ ᐊᕕᒃᑐᖅᓯᒪᓂᖏᑦ ᐃᒃᑲᓐᓂᖅᓴᐅᒐᔪᒃᑐᑦ ᐊᑕᐅᓯᕐᒥᒃ ᑰᖑᔪᒥᒃ.
ᐃᒪᐅᑉ ᑰᓪᓚᕆᖕᓂᖓ: ᓇᑦᑎᓐᓇᖃᓐᓂᖏᑦ ᒪᓂᖅᑲᐃᓪᓗ ᑰᖏᑦ ᐃᖏᕐᕋᓂᖅᑐᓗᐊᙱᑦᑐᑦ ᓴᓂᕌᑕ 
ᓯᕕᖓᔪᑦ ᑰᕝᕕᐅᓲᓂᒃ.
ᐅᓗᕆᐊᓇᕈᑏᑦ: ᓯᓇᔾᔪᖏᑦ ᑰᑉ: ᐊᖁᑐᐃᓐᓇᕆᐊᓖᑦ ᑲᑕᒡᕕᐅᔪᓐᓇᖅᖢᑎᒡᓗ.

ᐃᖅᑲᖓᒍᑦ: ᐃᓱᖅᑐᑦ ᑰᒃᑕᖏᑦ ᐃᔨᖅᓯᒪᑎᑦᑎᔪᓐᓇᖅᑐᑦ ᐊᒃᓴᑲᔭᑦᑐᓂᒃ ᐅᔭᕋᓂᒃ 
ᐅᕐᕈᐊᖅᓯᓐᓇᖅᑐᓂᓪᓗ.
ᐊᑎᖔᕆᔭᖏᑦ: ᐅᔾᔨᖅᓱᓪᓗᒍ ᑰᒃ ᑲᑕᖕᓂᖏᑦ, ᐃᑎᓪᓚᕆᒃᑐᑦ ᐃᒪᖅᓱᖏᑦ, ᑕᕆᐅᑉ ᐃᒪᖓ, 
ᐊᓯᖏᓪᓗ.

ᐅᓗᕆᐊᓇᙱᑦᑐᒥᒃ ᐃᑳᕋᓱᒍᑏᑦ ᐊᑐᖅᑕᐅᒐᔪᒃᑐᖅ
•	 ᐅᖁᒪᐃᑦᑐᑦ ᓇᖕᒪᒑᑦ ᐃᑳᕋᓱᒃᖢᓂ ᐊᒃᓱᕉᑎᖃᕈᑕᐅᔪᓐᓇᓲᑦ; ᐆᒃᑐᖅᑳᕈᒪᒍᕕᑦ ᐊᔾᔭᖅᓯᙱᓪᓗᑎᑦ 

ᖃᐅᔨᓵᕆᓗᒍ ᐅᕝᕙᓘᓐᓃᑦ ᓴᙱᓛᑦ ᐱᓱᖃᑎᓯ ᐅᑎᖅᑕᓪᓗᑎᒃ ᓇᖕᒪᒡᓗᑎᒃ ᐊᑐᓂ ᐱᒋᔭᐅᔪᓂᒃ.
•	 ᐃᑳᓐᓂᐊᕈᕕᑦ ᓇᖕᒪᒡᓗᑎᑦ, ᐲᓪᓗᒋᑦ ᓈᕕᑦ ᓴᒡᕕᕕᓪᓗ ᐊᑦᑕᑕᕈᑎᖏᑦ ᓴᕐᕙᐅᒋᐊᑐᐊᕈᕕᑦ 

ᐲᑲᐅᖅᑐᕈᓐᓇᖁᓪᓗᒍ ᑖᓐᓇ ᓇᖕᒪᒐᐃᑦ ᐅᕝᕙᓘᓐᓃᑦ ᓇᕿᒻᒥᔭᐅᖁᓇᑎᑦ ᐊᖅᑲᑳᓪᓚᒃᑯᕕᑦ.
•	 ᑰᒃᑑᑉ ᒥᒃᓵ ᓵᖓᓗᒍ, ᐊᑐᓪᓗᒍᓗ ᑰᖕᓂᕆᔭᖓ ᑕᒪᒃᑯᐊᓗ ᐱᓱᒍᑏᑦ ᐊᔭᐅᑉᐱᐊᑦ ᐊᑐᓪᓗᒋᑦ 

ᐅᕐᕈᔾᔭᐃᖅᓯᒪᓗᑎᑦ.
•	 ᐃᓱᒪᒋᔭᖃᓪᓗᓯ ᐃᐱᖅᓯᒪᔪᑐᑦ ᐃᑳᕋᓱᓪᓗᓯ ᐊᑐᖅᑕᐅᒐᔪᒃᑐᓂᒃ, ᓲᕐᓗᓕ., ᓯᕗᓕᖅᑎ ᓯᕗᓪᓕᐅᔪᖅ 

ᐊᑭᖕᒥᒃᑖᑕ ᓇᓛᓂ ᐱᓱᒡᓗᑎᒃ ᑭᖑᓂᐊᓃᑦᑐᑦ ᑖᔅᓱᒪ ᓯᕗᓂᐊᓃᑦᑑᑉ ᐅᖅᑯᐊᒪᓂᖓ ᑰᒃᑐᒥᒃ ᐊᑐᓪᓗᒍ 
ᐃᑲᔪᖃᑎᒌᓪᓗᑎᒡᓗ ᐃᑳᕋᓱᓪᓗᑎᒃ.

ᑰᒃᑯᑦ ᐅᓗᕆᐊᓇᔾᔭᐃᑯᑎᑦ ᐊᒻᒪᑦᑕᐅᖅ 
ᐃᑳᕋᓱᓐᓂᒻᒧᑦ ᑰᒻᒥᒃ ᐃᖅᑲᐅᒪᔭᒃᓴᑦ

ᐊᔾᔨᖓ: ᔭ. ᒥᐅᓪᑕᓐ

ᑕᒪᐃᓐᓂᒃ ᑰᑦ ᑰᕈᐃᓪᓗ 
ᐅᓗᕆᐋᓇᓲᑦ. ᐃᓚᖏᑦ ᑰᕉᒐᓗᐊᑦ 
ᐃᑳᒐᒃᓴᐅᙱᑐᐃᓐᓇᕆᐊᓖᑦ 
ᐱᓱᖃᑎᒋᔭᔅᓯ ᐊᔪᓛᕆᔭᖏᓐᓄᑦ. 
ᐅᔾᔨᕆᔭᒃᓴᑦ ᐊᖅᑯᑎᒋᓇᓱᒃᑕᑦ 
ᕿᒪᒋᐊᖃᑐᐃᓐᓇᕆᐊᓕᓯ 
ᐅᕝᕙᓘᓐᓃᑦ ᐅᑎᕆᐋᕆᐊᖃᕋᔭᖅᑐᓯ 
ᐅᓗᕆᐊᒋᔭᐅᒍᓂ. ᑕᐃᒪᓕ 
ᐃᓕᑦᑐᒪᒍᕕᑦ ᑰᑦ 
ᐅᓗᕆᐋᓇᖅᑕᐃᓕᒪᔾᔪᑎᖏᓄᑦ, 
ᐃᓱᒪᒋᓗᓯᐅᒃ ᑰᓪᓚᕆᒃᑐᒥᒃ-
ᐅᓗᕆᐊᓇᖅᑕᐃᓕᒪᓂᒻᒧᑦ ᐃᓕᓴᓪᓗᓯ 
ᐊᐅᓪᓛᓚᐅᖏᓐᓂᔅᓯᓐᓂ.

ᓇᓄᐃᑦ
ᓇᓄᐃᑦ ᖃᖓᑐᐃᓐᓇᖅ ᓇᒥᑐᐃᓐᓇᓪᓗ ᐊᕐᕌᒎᑉ ᐃᓗᐊᒍᑦ ᐊᖅᑯᓵᓚᐅᓲᑦ ᑲᓇᑕᐅᑉ 
ᒥᕐᖑᐃᕐᓯᕐᕕᖏᑕ ᐃᓗᐊᓂ, ᓯᕐᒦᓪᓗ ᖄᖓᓂ ᑕᑯᔭᐅᓲᖑᕗᑦ. ᐱᓱᖃᑎᒌᒃᑐᑦ 
ᐊᒥᓲᓂᖅᓴᐅᒍᑎᒃ, ᓇᓄᒻᒥᒃ ᕿᒫᔭᐅᓂᖅᓴᐅᒍᓐᓇᖅᑐᑦ ᑐᓵᒍᑎᒃ ᐃᓄᒋᐊᒃᕙᓗᑦᑐᓂᑦ, 
ᐊᒥᓲᓛᕆᓗᒍ 15-ᖑᔪᓐᓇᖅᑐᑦ ᐱᓱᖃᑎᒌᒃᑐᑦ. ᓯᕐᒥᓕᒃ ᑲᓇᑕᒥ ᒥᕐᖑᐃᕐᓯᕐᕕᖓᓂ, ᓇᓄᐃᑦ 
ᐱᑕᖃᒐᔪᓛᖑᔪᑦ ᓯᐅᕋᓕᐅᑉ ᓯᒡᔭᖏᒍᑦ ᐊᒻᒪᑦᑕᐅᖅ ᐃᑎᕕᖔᖓᑕ ᐊᑭᐊᖓᑕ, ᐱᖓᓐᓈᒍᑦ 
ᓇᓪᓗᐊᖅᐸᓯᒻᒥ ᐊᒻᒪᑦᑕᐅ ᓴᓐᓂᕉᑉ ᐊᕙᑖᒍᑦ. ᑕᒪᐃᙵᑦ ᐅᔾᔨᖅᓱᓪᓚᕆᒋᐊᖃᓲᑦ ᐱᓗᐊᖅᑐᖅ 
ᒫᔨ/ᐊᐃᕆᓕ ᓄᓕᐋᓕᕌᖓᑕ ᐊᑎᖅᑕᓖᓪᓗ ᐊᓐᓇᓪᓗᐃᑦ ᑎᓯᒥᓂᒃ ᐊᑖᖅᑎᓪᓗᒋᑦ 
ᐊᐅᔭᒃᑯᓪᓗ ᔪᓚᐃᒥ ᐊᒃᑑᕙᒧᑦ ᑐᕙᐃᔭᖅᓯᒪᑎᓪᓗᒍ ᑕᓯᐅᔭᖅ ᓇᓄᖏᑦ ᓄᓈᖅᓯᒪᓪᓗᑎᒃ 
ᓇᕈᑦᑕᖅᖢᑎᒡᓘᓐᓃᑦ ᕿᑭᖅᑕᐅᔪᓂᒃ.

ᑐᑭᓯᒋᐊᕈᑎᓂᒃ ᐱᔪᒪᒍᕕᑦ, ᐅᖃᖃᑎᒋᔪᓐᓇᖅᑕᓯ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᑕ 
ᓴᓇᔨᖏᑦ, ᐅᖃᓕᒫᓪᓗᒍ ᐅᓗᕆᐊᓇᔾᔭᐃᒃᑯᑎᑦ ᓇᓄᖃᖅᑐᒥᒃ ᓇᕈᓯᒪᓂᐊᖅᑐᓄᑦ ᕿᒥᕐᕈᓗᒍ 
ᖁᙱᐊᓪᓗᑎᓪᓗ ᐆᒥᖓ ᓇᓄᐃᑦ: ᑐᑭᒧᐊᒍᑦ ᐅᓗᕆᐊᓇᙱᔾᔪᑎᓄᑦ ᑕᕐᕆᔭᒐᒃᓴᖅ ᑲᓇᑕᒥ 
ᒥᕐᖑᐃᕐᓯᕐᕕᓕᕆᔨᒃᑯᑦ ᑎᑎᕋᕝᕕᐊᓂ ᐅᕝᕙᓘᓐᓃᑦ:  
www.kodiakcanada.com/collections/bear-safety-videos/products/
polar-bears-a-guide-to-safety-dvd. 

ᖁᐃᓕᖅᑕᓱᒃᑯᕕᑦ ᓇᓄᕐᓂᒃ, ᐅᕝᕙᓘᓐᓃᑦ ᐱᔪᓐᓇᓂᕆᔭᐃᑦ ᑲᒪᒋᔭᕆᐊᖏᑕ ᓴᐱᕈᕕᐅᒃ, 
ᐃᓱᒪᒋᓗᒍ ᐃᓚᐅᖃᑕᐅᒍᓐᓇᕋᕕᑦ ᐱᓱᒃᑎᖃᖅᑐᓄᒃ ᐊᐅᓪᓛᖅᓯᒪᔪᓂ. ᐱᓱᒃᑎᑦᑎᔩᑦ 
ᖃᐅᔨᒪᓂᖃᓲᑦ ᐊᑐᓕᒪᔭᖃᖅᖢᑎᒡᓗ ᓇᓄᖃᖅᑐᒥᒃ ᓇᕈᑲᑕᒋᐊᒥᒃ ᓄᓇᐃᓐᓇᒃᑯᑦ. 
ᑕᐃᒪᓕ ᐱᓱᒃᑎᒥᒃ ᐊᑐᕈᒪᒍᕕᑦ, ᐊᐱᖅᓱᓪᓗᒋᑦ ᐊᑐᖅᓯᒪᔭᖏᓐᓂᒃ, ᖃᓄᓪᓗ ᓇᓄᓐᓂᒃ 
ᐸᔾᔭᓪᓗᖃᖏᓐᓂᖃᕈᓐᓇᓐᓂᒻᒥᒃ ᐊᒻᒪᑦᑕᐅᖅ ᓇᓐᓂᕿᓂᐊᕈᑎᒃ ᖃᓄᖅ ᑲᒪᒋᔭᐅᒐᔭᒻᒪᖔᑦ 
ᓇᓄᖅ ᑎᑭᕌᖅᑐᖅ ᐱᓱᖃᑎᒌᒃᑐᓄᑦ.

ᓯᖏᑦ ᓇᓄᐃᑦ
ᑎᕆᒐᓂᐊᑦ ᐊᒪᕈᐃᓪᓗ ᐱᖤᙱᓴᓚᐅᓲᖑᕗᑦ. ᐅᐸᒐᓱᒃᑐᒥᒃ ᐅᔾᔨᖅᓴᑦᑎᐊᕆᐊᖃᖅᑐᓯ. 
ᐱᓗᐊᖅᑎᒥᒡᓗ ᐃᖅᓯᒋᖔᓪᓗᒋᑦ ᓂᔾᔪᑎ ᑕᑯᔭᓯ “ᐅᓇᒍᑎᒃ” ᐅᕝᕙᓘᓐᓃᑦ “ᑲᑉᐱᐊᓱᙱᑦᑐᑦ”. 
ᑎᖕᒥᐊᑦ ᓂᕐᔪᑏᓪᓗ ᐸᒡᕕᓴᒋᐊᔭᑦᑐᑦ ᐊᑐᐃᓐᓇᐅᔪᓂᑦ ᐱᕕᖃᑐᐊᕈᑎᒃ. ᓂᕿᓕᒫᓂᑦ 
ᐃᒃᓯᓐᓇᖅᓯᒪᔪᓂᑦ ᐸᕐᓚᔭᑦᑐᑦ ᕿᖕᓂᔭᐅᓯᒪᔪᓂᓪᓗ ᐊᒧᔭᒃᓴᐅᔪᓂᑦ ᐱᓇᓱᓲᑦ. ᑕᒪᒃᑯᐊ 
ᓂᕐᔪᑎᓄᑦ ᓇᕆᐊᖅᑕᐅᔭᑦᑐᑦ (ᓲᕐᓗ, ᑕᖁᐊᑦ, ᓴᓗᒻᒪᖅᓴᐅᑏᑦ, ᐊᒃᑕᑯᐃᑦ) ᐱᔭᒃᓴᐅᙱᓪᓗᑎᒃ 
ᑐᖅᑯᖅᓯᒪᓗᓯᐅᒃ. ᐊᐃᕖᑦ ᐊᕐᕖᓪᓗ ᐃᖅᓯᓇᓲᖑᒋᕗᑦ ᐊᒻᒪᑦᑕᐅᖅ ᐅᒥᐅᑎᑦᑎᔪᓐᓇᖢᑎᒃ 
ᐅᒥᐊᕐᒥᒃ. ᐅᖓᓯᒋᓇᓱᖃᑦᑕᓪᓗᓯᐅᒃ. ᓇᓪᓕᐊᑐᐃᓐᓇᖅ ᓂᕐᔪᑎ ᐃᖅᓯᓇᖅᓯᔪᓐᓇᖅᑐᑦ, 
ᖃᒡᓕᓗᐊᖅᑕᐃᓕᕙᒡᓗᒋᑦ ᕿᒫᔭᕆᐊᖃᓐᓂᕈᕕᑦ ᐃᖅᑲᐅᒪᓗᓯᓗ ᐱᖁᔭᑎᒍᑦ 
ᐊᒃᑐᖅᑕᐅᔭᕆᐊᖃᙱᑦᑐᑦ, ᕿᒥᕆᔭᐅᔭᕆᐊᖃᙱᑦᑐᑦ ᐅᕝᕙᓗ ᓇᕆᐊᖅᑎᑕᐅᓗᑎᒃ ᓂᕐᔪᑏᑦ 
ᒥᕐᖑᐃᕐᓯᕐᕕᒥ.

ᓂᕐᔪᑎᓂᒃ ᐅᓗᕆᐋᓇᖅᑕᐃᓕᒪᔾᔪᑎᑦ

ᐊᔾᔨᖓ: ©ᔅᑲᑦ ᕗᐊᓴᐃᑦ / ᓇᕈᓇᒃᑐᓕᕆᔨᒃᑯᑦ ᑲᓇᑕᒥ

ᐊᔾᔨᖓ: ᐋᓐᑐᕆᐋᓇ ᐱᐅᑦᓯᐅᓪ

ᑕᐃᒪᙵᑦ ᓇᓄᖅᓯᒍᔅᓯ 

ᐅᖃᐅᓯᕆᓗᒋᑦ, 

ᑕᑯᔭᓯᓗ, ᑐᒥᓯᐊᓯ ᐊᒻᒪ 

ᐃᓂᓪᓚᖓᕝᕕᕕᓂᖏᑦ 

ᓯᕐᒥᓕᒃ ᑲᓇᑕᐅᑉ 

ᒥᕐᖑᐃᕐᓯᕐᕕᖓᑕ ᓴᓇᔨᖏᓄᑦ 

ᐅᖄᓚᐅᑎᒃᑯᑦ ᐅᕝᕙᓘᓐᓃᑦ 

ᖁᒻᒧᒃᑎᑕᐅᓯᒪᔪᒃᑯᑦ ᑕᓚᕘᒃᑯᑦ.

http://www.kodiakcanada.com/collections/bear-safety-videos/products/polar-bears-a-guide-to-safety-dvd
http://www.kodiakcanada.com/collections/bear-safety-videos/products/polar-bears-a-guide-to-safety-dvd

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

ᖁᒃᑎᒃᑑᑉ ᑕᕆᐅᖓᑕ ᓯᓚᒋᒐᔪᒃᑖ, ᐊᑯᓂᐋᓗᒃ ᓂᒡᓚᓱᓲᖑᕗᖅ ᐅᑭᐅᖓᑦ ᓇᐃᑦᑑᓪᓗᓂᓗ, 
ᐅᖅᑰᓗᐊᕋᓂ ᐊᐅᔭᖓᑦ. ᑕᐃᒪ ᐊᐅᔭᖅ ᖃᐅᒪᐃᓐᓇᓲᖑᒐᓗᐊᖅ ᒪᐃᒥᑦ ᐋᒡᒐᓯᒧᑦ, ᐅᑭᐅᒃᑯᑦ 
ᑕᐅᕕᒡᔪᐊᒥ ᓯᕿᓂᖃᓲᖑᖏᑦᑐᖅ ᑎᓯᐱᕆᒥ ᔮᓐᓄᐊᕆᒥᓪᓗ ᐱᒋᐊᖅᖢᓂ ᐅᑭᐊᒃᓵᒥᒃ. ᐅᐱᕐᖔᖅ 
ᐊᓄᕆᑐᒐᔪᓲᖅ ᐊᐅᔭᖓᓪᓗ ᐃᓱᓕᓕᕌᖓᑦ ᓄᕗᔭᒐᔪᓲᖑᓪᓗᓂ. ᐅᑭᐅᒃᑯᑦ, ᑕᐅᕕᒡᔪᐊᖅᑐᓂ 
ᑕᕆᐅᖓᓗ ᓯᑯᓕᖅᑎᓪᓗᒍ ᓂᒡᓚᓱᓪᓚᕆᒃᑎᑦᓯᓲᖅ ᓯᓚᒥᒃ.

ᐅᑭᐅᖅᑕᖅᑑᑉ ᓯᓚᖓ ᕿᓚᒥᑯᓗᒃ ᐊᓯᔾᔨᕈᓐᓇᓲᖑᕗᖅ. ᑕᕝᕙᙵᑳᓪᓚᒃ ᐊᓯᔾᔨᖅᑖᑕ 
ᓯᓚᐅᑉ ᐊᒃᑐᐃᔪᓐᓇᖅᑐᖅ ᑕᕆᐅᖓᓂᒃ ᐅᒥᐊᓪᓗ ᐊᖅᑯᑖ ᒪᓪᓕᓪᓚᕆᓕᕈᓂ, ᐃᓛᓐᓂᒃᑯᑦ 
ᐅᒥᐊᖅᑐᒐᒃᓴᐅᓇᓂ ᖃᒑᓪᓚᕆᓕᕌᖓᑦ, ᐃᓛᓐᓂᒃᑯᓪᓗ ᓯᓚᕈᔫᕙᒃᖢᓂ ᐅᓪᓗᒐᓴᓄᑦ. ᓂᕆᐅᒋᑦ 
ᖃᖓᑐᐃᓐᓇᖅ ᖃᓐᓂᖅᑐᒥᒃ ᓂᑦᑕᐃᑦᑐᒥᒡᓗ ᓯᓚᕈᔪᒻᒥᒃ ᖃᖓᑐᐃᓐᓇᖅ ᓇᒥᑐᐃᓐᓇᓪᓗ 
ᓯᕐᒥᓕᒃ ᑲᓇᑕᒥ ᒥᕐᖑᐃᕐᓯᕐᕕᖓᑕ ᐃᓗᐊᓂ!

ᕿᐅᓂᖅ ᐊᒻᒪ ᕿᕿᑦᑐᑦ
ᕿᐅᔪᑦ ᐃᓅᓯᖏᑦ ᐅᓗᕆᐊᓇᖅᑐᒨᕈᓐᓇᖅᑐᑦ. ᑭᓇᑐᐃᓐᓇᖅ ᕿᐅᔪᖅ ᐃᒻᒥᓂᒃ 
ᐅᖅᑰᔪᓐᓇᐃᓪᓕᒐᔭᖅᑐᖅ ᐊᓯᒥᓄᓪᓗ ᐃᑲᔪᖅᑕᐅᙱᒃᑯᑎᒃ ᐅᖅᑰᓯᔪᓐᓇᐃᓪᓕᓇᔭᖅᑐᑦ. 
ᖃᐅᔨᒪᒋᐊᓪᓗᒋᑦ ᐃᓕᖅᑯᓯᐅᔪᓐᓇᖅᑐᑦ ᕿᐅᓪᓚᕆᒃᑐᓄᑦ, ᖃᐅᔨᒪᓇᓱᐊᕆᑦ ᖃᓄᖅ 
ᑲᒪᒋᔭᕆᐊᖃᕐᓂᖏᓐᓂᑦ ᕿᐅᔪᑦ ᖃᓄᕐᓗ ᕿᐅᑦᑕᐃᓕᒪᓇᓱᓐᓂᕐᒥᑦ.

ᖃᐅᔨᒪᒋᐊᓪᓗᒍᓗ ᐊᓄᕆᒧᑦ ᕿᐅᒍᑕᐅᔪᓐᓇᖅᑐᑦ ᐅᔾᔨᕆᒋᐊᕐᓗᒋᑦ ᐅᐱᕐᖔᑉ ᐊᐅᔭᐅᓪᓗ 
ᓂᕈᒥᓐᓂᕆᓲᖏᑦ. ᖃᖓᑕᐃᓐᓇ ᓂᒡᓚᓱᒃᑐᖅ ᐊᓄᕆᒧᑦ ᐃᒃᑮᖑᓂᖅᓴᐅᕙᒻᒪᑦ ᐊᓄᕌᓕᕈᓂ 
ᐃᖅᑲᐅᒪᓗᒍ ᓂᒡᓚᓱᓪᓚᕆᒍᓐᓇᓐᓂᖏᑕ. ᓯᐊᕐᕆᔮᖅᑏᑦ, ᐃᓐᓈᕈᒻᒥᒃ ᒪᔪᕋᓲᑦ ᐊᓯᖏᓪᓗ 
ᐅᑭᐅᖅᑕᖅᑐᒥ ᐅᐱᕐᖔᒃᑯᓪᓗ ᓇᕈᓲᑦ ᐅᔾᔨᖅᓴᕆᐊᖃᓲᑦ ᖁᐊᖅᑐᖃᖁᓇᒍ ᐊᐅᓪᓛᖅᓯᒪᑎᓪᓗᒋᑦ 
ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᓂ.  ᐊᓄᕌᓪᓚᕆᒃᑐᒥ ᓂᒡᓇᓱᓪᓚᕆᒃᑐᒥᓗ ᐅᕕᓂᒃ 
ᖁᐊᑦᑕᐃᑎᓐᓇᓱᐊᕆᐊᖃᕐᒪᑦ; ᐅᔾᔨᕆᔭᐅᑦᑎᐊᕆᐊᓖᑦ ᐅᕕᓂᓕᔭᕿᓗᐊᑦᑕᐃᓕᓂᕐᒥᑦ.

ᐊᓄᕌᖅᑎᓪᓗᒍ ᖃᒑᖅᑎᓪᓗᒍᓗ
ᐃᖅᑲᐅᒪᔭᕆᐊᖃᕆᕗᑦ ᐅᖅᓱᐊᓚᐅᕋᓗᐊᕐᓗᓂ ᐃᒪᖅ ᐊᓄᕆᓕᖃᓪᓚᒐᐃᒻᒪᑦ ᐊᖅᑯᓇᓕᕈᓐᓇᕐᒪᑦ 
ᕿᓚᒥᖁᓗᒃ. ᐃᒪᐃᒐᔪᒻᒪᑦ, ᑕᖅᑭᖅ ᐃᓗᐃᑦᑐᕈᕌᖓᑦ ᐱᑐᕐᓂᑎᓪᓗᒍ ᓄᑖᕐᓗ ᑕᖅᑭ 
ᐱᒋᐊᖅᑎᓪᓗᒍ ᐅᓪᓗᓂᑦ ᐱᖓᓱᓂᑦ ᑎᓴᒪᓂᒡᓘᓐᓃᑦ ᐊᓄᕆᔪᓐᓇᕐᒪᑦ ᒪᓪᓕᖅᑐᓪᓚᕆᓪᓗᓂᓗ 
ᑕᕆᐅᑉ ᐃᓕᖅᑯᓯᖓ.

ᓄᓇᓕᐅᑉ ᐊᐅᓪᓚᐅᔾᔨᔨᖏᑦ ᖃᐅᔨᒪᑦᑎᐊᖅᐳᑦ ᓄᓇᓕᐊᑕ ᐃᓕᖅᑯᓯᖏᓐᓂᒃ ᓯᓚᖓᑕ 
ᐊᐅᓚᓂᕆᓲᖏᓐᓂᒃ. ᓈᓚᒋᐊᖃᖅᑐᓯ ᓄᓇᓕᒻᒥ ᐅᖃᐅᓯᐅᔪᓂᒃ ᐊᐅᓪᓚᐅᔾᔨᔨᐅᓪᓗ 
ᐅᖃᐅᔾᔨᖅᓲᑎᖏᓐᓂᒃ ᐱᔾᔪᑎᖃᖅᑐᑦ ᐊᓄᕆᑐᓂᐅᓲᓂᒃ, ᒪᓪᓕᒐᔪᓐᓂᐅᔪᓂᒃ ᐊᒻᒪᑦᑕᐅᖅ ᓄᓇᐃᑦ 
ᐅᓗᕆᐋᒋᔭᐅᓲᑦ ᓯᓚᕈᔫᑎᓪᓗᒍ ᑐᓚᒡᕕᖃᑦᑎᐊᙱᑎᓪᓗᒍ.

ᐊᓄᕌᓪᓚᕆᒃᑎᓪᓗᒍ ᑎᒃᑕᐅᔪᓐᓇᕐᒪᑕ ᑐᐲᑦ ᐊᓕᒃᑐᕐᓗᑎᓪᓘᓐᓃᑦ. ᐊᑐᖁᔨᓲᖑᔪᒍᑦ ᐊᕐᕌᒍᓕᒫᒥ 
ᐊᑐᖅᑕᐅᔪᓐᓇᖅᑐᒥᒃ ᑐᐱᕐᒥᑦ ᐅᖅᑯᐊᓂᓕᐅᕐᓗᑎᑦ ᐊᐳᒻᒥᒃ ᐅᔭᕋᓂᓪᓘᓐᓃᑦ. ᐅᔭᖅᑲᓄᑦ 
ᓄᖃᖅᑑᓯᕐᓗᒋᑦ, ᑭᓯᐊᓂ ᐅᔾᔨᕆᔭᕆᐊᓕᒃ ᐃᑦᑕᓐᓂᑕᒥᓂᕐᓄᑦ ᐃᓚᖏᔭᐅᓐᖏᒃᑲᓗᐊᕐᒪᖔᑕ 
ᐅᔭᕋᖏᑦ. ᐊᑐᖅᑕᑎᑦ ᐅᔭᕋᐃᑦ ᐅᑎᖅᑎᒋᐊᖃᑦᑕᓪᓗᓯᐅᒃ ᐃᓂᕕᓂᖏᓄᑦ. 
ᐊᓄᕌᓪᓚᕆᒃᑎᓪᓗᒍ ᐊᐅᓪᓚᕐᕕᑦᓴᐅᒍᓐᓃᓲᖅ. ᐊᐅᓪᓚᖅᓯᒪᓂᕆᓇᔭᖅᑕᑎᑦ ᓯᓚᕈᔪᒻᒧᑦ 
ᐃᓚᒋᐊᕆᐊᖃᑐᐃᓐᓇᕆᐊᖃᕐᒪᑕ ᖃᖓᑐᐃᓐᓇᒃᑯᑦ ᓯᓚᕈᔪᙳᕈᓐᓇᕐᒪᑦ. ᐃᒻᒪᖄ ᐊᑕᐅᓯᒻᒥᒃ 
ᑕᓪᓕᒪᓄᑦ ᐅᓪᓗᓂᒃ ᓴᓂᕝᕙᐃᓯᒪᒃᑲᓐᓂᕆᐊᖃᖅᑐᑎᑦ ᐃᒻᒪᖃᑦᑕᐅᖅ. ᖃᐅᔨᓴᓪᓗᒍ ᓱᐴᔫᖅ 
ᐃᑯᒪᔪᓐᓇᕐᒪᖔᑦ ᐊᓄᕌᓪᓚᕆᒃᑐᒥ. ᒪᕐᕉᓐᓂᒃ ᓱᐴᔫᖃᖁᔨᓲᖑᔪᒍᑦ ᐊᑐᓂ ᐱᓱᒃᑎᐅᔪᓄᑦ.

ᓯᓚᒋᒐᔪᒃᑕᖓ ᐊᒻᒪᓗ ᐅᓗᕆᐊᓇᔾᔭᐃᒃᑯᑎᑦ ᓯᓚᕈᔪᒻᒧᑦ

ᐱᓱᖃᑎᒌᒃᑐᓂᒃ ᐃᓚᖃᕆᐊᖃᓲᖅ 

ᓄᓇᐃᓐᓇᒻᒥᒃ ᐃᓅᓕᓴᐃᔪᓐᓇᖅᑐᒥᒃ 

ᑐᐊᕕᕐᓇᖅᑐᓕᕆᓕᒪᔪᒥᒃ 

ᐸᕐᓈᖃᖅᓯᒪᓗᓯᓗ 

ᖃᓄᐃᑦᑐᑐᐃᓐᓇᐃᑦ ᖃᓂᒻᒪᓯᕐᒧᑦ, 

ᓂᕐᔪᑎᒧᑦ ᐅᕝᕙᓘᓐᓃᑦ 

ᓯᓚᕈᔪᒻᒧᑦ ᑐᐊᕕᓐᓇᖅᑐᒧᑦ 

ᑎᑭᑕᐅᑲᓪᓚᓲᖑᒻᒪᑕ. 

ᓇᓪᓕᐊᑐᐃᓐᓇᖅ ᐃᓚᒋᔭᓯ 

ᐱᓱᖃᑕᐅᔪᑦ ᓇᓗᒍᓂ, 

ᐱᐅᓂᖅᓴᐅᒐᔭᖅᑐᖅ ᐱᓱᒃᑎᑦᑎᔨᒥᒃ 

ᖃᐅᔨᒪᑦᑎᐊᖅᑐᒥᒃ ᐃᓚᖃᕈᑎᒃ.

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

ᓯᑭᑑᑦ ᐅᑭᐅᖅᑕᖅᑐᒥ ᕿᓚᓯᒥᕈᓗᒃ ᓄᓇᐃᓐᓇᕐᒨᖅᑎᑦᓯᔪᓐᓇᖅᑐᑦ ᐊᑐᖅᑕᐅᒐᔪᑉᐳᓪᓗ 
ᐅᐸᒍᒪᔭᒥᓄᐊᖅᑎᑦᓯᓗᑎᒃ ᐃᓚᖏᓐᓄᑦ ᑲᓇᑕᐅᑉ ᒥᕐᖑᐃᕐᓯᕐᕕᖏᓐᓄᑦ ᓄᓇᕘᑉ 
ᐃᓗᐊᓂ. ᖃᒧᑏᑦ ᓴᓇᔭᐅᓲᑦ ᐃᓄᖕᓄᑦ ᐊᑐᖅᑕᐅᓪᓗᑎᒃ ᐅᑭᐅᒃᑯᑦ ᐊᐳᑎᒃᑯᑦ ᓯᒃᑯᒃᑯᓪᓗ. 
ᓯᑭᑑᑦ ᖃᒧᑏᓪᓗ ᐅᓗᕆᐋᓇᓚᐅᓲᑦ. ᐋᓐᓂᖅᑐᖃᓲᖅ ᓯᑭᑑᖅ ᓄᖅᑲᑳᓪᓚᒑᖓᑦ; ᐊᖁᑎ 
ᐃᑭᒪᔨᐊᖓᓘᓐᓃᑦ ᑲᑕᒐᐅᒍᑎᒃ ᓯᑭᑑᒻᒥᒃ ᖃᒧᑎᒥᓪᓘᓐᓃᑦ ᐴᑲᖅᑕᓐᓂᐊᓄᑦ; ᓯᑭᑑᖅ 
ᐃᓐᓇᐅᔾᔨᒍᓂ; ᐅᕝᕙᓘᓐᓃᑦ ᖃᒧᑎᖏᑦ ᐊᒃᖢᓈᒧᑦ ᑲᓗᑎᖃᕈᑎᒃ ᓴᕕᕋᔭᐅᙱᑦᑐᒥᒃ ᐊᒻᒪᓗ 
ᓄᖅᑲᖅᑎᓪᓗᒍ ᖃᒧᑎᖏᑦ ᐊᐳᕈᓐᓇᖅᑐᑦ ᓯᑭᑑᒧᑦ ᓄᖅᑲᖓᑎᓪᓗᒍ.

ᐱᕐᕈᓗᐊᕿᑦᑕᐃᓕᒪᓂᖅ ᐋᓐᓂᖅᑕᐃᓕᒪᓂᓪᓗ
•	 ᖃᒧᑏᒃᑭᑦ ᑕᑯᒋᐊᖃᑦᑕᓪᓗᒋᑦ ᖃᓄᐃᓐᓂᖓ ᖃᐅᔨᒋᐊᖃᑦᑕᓪᓗᒍ ᓇᒦᒻᒪᖔᓪᓗ ᓯᑭᑑᕕᑦ 

ᑭᖑᓂᐊᓂ ᐅᕝᕙᓗ ᑲᓖᓐᓇᕋᓗᐊᒻᒪᖔᖅᐱᐅᒃ.

•	 ᓱᒃᑲᐃᒡᓕᑳᓪᓚᒃᑯᕕᑦ ᓄᖅᑲᑳᓪᓚᒃᑯᕕᓪᓘᓐᓃᑦ, ᖃᐅᔨᒋᐊᑲᐅᑎᒋᓗᒋᒃ ᖃᒧᑏᒃᑭᒃ. 
ᓄᖅᑲᖅᑎᓪᓗᒋᒃ ᖃᒧᑏᒃᑭᒃ ᑐᓗᖅᓯᖁᓇᒋᒃ ᐊᓯᖕᓂᒃ ᓯᑭᑑᕆᔭᓐᓄᓪᓘᓐᓃᑦ ᓱᒃᑲᐃᑦᑐᒥᑦ 
ᓄᖅᑲᐸᓪᓕᐊᓗᑎᑦ.

•	 ᐱᓗᐊᖅᑐᒥᒃ ᓄᖅᑲᖓᔪᓄᑦ ᑎᑭᐅᑎᓕᕈᕕᑦ ᓱᒃᑲᐃᒡᓕᓗᑎᑦ, ᐱᓱᒃᑐᑦ ᐊᓯᖏᓪᓗ 
ᐊᖁᑎᖏᓐᓄᑦ ᐅᐸᒍᑎᓕᕈᕕᑦ. ᐸᕐᓈᕆᕙᒡᓗᒋᑦ ᓄᖅᑲᓐᓂᐊᓐᓂᑎᑦ ᓯᑭᑑᓪᓗ 
ᓱᒃᑲᐃᒡᓕᕙᓪᓕᐊᖃᑦᑕᓪᓗᒍ ᐅᐸᒍᑎᓕᕈᕕᑦ ᓄᖅᑲᕝᕕᒋᔪᒪᔭᕕᑦ ᐃᓂᒋᔮᓄᑦ.

•	 ᐊᑐᕈᓐᓇᕈᕕᑦ ᓴᕕᕋᔭᒻᒥᒃ ᑲᓗᑎᓕᖕᒥᑦ ᐊᑐᖃᑦᑕᓪᓗᒋᑦ.

•	 ᓱᒃᑲᓵᓗᖃᑦᑕᙱᓪᓗᑎᑦ ᐊᒻᒪᑦᑕᐅᖅ ᐊᖅᑯᑎᕕᑦ ᒪᓂᑦᑑᓂᖓ ᐅᔾᔨᕆᓗᒍ ᓯᓚᐅᓪᓗ 
ᖃᓄᐃᑦᑑᓂᖓ.

ᓯᑭᑑᑦ ᐊᒻᒪᓗ ᖃᒧᑎᓪᓗ ᐅᓗᕆᐊᓇᐅᑎᖏᑦ

ᐊᐅᔭᐅᑎᓪᓗᒍ, ᐅᒥᐊᒃᑯᑦ ᖃᔭᒃᑯᓪᓗ ᐊᐅᓪᓛᖃᑦᑕᕆᕗᑦ ᐱᓗᐊᖅᑐᒥᑦ ᐳᓚᕋᑏᑦ 
ᓇᕈᓇᒃᖢᑎᒃ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᓂ. ᖃᔅᓯᒐᓚᑦ ᐊᔪᙱᑦᑕᕆᐊᓕᑎᑦ 
ᓴᓂᖅᑯᕝᕕᖃᙱᓚᑦ ᐸᕐᓇᒃᓯᒪᑦᑎᐊᓐᓂᐊᕈᕕᑦ ᐅᓗᕆᐋᓇᙱᑦᑐᒥᒃ ᓇᕈᓇᖁᓪᓗᓯ 
ᐅᑭᐅᖅᑕᖅᑑᑉ ᓄᓇᖓᓐᓂᒃ. ᐅᑯᐊ ᐊᑐᖁᔭᕗᑦ:

•	 ᐱᓕᒪᓗᑎᑦ ᖃᔭᐅᔾᔭᐃᓐᓂᒻᒥᒃ, ᓴᖑᐃᓐᓂᒻᒥᒃ, ᐃᒥᓂᒃ-ᓴᐳᒻᒥᕆᓂᖅ, ᒪᓪᓕᖅᑐᒥᒃ 
ᓄᓈᓐᓂᖅ ᐊᒻᒪᑦᑕᐅᖅ ᐃᒫᖅᓯᓂᖅ;

•	 ᐅᖃᓕᒫᕈᓐᓇᓪᓗᒋᑦ ᑕᕆᐅᑉ ᓄᓇᙳᐊᖏᑦ ᐅᓕᑦᑕᓐᓂᐊᑕᓗ ᐃᑲᕐᕋᖏᑦ 
ᐊᑐᓪᓗᒋᓪᓗ ᐅᓗᕆᐊᓇᑕᖅᑐᓂᒃ ᑕᑯᓗᓯ;

•	 ᖁᒻᒧᒃᑎᑕᐅᓯᒪᔪᒧᑦ GPS ᓇᒦᓐᓂᓯ ᓴᖅᑭᑦᑐᓐᓇᓪᓗᒍ ᐊᑐᕐᓗᒋᓪᓗ ᐊᖅᑯᓵᕆᐊᓕᑎᑦ 
ᓇᐄᓴᐅᑎᖃᐅᖅᑐᒃᑯᑦ;

•	 ᑕᒃᓯᖅᑐᒥ ᓇᕈᓇᐃᓐᓇᕈᓐᓇᓪᓗᑎᑦ; ᐊᒻᒪᓗ

•	 ᓇᓚᐅᑦᑖᕈᓐᓇᓪᓗᑎᑦ ᐃᖏᕐᕋᓂᖅᑑᑉ ᓱᒃᑲᓂᖓᓂᒃ ᐊᒻᒪᑦᑕᐅᖅ ᐃᖏᕐᕋᓂᐅᔪᑦ 
ᐅᔾᔨᕆᒋᐊᕈᓐᓇᕐᓗᒋᑦ ᐊᔾᔨᒌᙱᑦᑐᒃᑯᑦ ᑕᕆᐅᑉ ᐃᓕᖅᑯᓯᖃᐅᓯᖏᒍᑦ.

ᐅᒥᐊᒃᑯᑦ ᖃᔭᖅᑐᖅᑐᓄᓪᓗ ᐅᓗᕆᐋᓇᔾᔭᐃᑯᑎᑦ

ᐊᔾᔨᖓ: ᒪᓐᔪ ᕋᕕᓐᑕ

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

ᐊᔾᔨᖓ: ᑭᐅᕆ ᐃᐅᓪᕗᕋᒻ

ᑲᑕᒑᔪᑦ ᐅᔭᕋᐃᑦ
ᐃᖅᐸᖓᔪᑦ ᓯᖁᑦᑎᕋᑖᕐᓂᑯᐃᑦ ᐅᔭᕋᐃᑦ ᓇᓗᓇᐃᒃᑯᑕᐅᒍᓐᓇᖅᑐᑦ ᐃᓐᓈᕈᖓ ᑲᑕᒐᕋᑖᕐᓂᖓᓂᑦ; ᑕᒪᑐᒪ 
ᐅᓗᕆᐋᓇᐅᑖ ᐅᖓᑖᓅᕈᓐᓇᕐᒪᑕ ᐃᓐᓈᕈᖓᑕ ᑕᐃᒪᓕ ᓯᕕᖓᔪᒥᑦ ᐱᓱᒃᑯᔅᓯ, ᐅᔾᔨᕆᑦᑎᐊᓪᓗᒋᑦ 
ᐊᖅᑯᑎᒋᓂᐊᖅᑕᓯ, ᑲᑕᖔᕙᓗᖏᒃᑲᓗᐊᕐᒪᖔᕐᓗ ᕿᕕᐊᖅᐸᓪᓗᓯ ᑲᑕᓕᖅᑐᒥᒃ ᖃᐅᔨᓕᖁᓪᓗᑎᑦ 
ᓄᖅᑲᖓᑯᑖᖃᑦᑕᙱᓪᓗᓯ ᑲᑕᒐᓛᓐᓂᑯᖃᖅᑐᓂᒃ ᓴᐴᓗᑕᖃᙱᑦᑐᒥᓪᓗ ᓄᓇᒥᒃ. ᐅᔾᔨᖅᓴᑦᑎᐊᓪᓗᓯ 
ᐱᓗᐊᖅᑐᒥᒃ ᒪᖁᒃᑎᓪᓗᒍ ᐊᒻᒪᑦᑕᐅᖅ ᐊᐅᑉᐸᓪᓕᐊᓇᖅᑎᓪᓗᒍ −ᖁᐊᕐᓇᐸᓪᓕᐊᓕᖅᑎᓪᓗᒍᓗ ᑕᐃᒪᓐᓇ 
ᑲᑕᒐᓛᓕᓲᖑᒻᒪᑕ ᐅᔭᕋᖏᑦ ᐊᐅᓕᕌᖓᑦ ᐊᒻᒪᓗ ᕿᖅᑯᑎᓯᒪᔪᑦ ᑲᑕᔭᓲᖑᓂᖏᓄᑦ. ᑕᖕᒫᖃᑦᑕᓪᓗᓯ 
ᐅᓗᕆᐊᓇᓐᖏᑦᑐᒥ, ᓯᕕᖓᙱᑦᑐᒥᒃ ᐃᓈᕉᑉ ᐊᑖᓂᐅᓐᖏᑦᑐᖅ.

ᓯᕐᒥᐅᑉ ᖄᖓᒍᑦ ᓇᕈᓇᖕᓂᖅ
ᓂᒡᓚᓱᒃᓯᐊᑎᓐᓇᒍ ᐊᐱᑦᑎᐊᖅᓯᒪᑎᓐᓇᒍᓗ ᐅᑭᐅᖅᑕᖅᑐᒥ ᑐᑭᖃᓲᖅ ᓯᕐᒦᑦ ᓱᒃᑲᐃᑦᑐᒥᒃ 
ᑎᓲᕋᖃᑦᑕᓐᓂᖏᓂᑦ. ᑕᒪᒃᑯᐊ ᓴᓂᕌᒍᑦ ᖃᓪᓗᓈᑉ ᓄᓇᖏᑕ ᓯᕐᒥᖏᓐᓂᒃ ᑰᖕᓂᖏᑦ 
ᑲᑕᒐᕐᓂᖏᓪᓗ ᓂᓚᐃᑦ ᐊᖅᐸᓯᓐᓂᖅᓴᔾᔪᐊᑦ ᑕᑯᔭᐅᓲᓂᒃ ᖃᓪᓗᓈᓂᑦ ᓯᕐᒥᐅᔪᓂᒃ. ᑭᓯᐊᓂ, ᓯᕐᒦᑦ 
ᐃᒃᐱᒋᔭᐅᑦᑎᐊᕆᐊᖃᐃᓐᓇᓲᑦ ᑲᑉᐱᐊᓇᖅᑐᒧᑦ ᐅᐸᒍᑎᑳᓪᓚᒃᑎᑦᑎᔪᓐᓇᓐᓂᖏᓄᑦ. ᑕᒪᒃᑯᐊ ᐳᓚᕋᑏᑦ 
ᐊᑐᓕᒪᑦᑎᐊᖅᑐᑦ ᑭᓯᐊᓂ, ᖁᖕᓂᒃᑰᕈᓐᓇᐅᑎᓖᑦ ᐊᒻᒪᑦᑕᐅᖅ ᓈᒪᔪᓂᒃ ᓱᓇᒃᑯᑖᖃᖅᑐ ᐃᓱᒪᓇᖅᑐᑐᐊᑦ 
ᓯᕐᒥᒃᑯᑦ ᐱᓱᒍᒪᑎᓪᓗᒋᑦ ᒥᕐᖑᐃᕐᓯᕐᕕᓂᒃ. ᑕᒪᕐᒥᑦ ᐱᓱᒃᑎᑦᑎᔩᑦ ᓯᕐᒥᖃᖅᑐᒃᑯᑦ ᐊᒻᒪ/ᐅᕝᕙᓗ 
ᐱᔭᕆᐊᑐᔪᒥ ᖃᖅᑲᒃᑯᑦ ᐱᓱᓕᒪᔪᑦ ᐱᓯᒪᔭᕆᐊᖃᓲᑦ ᓈᒪᔪᓂᒃ ᐅᑯᓂᖓ IFMGA/IVBV/UIAGM/ACMG 
ᐸᐃᑉᐹᑖᖅᓯᒪᓗᑎᒃ ᐃᓐᓈᕈᖅᓯᐅᕈᓐᓇᐅᒻᒥᑦ, ᖃᖅᑲᒃᑰᕈᓐᓇᐅᑎᖃᕐᓗᑎᒃ, ᐅᕝᕙᓘᓐᓃᑦ ᓯᐊᕐᕆᔮᖅᑐᓄᑦ 
ᐱᓱᒃᑎᑦᑎᔨᐅᓂᒻᒥᒃ. ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᑕ ᓴᓇᔨᖏᓐᓂᒃ ᑐᓴᕆᐊᕆᑦ ᑐᑭᓯᕚᓪᓕᕈᒪᒍᕕᑦ.

ᑎᓲᖅᑐᖅ ᐊᐳᑎ ᓂᓚᒡᓘᓐᓃᑦ
ᐊᐱᓯᒪᒍᓂ ᐊᒻᒪᑦᑕᐅᖅ ᐱᓱᑲᑕᓐᓂᐊᕈᕕᑦ ᐃᑳᕋᓱᓪᓗᑎᑦ ᖃᓂᒋᔮᒍᓘᓐᓃᑦ ᓇᕈᓂᐊᕈᕕᑦ ᓯᕕᖓᓂᖃᖅᑐᒥᑦ 
25°, ᑎᓲᖅᑐᐃᓐᓇᕆᐊᓖᑦ ᐃᖅᑲᐅᒪᔭᕆᐊᑲᖅᑕᓯ. ᐱᓕᒻᒪᒃᓴᖅᓯᒪᔭᕆᐊᖃᖅᑐᑎᑦ ᐊᑐᓕᒪᓗᒋᓪᓗ 
ᕿᒥᕐᕈᔪᓐᓇᕐᓗᒋᑦ ᐃᓐᓈᕈᐃᑦ ᓯᕕᖓᔪᑦ ᑎᓲᑐᐃᓐᓇᕆᐊᖃᖅᑐᑦ ᐊᖅᑯᑎᒃᓴᖅᓯᐅᕈᓐᓇᕐᓗᑎᓪᓗ 
ᐃᒻᒥᓂᒡᓗ ᓴᐳᒻᒥᒋᐊᕈᓐᓇᕐᓗᑎᑦ ᑎᓲᕐᕕᐅᑐᐃᓐᓇᕆᐊᓕᒃᑰᕐᓂᐊᕈᕕᑦ. ᑕᒪᕐᒥᑦ ᐱᓱᖃᑕᐅᔪᑦ ᐱᓯᒪᒋᐊᓖᑦ 
ᓂᓪᓕᐊᔾᔪᑎᖃᓪᓗᑎᒃ, ᖃᓗᕋᐅᑎᖃᓪᓗᑎᒃ ᐊᒻᒪᓗ ᑲᐅᒃᓴᐅᑎᒃᓴᒥᒃ ᑎᒥᓯᐅᕈᑎᒥᒃ.

ᓄᓇᒥᒃ ᐅᓗᕆᐊᓇᐅᑎᓲᖑᔪᑦ

ᑐᓴᖅᑎᑦᑎᔪᒪᔪᒍᑦ ᓴᓗᒻᒪᖅᓴᐅᑎᓕᖕᒥᒃ ᓱᕈᐃᔭᐅᑎᓕᒻᒥᒃ (>0.5 ᒪᐃᑯᕌᓐ), ᐃᓚᐅᖅᓯᐅᑦ (ᐊᐃᐅᑕᐃᓐ ᐊᒻᒪ 
ᑯᓗᐊᕇᓐ), ᑎᖅᑎᑎᓪᓗᒍᓘᓐᓃᑦ ᐃᒪᕆᓂᐊᖅᑕᓯ. 

ᖃᓂᒻᒪᓯᒥᒃ ᕿᒪᐃᖁᓇᓯ, ᐊᓐᓇᖅᑕᐅᔪᑦ ᓴᐅᔭᖃᑦᑕᕆᐊᓖᑦ ᑲᒪᒋᔭᐅᑦᑎᐊᓪᓗᑎᒃ ᕿᒪᐃᓂᐊᕈᑎᒃ. ᐱᓱᒃᑏᑦ 
ᐊᓐᓇᖅᑕᖏᑦ ᓱᒃᑲᐃᑦᑐᒥᒃ ᐊᓯᐅᕙᓪᓕᐊᓲᖑᕗᑦ ᐅᑭᐅᖅᑕᖅᑑᑉ ᓯᓚᒋᓲᖓᓂᒃ. ᑕᓯᓐᓂᒃ ᕿᒪᕉᑎᓗᓯ 
100 ᒦᑕᒥᒃ ᑰᒃᑐᓂᒡᓗ ᐊᒻᒪᑦᑕᐅᖅ 50 ᒦᑕᒥᒃ ᐱᓱᕝᕕᐅᓲᑦ ᐊᖅᑯᑎᒋᔭᖏᓐᓂᒃ. ᑕᒪᒃᑯᐊ ᐊᓇᖅᑕᕕᓂᓯ 
ᓯᓚᐃᓐᓇᒻᒧᑦ ᓴᖅᑭᔮᓪᓗᒋᑦ ᓄᖑᑉᐸᓪᓕᐊᑲᐅᖅᑐᖁᓪᓗᒋᑦ. ᐊᑐᖅᓯᒪᔪᑦ ᐃᖁᕈᑎᓯ ᐃᑯᐊᓪᓚᒐᒃᓴᑦ 
ᐅᕝᕙᓘᓐᓃᑦ ᐴᖅᓯᒪᓗᒋᑦ ᐅᑎᖅᑎᑕᐅᓗᑎ ᓄᓇᓕᐅᔪᒧᑦ.

ᐃᒥᑦᑎᐊᕙᖕᒥᒃ ᐃᒪᖃᓐᓂᖅ ᑭᓈᓘᒥᓃᓪᓗ 
ᐅᓗᕆᐊᓇᕈᓐᓇᕐᓂᖏᑦ

ᐊᔾᔨᖓ: ᑭᐅᕆ ᐃᐅᓪᕗᕋᒻ

ᐊᔾᔨᖓ: ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ

ᐊᔾᔨᖓ: ᒪᐅᑲᔅ ᓰᕗᓚ

ᓯᑰᑉ ᓯᓈᖓ ᐃᒪᐃᓐᓇᐅᑉ ᐊᒃᑐᐊᓂᖓ ᑐᕙᕐᒧᑦ. ᑕᖕᒫᕆᐊᖃᙱᓚᓯ ᑭᒡᓕᑯᓗᐊᑕ 
ᓯᓈᖓᑕ ᑲᑉᐱᐊᓇᖅᓯᑳᓪᓚᔭᓐᓂᐊᓄᑦ. ᑕᒪᒃᑯᐊ ᐅᔾᔨᖅᓴᐃᓐᓇᕆᐊᖃᓲᑦ ᐱᓗᐊᖅᑐᒥᒃ 
ᓴᙱᔪᒥᒃ ᐊᓄᕌᖅᑎᓪᓗᒍ ᐊᒻᒪᑦᑕᐅᖅ ᐱᑐᓐᓂᓕᕌᖓᑦ ᓴᖏᒃᑎᑎᓗᒋᑦ ᐅᓕᑦᑕᓐᖏᑦ 
(ᑕᖅᑭᖅ ᓄᑖᖑᕈᓂ ᐃᓗᐃᑦᑑᓂᐊᑕᓗ) ᑕᒪᒃᑯᐊ ᐅᓗᕆᐊᓇᖅᑐᒦᑦᑎᑦᓯᑲᓐᓂᓲᖑᒻᒪᑕ 
ᐊᐅᓪᓚᖅᓯᒪᔪᓂᑦ:

•	 ᐃᕗᔭᒻᒪᑦ ᓯᑰᑉ ᓯᓈᖓᒍᑦ.

•	 ᐊᖏᔪᐋᓗᐃᑦ ᓯᑯᐃᑦ ᖃᐅᓲᖑᕗᑦ ᐆᒃᑲᕈᔾᔭᐅᓪᓗᑎᒃ ᑐᕙᐅᔪᒥᒃ (ᐃᓚᖏᑦ 
10 ᑭᓛᒥᑕᒥᒃ ᐅᖓᑖᓄᓪᓗ ᐊᒃᑎᒋᓲᑦ) ᐊᓄᕆ ᐱᑕᖃᙱᒃᑲᓗᐊᖅᖢᓂ 
ᐅᓕᓐᓂᖓ ᐊᖏᔫᒍᓐᓇᕐᒪᑦ. ᓇᒃᓴᖃᑦᑕᓪᓗᓯ ᖁᒻᒧᒃᑎᑕᐅᓯᒪᔪᑦ 
ᓇᓗᓇᐃᒃᑯᑕᒥᒃ (GPS) ᖃᐅᔨᓴᖃᑦᑕᕈᒃ ᓇᐄᓴᐅᑎᓯ ᐊᓯᔾᔨᖏᒻᒪᖔᑕ. ᑕᐃᒪᓕ 
ᖁᒻᒧᒃᑎᑕᐅᓯᒪᔪᒥᒃ ᐱᓯᒪᙱᒃᑯᕕᑦ ᕿᓂᓪᓗᑎᑦ ᐱᖃᓗᔭᒥᒃ ᐅᖓᓯᒋᔭᓐᓂᒃ 
ᓄᓇᒧᓪᓗ ᑕᑯᒃᓴᐅᓂᖃᖅᑐᒥᒃ ᖃᑯᑎᒃᑯᑦ ᑕᑯᒋᐊᖃᑦᑕᓪᓗᒍ ᐊᓯᔾᔨᓕᒻᒪᖔᑦ 
ᐃᓂᒋᔭᑐᖃᖓ ᓴᖅᑮᒐᔭᒻᒪᑦ ᐊᐅᓚᔾᔭᒃᑯᑦ ᑐᕙᖅ ᐃᓂᒋᔭᐃᑦ ᐊᓯᖓᓄᑦ 
ᓅᒃᑲᔾᔭᒻᒪᑦ ᓇᓗᓇᐃᒃᑯᑕᐃᑦ.

•	 ᖃᐅᔨᓴᖃᑦᑕᓪᓗᒋᑦ ᐃᖏᕐᕋᔪᑦ ᓯᑯᐃᑦ ᐃᕗᓕᑐᐃᓐᓇᕆᐊᖃᒻᒪᑕ ᑐᕙᓪᓗ 
ᓯᖃᓕᓗᒍ.

ᓇᓄᐃᑦ ᓯᓈᖓᒍᑦ ᐱᓱᑲᑕᓲᖑᔪᑦ ᓂᕿᒃᓴᓂᒃ ᕿᓂᖅᖢᑎᒃ. ᓂᕿᑦᓴᒥᓂᒃ 
ᕿᓂᓲᑦ ᐊᒻᒪᓘᓐᓃᑦ ᐊᖑᑕᐅᔪᕕᓂᕐᓂᑦ ᓂᕿᖃᖅᐸᒃᑭᕗᑦ ᓇᓂᓯᔭᕌᖓᒥᒃ. 
ᓇᕆᐊᔭᒻᒪᑕ ᓇᓄᐃᑦ ᑕᖕᒫᕆᐊᖃᙱᓚᓯ ᖃᓂᒋᔮᑕ ᐊᖑᑕᐅᔪᕕᓃᑦ, ᓇᓄᐃᑦ 
ᐅᖓᓯᒃᑐᐊᓗᖕᒥᑦ ᓇᕆᐊᓲᖑᒻᒪᑕ, ᓇᐃᒪᑦᑎᐊᓪᓚᕆᒃᑲᒥ ᐅᐸᒍᑎᔭᑦᑐᑦ. ᓇᓄᐃᑦ 
ᑎᕐᓕᐊᖅᓯᑳᓘᕗᑦ (ᓯᑯᒃᑯᑦ ᐊᒻᒪᑦᑕᐅᖅ ᐃᒫᒍᑦ ᐃᔨᖅᓯᒪᓇᓱᒃᖢᑎᒃ). ᑕᒪᐃᙵᓕᒫᖅ 
ᐅᔾᔨᖅᓱᐃᓐᓇᐅᔭᕆᐊᖃᖅᑐᓯ ᐊᒻᒪᑦᑕᐅᖅ ᐅᖓᓯᒋᑲᓪᓛᔾᔪᑦᑕᖓᑕ ᓯᓈᖓᑕ 
ᑕᖕᒫᖃᑦᑕᓪᓗᓯ.

•	 ᑐᕙᖓᑕ ᐃᓚᖏᑦ ᓯᑯᐃᑦ ᓵᓐᓂᖃᐅᓲᖑᕗᑦ ᐊᐅᒃᑲᖅᓴᕋᐃᖢᑎᒡᓗ 
ᐊᓯᐊᑕ ᓯᑰᑉ ᐱᓗᐊᖅᑐᒥᒃ ᑕᕆᐅᖓ ᐃᖏᕐᕋᓂᖅᑐᒍᓂ. ᓯᕐᒥᓕᒃ 
ᑲᓇᑕᐅᑉ ᒥᕐᖑᐃᕐᓯᕐᕕᖓᑕ ᓴᓇᔨᖏᑦ ᑐᓴᕆᐊᕝᕕᒋᓗᒋᑦ ᓱᑯᑦᓯᐊᒍᑦ 
ᓇᖏᐊᓇᓲᖑᒻᒪᖔᑕ ᓯᑯᖏᑦ. ᖃᕆᓴᐅᔭᒃᑯᑦ ᑕᑯᒃᓴᐅᔪᓐᓇᖅᑐᑦ 
ᑕᑯᔪᒪᒍᑦᓯᐅᒃ ᐃᑭᐊᖅᑭᕕᒃᑯᑦ ice-glaces.ec.gc.ca (ᐅᐸᒍᑎᓗᑎᑦ 
ᑲᓇᖕᓇᐅᑉ ᐅᑭᐅᖅᑕᖅᑐᐊᓄᑦ, ᑕᑯᑦᓴᕈᕋᔭᖅᑐᖅ ᒥᑦᑕᖅᑐᕆᐊᖓ 
ᖃᐅᓱᐃᑦᑐᒧᑦ).

•	 ᒪᐅᔭᐅᒍᓂ ᐊᒻᒪᑦᑕᐅᖅ ᐃᓚᖓ ᕿᓐᓂᓐᓂᖃᕈᓂ ᓯᑰᑉ ᐊᕙᑖᓃᑦᑑᑉ, 
ᑖᓐᓇ ᑖᓐᓂᕆᔭᖓ ᓵᓐᓂᐅᒐᔪᒃᑐᖅ ᑲᑕᓐᓇᖅᑐᖅ. ᑕᒪᒃᑯᐊ ᐅᐃᕝᕙᓪᓗᒋᑦ 
ᐅᖓᓯᒋᓗᓯᐅᒃ ᓴᓂᖅᑯᖃᑦᑕᓪᓗᒋᑦ.

•	 ᒪᐅᔭᐅᒍᓂ ᐃᒪᖃᓪᓗᓂ ᖄᖓᒍᑦ ᐅᕝᕙᓘᓐᓃᑦ ᐊᐳᑎᖓ ᒪᓴᐅᒍᓂ, ᑕᒪᓐᓇ 
ᑐᑭᖃᖅᑐᖅ ᐊᐳᑎᐅᑉ ᐊᑎᖓ ᐃᒪᐃᓐᓇᐅᔪᖅ ᑐᕙᖃᙱᖢᓂ ᑖᖢᔪᖅ. 
ᑕᒪᒃᑯᐊ ᑕᑯᑐᐊᕈᔅᓯᐅᒃ ᐅᐸᒃᑕᐃᓕᑦᑎᐊᖅᑲᑦᑕᓪᓗᒋᑦ.

•	 ᓯᑯᐃᑦ ᑰᑉ ᐊᑯᐊᖓᓄᑦ ᖃᓂᒃᓴᖅᑐᑦ ᐊᐅᒃᑲᖅᓴᕋᐃᑦᑐᑦ ᓵᒐᔪᒃᖢᑎᒃ.

•	 ᐃᒃᐱᐊᔾᔫᔭᑦ ᐊᒻᒪᓗ ᐃᑭᕋᓴᐃᑦ ᐅᐱᕐᖓᓕᕌᖓᑦ ᐃᖏᕐᕋᓂᖅᑐᓕᓲᑦ 
ᐊᒻᒪᑦᑕᐅᖅ ᓵᓐᓂᐅᒐᔪᒃᖢᑎᒃ ᐊᐅᒃᑲᖅᓴᕋᐃᓲᖑᓪᓗᑎᒡᓗ. ᑕᒪᒃᑯᐊ 
ᓴᓂᖅᑯᒋᐊᖃᑦᑕᓪᓗᓯᐅᒃ ᐃᒃᐱᐊᔾᔫᔭᑦ ᐃᑭᕋᓴᐃᓪᓗ ᖂᑭᑦᑑᒍᑎᒃ.

ᑕᕆᐅᑉ ᓯᓈᖓᓐᓂᒃ ᐅᓗᕆᐊᓇᓲᑦ

ᑐᕙᖓᓂ ᐅᓗᕆᐋᓇᔾᔭᐃᑯᑎᑦ

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

ᐊᔾᔨᖓ: ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ

http://ice-glaces.ec.gc.ca

ᖃᐅᔨᒪᖁᔭᐅᕗᓯ ᑕᒪᐃᓐᓂᒃ ᑐᓴᐅᒪᔾᔪᑎᐅᓲᑦ ᖁᒃᑎᒃᑑᑉ 
ᐅᑭᐅᖅᑕᖅᑐᖓᓂ ᐱᐅᙱᓐᓇᕈᓐᓇᖏᒻᒪᑕ ᐊᒻᒪᓗ 
ᐃᓛᓐᓂᒃᑯᑦ ᑐᓵᔪᓐᓇᕋᑎᒃ ᐊᓯᖏᓂᒃ ᑐᓵᔭᐅᙱᓚᐅᓲᖑᒋᕗᑦ 
ᐅᖄᓚᐅᑎᐅᒐᓗᐊᑦ. ᑕᐃᒪᓕ ᐅᐸᒃᓯᒪᔭᓐᓂᒃ ᑐᓴᖅᑕᐅᔪᓐᓇᖏᒃᑯᕕᑦ 
ᖁᒻᒧᒃᓯᒪᔪᖅ ᑐᓴᕈᓐᓇᖏᒃᑯᓂ, ᐃᒻᒪᖄ ᖁᑦᑎᖕᓂᖅᓴᒧᑦ ᓅᓪᓗᑎᒃ 
ᑐᓴᖅᑕᐅᔪᓐᓇᖅᓯᓗᓂ. ᑕᒪᓐᓇ ᐃᓛᓐᓂᒃᑯᑦ ᐱᔭᕆᐊᑐᓲᖅ ᕿᓂᕋᓱᒃᖢᓂ 
ᖁᒻᒧᒃᑎᑕᐅᓯᔪᒧᑦ ᑕᑯᒃᓴᒥᒃ ᐃᓛᓐᓂᒃᑯᓪᓗ ᐅᓗᕆᐋᓇᖅᑐᒨᓯᓲᖅ; 
ᐅᔾᔨᖅᓴᐃᓐᓇᐅᔭᓪᓗᑎᑦ. ᓴᓇᔭᐅᒪᔪᓕᒫᑦ ᐃᖅᑲᐅᒪᓗᒋᑦ, 
ᐊᑐᓕᒪᔭᕆᐊᖃᓲᑦ ᐊᒻᒪᓗ ᖃᓄᐃᑦᑐᓂᒃ ᐱᐅᙱᓐᓂᖃᓲᖑᓂᖏᓐᓂᒃ 
ᑐᓴᖅᑕᐅᔪᓐᓇᙱᒃᑯᓂ ᖃᓄᐃᓕᐅᕆᐊᖃᓐᓂᑎᑦ ᖃᐅᔨᒪᔭᕆᐊᖃᓲᑦ.

ᖁᒻᒧᒃᑎᑕᐅᓯᒪᔪᒃᑯᑦ ᑎᑎᕋᕈᑏᑦ
ᖁᒻᒧᒃᑎᑕᐅᓯᔪᑦ ᑐᓴᖅᑎᑦᑎᔪᑎᑦ ᑎᑎᖅᑲᒃᑯᑦ (ᓲᒃᓗ InReach ᐊᒻᒪ 
SPOT) ᐊᑐᖅᑕᐅᔪᓐᓇᖅᑐᑦ ᖃᑕᙳᑎᓯ ᐱᖃᓐᓇᕆᔭᓯᓗ ᑕᑯᓗᑎᒃ 
ᓇᐅᒃᑰᓕᒻᒪᖔᖅᐱᑦ ᐅᐸᒃᐸᓪᓕᐊᔭᑎᓪᓗ ᐊᒻᒪᓗ ᑐᐊᕕᓐᓇᖅᑐᒥᒃ 
ᑐᓴᖅᑎᑦᑎᔾᔪᑕᐅᓗᑎᒃ (SOS). ᑕᒪᒃᑯᐊ ᓴᖅᑭᑐᐊᕈᑎᒃ ᐅᑎᖅᑎᒋᐊᖓ 
ᐊᔪᓐᓇᓲᑦ ᐃᓅᓕᐊᖃᕆᐊᖃᖅᑕᐅᒍᕕᑦ ᑭᓯᐊᓂ ᐊᑐᕆᐊᓕᐅᒐᓗᐊᑦ. 
ᑕᓚᕘᑎᑐᑦ, ᑖᓐᓇ ᐃᕆᑎᐊᒻ ᖁᒻᒧᒃᑎᑕᐅᓯᒪᔪᖅ ᐅᓄᓛᓂᒃ 
ᑕᑯᒃᓴᐅᔪᖃᓲᖅ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᓂ, ᑕᐃᒫᒃ 
ᑕᒪᒃᑯᐊ InReach ᐊᑐᖁᔭᐅᓂᖅᓴᑦ ᓴᓂᕌᑕ ᐊᑐᖅᑕᐅᕙᓐᓂᖏᑕ 
SPOT ᑐᓴᖅᑕᐅᓴᕋᐃᓐᓂᖅᓴᐅᓂᖏᓄᑦ. ᐃᓚᖏᑦ ᓴᓇᓯᒻᒪᓂᖏᑦ 
ᓇᒦᒻᒪᖔᑕ ᓇᓂᓯᒍᑏᑦ InReach ᐊᒻᒪ SPOT  ᐊᑐᖅᑕᐅᕙᑦᑐᑦ 
ᓇᒃᓴᒐᐃᑦ ᑎᑎᕋᑲᑦᑕᐅᑎᒍᑎᓖᑦ ᓇᓕᐊᓐᓄᑦ. ᖃᐅᔨᒪᓇᓱᑎᐊᕆᑦ 
ᐊᐅᓪᓚᕆᐊᓚᐅᓐᖏᓂᕐᓂᓗ ᑎᑎᕋᑭᑦ  ᖃᐅᔨᒪᔭᑎᑦ ᖃᐅᔨᑎᑲᔭᕐᑕᑎᑦ 
ᐊᐃᔭᐅᒋᐊᖃᑳᓚᖕᓂᕈᕕᑦ ᑕᐃᒪᓕ ᖃᑕᙳᑎᓯ ᐱᖃᓐᓇᕆᔭᓯᓗ 
ᑐᓴᐅᒪᑎᑉᐸᓪᓗᒋᑦ ᑖᓐᓇ ᖃᓄᐃᙱᓐᓂᕋᐃᔾᔪᑦ ᒪᓕᒃᑕᐅᓲᖅ 
ᑐᓵᔭᐅᔪᓐᓇᖏᒃᑯᓂ ᑐᑭᖃᑐᐃᓐᓇᕆᐊᓕᒃ ᓴᖅᑭᑦᑐᖃᙱᒃᑯᓂ 
ᐱᓂᓪᓗᒐᓱᒋᔭᐅᑦᑕᐃᓕᒋᑦ; ᑐᓴᖅᑕᐅᔪᓐᓇᖏᒃᑯᓂ ᖁᒻᒧᒃᑎᑕᐅᓯᒪᔪᒧᑦ. 
ᑕᒪᒃᑯᐊ SOS ᐃᓛᓐᓂᓚᐅᓱᖓᖅ ᐃᒃᐱᐊᔾᔪᒻᒦᑦᑐᒧᑦ 
ᑕᓚᕘᖅᑎᑦᑎᓚᐅᓲᖑᒻᒪᑕ (ᐃᒃᐱᐊᔪᒻᒦᑦᑐᑦ) ᖃᐅᔨᑎᓐᓇᒋᑦ ᐃᓄᖏᑦ, 
ᑕᒪᓐᓇ ᐊᓱᐃᓛᒃ ᐸᖅᓴᖅᑕᐅᓇᓱᓕᖅᖢᑎᒃ ᓱᓇᐅᕙ ᖃᓄᐃᑎᓐᓇᒋᑦ 
ᑲᓇᑕᐅᑉ ᒥᕐᖑᐃᕐᓯᕐᕕᖏᓂ ᓄᓇᕘᒥᑦ; ᑕᐃᒪᙵᓕᒫᖅ ᐅᔾᔨᖅᓵᕆᓗᓯᐅᒃ 
ᐱᖁᑎᒋᔭᓯ ᐊᒻᒪᑦᑕᐅᖅ ᖃᐅᔨᓵᕇᓐᓇᖃᑦᑕᓪᓗᒍ. ᑕᐃᒪᓕ 
ᐊᑎᓕᐅᕆᓕᕈᕕᑦ ᒥᕐᖑᐃᖅᓯᕝᕕᒻᒧᑦ ᐃᓯᕋᓱᓪᓗᑎᑦ ᑖᒃᑯᐊ ᐱᓯᒪᔭᑎᑦ 

ᓇᓗᓇᐃᕈᑎᖏᓂᒃ ᐱᖃᓯᐅᔾᔨᒐᔭᖅᑐᒍᑦ ᖃᐅᔨᒪᔪᓐᓇᖁᓪᓗᑕ 
ᖃᓄᐃᓕᐅᖅᑐᖃᓕᒻᒪᖔᑦ ᖁᒻᒧᒃᑎᑕᐅᓯᒪᔪᒃᑯᑦ ᓂᓪᓕᖅᑎᑦᑎᔪᖃᕈᓂ 
ᓯᕗᓂᐊᒍᑦ ᑐᑭᓯᐅᒪᔾᔪᑎᒋᓂᐊᖅᑕᑦᑎᓐᓂᒃ.

ᖁᒻᒧᒃᑎᑕᐅᓯᒪᔪᒃᑯᑦ ᑕᓚᕘᑦ
ᑕᓚᕘᖑᔪᑦ ᖁᒻᒧᒃᑎᑕᐅᓯᒪᔪᓄᑦ ᐱᐅᓛᕆᔭᐅᓲᑦ 
ᑐᓴᐅᒪᖃᑦᑕᐅᑎᒋᔭᐅᔪᓂᒃ. ᑕᓚᕘᕆᔭᐃᑦ ᑕᐃᒪᙵᑦ 24 ᐃᑲᕐᕋᓄᑦ 
ᑐᓴᖅᑎᑦᑎᓲᖅ ᑐᐊᕕᓐᓇᖅᑐᖃᓕᕐᓂᕈᕕᑦ ᐃᑲᔪᖅᑕᐅᔭᕆᐊᖃᓪᓗᑎᑦ. 
ᐊᑐᓕᖁᔨᓲᖑᕗᒍᑦ ᑕᓚᕘᒥᒃ ᐱᓯᒪᑲᐅᑎᒋᓗᑎᑦ ᐊᐅᓪᓛᓚᐅᖏᓐᓂᓐᓄᑦ 
ᓄᓇᕘᒧᑦ ᓂᐅᕕᒐᒃᓴᐅᒐᔪᓗᐊᙱᓐᓂᖏᓄᑦ ᐅᑭᐅᖅᑕᖅᑑᑉ 
ᓂᐅᕕᕝᕕᖏᓐᓂᒃ. ᑕᓚᕘᑦ ᐊᑐᓲᑦ ᐃᕆᑎᐊᒻ ᖁᒻᒧᒃᑎᓯᒪᔭᖏᓐᓂᒃ 
ᐱᐅᓛᖑᓂᖏᓄᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᐊᑕ ᐃᓗᐊᓂ 
ᑭᓯᐊᓂ ᐊᓯᖏᑦᑕᐅᖅ ᐊᑐᐃᓐᓇᐅᖃᑦᑕᕆᕗᑦ. ᑕᒪᐃᙵᑦ ᓇᒃᓴᕈᕕᑦ 
ᕚᑐᓖᒃᑲᓐᓂᕐᓂᒃ ᓇᓪᓕᐅᒃᑯᒫᖃᓪᓗᑎᑦ ᐊᒻᒪᑦᑕᐅᖅ ᐸᓃᓐᓇᖅᑎᓪᓗᒍ 
ᓂᒡᓕᑎᑦᑕᐃᓕᒪᓗᒍᓗ. ᑕᒪᒃᑯᐊ ᓇᒃᓴᒐᐅᓲᑦ ᓯᕿᓐᓂᒻᒧᑦ ᓂᒃᑭᓪᓚᐅᑏᑦ 
ᕚᑐᓖᓄᑦ ᐊᑐᖁᔭᐅᖃᑦᑕᕆᕗᑦ ᐱᖃᑐᐊᕈᔅᓯ. ᑕᒪᐃᑦᑕᐅᖅ 
ᑕᓚᕘᕆᐊᖃᓲᖑᔪᑦ ᑐᐊᕕᓐᓇᖅᑐᒃᑯᑦ ᓇᕿᑦᑕᖅᐸᒌᕈᔅᓯᐅᒃ 
ᐊᐅᓪᓚᓚᐅᓐᖏᓐᓂᓯᓐᓂ ᐱᐅᓂᖅᓴᖅ ᐊᒻᒪᑦᑕᐅᖅ ᑎᑎᕋᖃᓯᐅᑎᓗᒋᑦ 
ᐸᐃᑉᐹᑎᒍᑦ ᐅᖄᓚᔭᕆᐊᖃᓕᕈᕕᑦ ᐊᑐᐃᓐᓇᐅᔪᓐᓇᖁᓪᓗᒋᑦ.

ᑐᐊᕕᕐᓇᖅᑐᒃᑯᑦ ᓇᓗᓇᐃᖅᓯᔾᔪᑏᑦ ᐃᓂᒋᔭᒥᒃ
ᐱᓯᒪᔭᑦ ᐃᓂᒋᔭᒥᒃ ᓇᓗᓇᐃᖅᓯᔾᔪᑏᑦ (PLB) ᓇᒃᓴᖅᑕᐅᔪᓐᓇᓲᖑᒋᕗᑦ 
ᓄᓇᐃᓐᓇᒧᑦ ᓇᕈᔪᓄᑦ. ᓇᕿᑕᐅᑐᐊᕈᑎᒃ, ᓇᒃᓯᐅᔾᔨᓲᑦ ᑐᐊᕕᓐᓇᐅᑎᒥᒃ 
ᖁᒻᒧᒃᑎᑕᐅᓯᒪᔪᒃᑯᑦ ᑲᓇᑕᐅᑉ ᐅᓇᑕᖅᑐᒃᓴᖏᑕ ᕿᓂᖅᓯᕕᐊᓄᑦ 
ᑐᕋᓐᑕᓐ, ᐋᓐᑎᐊᕆᔪᒧᑦ ᐸᖅᓴᖅᑕᐅᓇᓱᓕᓪᓗᑎᒃ. ᑕᐃᒪ ᓇᕿᑕᐅᑐᐊᕈᓂ, 
ᑖᓐᓇ ᐅᑎᖅᑎᑕᒃᓴᐅᙱᒻᒥᔪᖅ; ᐃᓅᓕᐊᕆᔭᐅᔭᕆᐊᓕᓐᓄᑐᐊᖅ 
ᐊᑐᖅᑕᐅᔭᕆᐊᖃᓲᖅ ᑐᖁᓂᐊᕋᓱᒋᒍᕕᑦ. ᑖᓐᓇ ᓇᓗᓇᐃᒃᑯᑏᑦ 
ᐊᑎᓕᐅᖅᑎᑕᐅᔭᕆᐊᖃᓲᖅ ᐅᖄᓚᓗᑎᑦ ᑲᓇᑕᐅᑉ 
ᓇᓗᓇᐃᖅᓯᔾᔪᑎᖏᓄᑦ ᐊᑎᓕᐅᕆᕝᕕᖓ, CFB ᑐᕋᓐᑕᓐ, ᐅᖄᓚᓗᒍ 
1-877-406-7671, ᐃᑭᐊᖅᑭᕕᒃᑯᑦ ᐅᕙᓂ www.cbr-rcb.ca/
cbr ᐅᕝᕙᓘᓐᓃᑦ ᑎᑎᕋᓪᓗᑎᑦ cbr@sarnet.dnd.ca. ᑖᒃᑯᐊᑐᐊᖅ 
ᓇᓗᓇᐃᖅᓯᔾᔪᑏᑦ ᓂᓪᓕᓲᑦ ᑐᐊᕕᓐᓇᓐᓂᕋᐃᓪᓗᑎᒃ ᐅᖄᓚᐅᑎᖓᒍᑦ 
406 Mhz ᐊᔪᙱᑎᑕᐅᓲᑦ ᑲᓇᑕᐅᑉ ᐃᓗᐊᓂ.

ᑐᓴᐅᒪᖃᑦᑕᐅᑎᔾᔪᑎᑦ

ᐊᔾᔨᖓ: ᑕᒡ ᔅᑑᓐ

http://www.cbr-rcb.ca/cbr
http://www.cbr-rcb.ca/cbr
mailto:cbr%40sarnet.dnd.ca?subject=

ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓ ᑲᓇᑕᓕᒫᒥᑦ ᐅᖓᓯᒃᓴᓛᖑᖃᑕᐅᕗᖅ 
ᒥᕐᖑᐃᖅᓯᕝᕕᐅᔪᓂᒃ, ᐸᖅᓴᐃᔨᓪᓗ ᐱᔨᑦᑎᐅᑎᖏᑦ ᐱᖁᑎᓪᓗ 
ᐊᑐᐃᓐᓇᐅᖏᓐᓇᕋᑎᒃ. ᑭᒃᑯᓕᒫᓄᑦ ᓴᐳᒻᒥᔩᑦ ᓴᓇᔨᕗᑦ ᐱᓕᒻᒪᒃᓴᖅᓯᒪᓲᑦ 
ᓴᕐᕙᐅᓇᖅᑐᒥᒃ-ᐱᐅᓕᐊᖃᓐᓂᒻᒥᒃ, ᐃᓅᓕᓴᐅᑎᓂᒃ, ᐋᓐᓂᖅᑐᖅ ᑲᒪᒋᔭᐅᓂᖏᓄᑦ 
ᐊᐅᓪᓚᖅᑎᑕᐅᒋᖃᖅᐸᑕᓗ ᐱᑐᐃᓐᓇᐅᑎᓐᓇᒍ ᓄᓇᖓ. ᑲᓇᑕᐅᑉ 
ᒥᕐᖑᐃᕐᓯᕐᕕᓕᕆᔨᖏᑕ ᐸᖅᓴᐃᔨᖏᑦ ᑭᖑᕙᕆᐊᖅᑕᐅᓯᒪᒐᔪᓲᖑᕗᑦ ᐱᖦᑦᓯᕈᑎᖏᑦ 
ᓯᓚᕈᔫᑎᓪᓗᒍ, ᓄᓇᓪᓗᒃᑐᒃᑯᑦ, ᖃᖓᑕᓲᑦ ᐃᖅᑲᓇᐃᔭᖅᑏᓪᓗ ᐊᑐᐃᓐᓇᐅᑎᓐᓇᒋᑦ. 
ᖁᑦᑎᒃᑐᒥᓗ ᐃᓐᓈᕈᕐᓂᒃ ᒪᔪᕋᓲᑦ, ᐃᑲᔪᖅᓴᐅᒋᐊᓖᑦ ᓄᓇᕘᑉ ᓯᓚᑖᓂᒃ 
ᐅᑕᖅᑭᔭᕆᐊᖃᕋᔭᖅᑐᑦ.

ᖃᖓᒃᑯᑦ ᐸᖅᓴᐃᔪᖃᕆᐊᖃᓯᓲᖑᕙ?
ᕿᓂᖅᑐᖃᓕᕋᔭᖅᑐ ᑐᐊᕕᓐᓇᖅᑐᒃᑯᑦ ᖁᒻᒧᒃᑎᑕᐅᓯᒪᔪᒥᒃ ᓂᓪᓕᖅᑐᖃᑐᐊᕈᓂ 
ᐅᕝᕙᓗ, ᐱᓱᖃᑎᒌᒃᑐᑦ ᐊᑎᒥᓂᒃ ᐲᖅᓯᓐᓂᙱᒃᑯᑎᒃ, ᐅᓪᓗᐊᑕ ᑎᑎᖅᓯᒪᔮᒍᑦ 
ᐊᑎᓕᐅᕝᕕᒋᔭᖏᑕ ᑭᖑᓂᑦᑎᐊᖓᒍᓘᓐᓃᑦ. ᑕᐃᒪᓕ ᑭᖑᕙᖅᓯᒪᔪᒥᒃ ᐱᓱᒃᑐᓂᒃ 
ᖃᐅᔨᒍᑦᑕ, ᐃᓛᓐᓂᒃᑯᑦ ᐅᑕᖅᑭᒋᐊᖃᓲᑦ 48-ᓂᑦ ᐃᑲᕐᕋᓂᑦ ᐊᑎᓕᐅᕝᕕᐊᑕ 
ᐃᓱᓕᕝᕕᖓ ᐊᓂᒍᖅᓯᒪᓕᕈᓂ ᑭᖑᕙᓪᓚᕆᒃᓯᒪᒍᑎᒃ ᕿᓂᖅᑕᐅᓯᒋᐊᕋᔭᖅᐳᑦ.

ᐃᖅᑲᐅᒪᓗᓯᐅᒃ ᐊᑎᓯ ᐲᖅᑕᐅᔭᕆᐊᖃᓲᑦ ᐊᓂᒍᔅᓯ!
ᐊᑎᖅᓯ ᐲᖅᑕᐅᑎᙱᒃᑯᓯᐅᒃ, ᐊᑐᕆᐊᖃᙱᑦᑐᒥᒃ ᐅᖁᒪᐃᑦᑐᖅᓯᐅᖅᑎᑦᑎᒐᔭᖅᑐᓯ 
ᑭᒡᓕᓕᒻᒥᒃ ᐸᖅᓴᐃᔨᑦ ᐱᓕᕆᔪᓐᓇᕈᑖᓂᒃ. ᑖᒃᑯᐊ ᐸᖅᓴᐃᓇᓱᒃᑐᑦ ᓴᐳᒻᒥᔨᓪᓗ 
ᐅᓗᕆᐋᓇᖅᑐᒨᑐᐃᓐᓇᕆᐊᖃᖅᐳᑦ ᐊᒻᒪᓗ ᐊᓯᖏᓄᑦ ᑐᐊᕕᓐᓇᖅᑐᓄᑦ 
ᐊᑐᐃᓐᓇᐅᔪᓐᓃᓪᓗᑎᒃ. ᐃᖅᑲᕈᒃ ᐅᐸᒍᑎᔭᕆᐊᖃᓐᓃᑦ ᐅᖄᓚᔭᕆᐊᖃᓐᓃᓪᓗ 
ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᐊᑕ ᓴᓇᔨᖏᓄᑦ ᐅᑎᖅᓯᒪᓕᕈᕕᑦ ᓯᕐᒥᓕᒻᒥᑦ.

ᖃᖓᑕᓲᒃᑯᑦ ᐃᑲᔪᖅᑎᒃᓴᑦ
•	 ᖃᖓᑕᓲᖃᙱᑦᑐᖅ ᒥᑦᑎᒪᑕᓕᖕᒥ ᐃᒃᐱᐊᔾᔪᒻᒥᓪᓗ ᐊᑐᐃᓐᓇᐅᔪᓐᓇᖅᑐᒥᒃ.

•	 ᖃᖓᑕᓲᑦ ᐃᓛᓐᓂ ᑎᑭᑦᑐᓇᖏᒃᑭᕗᑦ, ᐃᓛᓐᓂᒃᑯᑦ ᐅᓪᓗᒐᓵᓗᓐᓄᑦ, 
ᐱᔾᔪᑎᒋᓪᓗᒍ ᑖᕐᓂᖓ ᓄᕗᔭᓂᖓᓘᓐᓃᑦ, ᓯᓚᕈᔪᒧᑦ ᐅᕝᕙᓘᓐᓃᑦ 
ᐊᓄᕌᓪᓚᕆᒃᑐᒧᑦ ᒥᑦᑐᓐᓇᕋᑎᒃ.

•	 ᖃᖓᑕᓲᑦ ᒥᑦᑐᓐᓇᙱᓚᑦ ᓄᓇᐃᓐᓇᒻᒧᑦ ᒥᑦᑕᕝᕕᖃᖅᑐᖃᙱᒃᑯᓂ 
ᖃᓂᒋᔮᒍᑦ ᒪᕐᕈᓕᕋᓛᑉ ᐊᑐᕈᓐᓇᖅᑕᖓᓂᒃ.

ᐃᑲᔪᖁᓪᓗᑎᑦ ᐅᕙᑦᑎᓐᓂᒃ ᐃᒻᒥᓂᒡᓗ,  
ᐅᑯᐊ ᑲᒪᒋᓯᐅᒃ:
•	 ᐃᒻᒥᒃᑯᑦ ᑲᒪᔪᓐᓇᓪᓗᑎᑦ ᐊᒻᒪᓗ 

ᐅᓗᕆᐋᓇᖅᑐᒨᖅᑕᐃᓕᔪᓐᓇᓪᓗᑎᑦ 
ᑲᑉᐱᐊᓇᖅᑐᒨᖁᓇᑎᑦ;

•	 ᐱᓯᒪᔭᕆᐊᓕᑎᑦ ᐊᑐᖁᔭᐅᓯᒪᔪᑦ ᐊᐅᓪᓚᐅᑎᑦ, 
ᖃᐅᔨᒪᓃᑦ, ᐊᔪᙱᓐᓃᑦ ᐊᒻᒪᓗ ᖃᓄᐃᙱᑦᑎᐊᓐᓂᓯ;

•	 ᐃᓱᒪᒋᓗᒋᑦ ᑭᒃᑯᓕᒫᓄᑦ ᐅᓗᕆᐊᓇᖅᑕᐃᓕᔾᔪᑎᑦ 
ᐅᖃᐅᔾᔨᒋᐊᕈᑕᐅᔪᓪᓗ ᑲᓇᑕᐅᑉ 
ᒥᕐᖑᐃᕐᓯᕐᕕᓕᕆᔨᖏᓄᑦ;

•	 ᖄᒃᑲᓐᓂᐊᒍᑦ ᑐᑭᓯᐅᒪᔾᔪᑎᓂᒃ ᑐᑦᓯᕋᕈᓐᓇᖅᑐᓯ 
ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᐊᑕ 
ᓴᓇᔨᖏᓐᓂᑦ ᖃᐅᔨᒪᔭᕆᐊᖃᖅᑕᓯᓐᓂᑦ ᑭᓱᓂᒃ 
ᐊᖅᑯᓵᖅᓯᑐᐃᓐᓇᕆᐊᖃᒻᒪᖔᑦᓯ;

•	 ᐊᑎᓕᐅᓪᓗᑎᑦ ᐊᒻᒪᓗ ᐊᑏᑦ ᐲᖅᑕᐅᑎᓪᓗᒍ 
ᑎᑭᒃᑯᕕᑦ; ᐊᒻᒪᑕᐅᖅ

•	 ᓯᕘᕋᒋᔭᖃᐃᓐᓇᐅᔭᓪᓗᑎᑦ ᑐᐊᕕᓐᓇᖅᑐᓂᒃ 
(ᖃᓂᒻᒪᓰᑦ, ᓂᔾᔪᑎᒧᑦ ᐅᕝᕙᓘᓐᓃᑦ ᓯᓚᕈᔪᒻᒧᑦ).

ᑐᐊᕕᓐᓇᖅᑐᒃᑰᕈᔅᓯ, 

ᐅᖄᓚᑲᐅᑎᒋᓗᒍ ᐅᓇ 

ᑐᐊᕕᓐᓇᖅᑐᖅᓯᐅᑦ 

ᐅᕙᓂ (780) 852-3100. 

ᐅᖄᓚᐅᑎᐅᑉ ᓇᐄᓴᐅᑎᖓ ᑖᓐᓇ 

ᖃᐅᔨᓵᕆᔭᐅᖏᓐᓇᐅᔭᖅᑐᖅ 24 

ᐃᑲᕐᕋᓄᑦ ᖃᐅᑕᒫᖅ.

ᐸᖅᓴᐃᔨᑦ ᓴᐳᔾᔨᔨᐅᔪᓪᓗ

ᐊᔾᔨᖓ: ᑭᐅᕆ ᐃᐅᓪᕗᕋᒻ

ᑲᓇᑕᒥ ᒥᕐᖑᐃᕐᓯᕐᕕᓕᕆᔨᒃᑯᑦ ᐱᖁᔭᔾᔪᐊᖓ ᐊᒃᑐᐊᔪᓪᓗ ᒪᓕᒐᕋᓛᖏᑦ, ᐃᓚᒋᓪᓗᒋᑦ ᐊᓯᖏᑕ 
ᒐᕙᒪᑐᖃᒃᑯᑦ ᐱᖁᔭᖏᑦ, ᐋᖅᑭᑦᑕᐅᓯᒪᕗᑦ ᐱᐅᖅᓱᐊᖅᑕᐅᖁᓪᓗᒋᑦ ᓴᐳᒻᒥᔭᐅᖁᓪᓗᒋᓪᓗ 
ᐃᓕᖅᑯᓯᑐᖃᖅᑎᒍᑦ ᓄᓇᔭᐃᑦ ᐊᑐᖅᑕᐅᑦᓯᐊᖁᓪᓗᒋᑦ ᐃᓗᐊᓂ ᒥᕐᖑᐃᕐᓯᕐᕕᖏᑕ ᑲᓇᑕᐅᑉ. 
ᐅᑯᐊ ᑐᑭᓯᐅᒪᔾᔪᑎᒃᓴᑦ ᐅᓂᒃᑳᕆᔭᖃᓪᓛᔪᑦ ᓇᐃᒡᓕᒋᐊᖅᓯᒪᓪᓗᑎᒃ. ᐃᓗᐃᑦᑑᔪᒥᒡᓕ ᑐᑭᓯᔪᒪᒍᕕᑦ, 
ᐅᖄᓚᕝᕕᒋᒃᑭᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᐊᑕ ᐃᖅᑲᓇᐃᔭᖅᑎᖏᑦ.

•	 ᐊᑎᓕᐅᕆᓂᖅ ᐊᑎᕐᒥᒡᓗ ᐲᖅᑕᐅᑎᑦᑎᓂᖅ: ᐊᑎᓕᐅᕆᐊᖃᓲᑦ ᑲᑎᒪᖃᑎᖃᓪᓚᕆᓪᓗᑎᓪᓗ 
ᑐᑭᓯᔭᐅᒋᐊᓕᓐᓂᑦ ᐅᖃᐅᓯᐅᑎᓪᓗᒋᑦ ᒥᕐᖑᐃᕐᓯᕐᕕᒻᒧᑦ ᐃᓯᓚᐅᓐᖏᓐᓂᕐᓂ ᐊᒻᒪᓗ ᐊᓂᒍᕕᑦ ᐊᑏᑦ 
ᐲᖅᑕᐅᑎᓪᓗᒍ.

•	 ᖁᑭᐅᑎᑦ: ᑭᓇᑐᐃᓐᓇᖅ ᐃᓄᑐᐃᓐᓇᐅᓐᖏᑦᑐᖅ ᖁᑭᐅᑎᖃᕆᐊᖃᙱᓚᖅ ᒥᕐᖑᐃᕐᓯᕐᕕᒻᒥ 
ᑎᑎᖅᑲᒥᑦ ᐱᓯᒪᓐᖏᒃᑯᑎᒃ ᒥᕐᖑᐃᕐᓯᕐᕕᐅᑉ ᐃᓱᒪᑕᖓᓂᒃ ᐱᔪᓐᓇᐅᒻᒥᑦ (ᑕᒪᓐᓇ 
ᐊᑐᖅᑎᑕᐅᓐᖏᑦᑐᖅ ᐃᓄᓐᓄᑦ ᐊᑎᖃᖃᑕᐅᔪᓄᑦ ᐱᖅᑯᓯᒻᒥᒍᑦ ᐊᖑᓇᓱᒃᑐᓂᒃ ᓂᕿᒃᓴᖅᓯᐅᖅᑐᓂᒃ 
ᐃᓗᐊᓂ).

•	 ᑎᒍᐊᑦ ᕿᒧᒃᓰᓪᓗ: ᐅᖑᒪᔭᐅᖏᓐᓇᕆᐊᖃᓲᑦ ᑕᐃᒪᙵᓕᒫᖅ ᒥᕐᖑᐃᕐᓯᕐᕕᒦᑎᓪᓗᓯ.
•	 ᐃᖃᓗᒐᓱᒋᐊᖃᙱᑦᑐᑦ ᓇᒥᑐᐃᓐᓇᖅ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᓂᒃ.
•	 ᐃᑯᐊᓚᑎᑦᓯᔭᕆᐊᖃᙱᑦᑐᑦ ᓇᒥᑐᐃᓐᓇᖅ ᐃᓗᐊᓂ ᑲᓇᑕᐅᑉ ᒥᕐᖑᐃᕐᓯᕐᕕᖓᓂᑦ.
•	 ᒥᕐᖑᐃᖅᓯᕝᕕᐅᑉ ᐃᓗᐊᓂ, ᑭᓇᑐᐃᓐᓇᑦᑎᐊᖅ ᐱᔭᕆᐊᖃᙱᓚᖅ ᐅᑯᓂᖓ: 

•	 ᐲᖅᓯᓗᑎᒃ, ᑕᑯᒃᓴᐅᔪᓐᓃᖅᑎᑦᑎᓗᑎᒃ, ᓱᕋᐃᓗᑎᒃ ᐅᕝᕙᓘᓐᓃᑦ ᓄᖑᓴᐃᓗᑎᒃ ᐱᕈᖅᑐᒥᒃ, 
ᓂᔾᔪᑎᒥᒃ ᐊᓯᖏᓂᒡᓗ;

•	 ᐊᖑᓇᓱᓪᓗᑎᒃ, ᐸᒡᕕᓴᐃᓗᑎᒃ, ᐱᓯᒪᑦᑎᓗᑎᒃ ᓄᖑᓴᐃᓗᑎᒡᓘᓐᓃᑦ ᓂᔾᔪᑎᒋᔭᖓᑕ 
ᒥᕐᖑᐃᕐᓯᕐᕕᐅᑉ;

•	 ᐸᒡᕕᓴᖏᐊᖃᓐᖏᑦᑐᑎᑦ ᓱᕋᐃᓗᑎᒡᓘᓐᓃᑦ ᐃᕙᕝᕕᐅᔪᒥᒃ, ᐃᓐᓇᖓᕝᕕᒋᔭᐅᔪᒥᒃ ᐅᕝᕙᓘᓐᓃᑦ 
ᑎᓯᒋᔭᐅᔪᒥᒃ;

•	 ᐊᒃᑐᖅᓯᑦᑕᐃᓕᓗᑎᒃ, ᕿᒥᕆᑦᑕᐃᓕᓗᑎᒃ ᐅᕝᕙᓗ ᓇᕆᐊᖅᑎᑦᑎᖏᓪᓗᑎᒃ ᓂᔾᔪᑎᒃᓂ; 
ᐅᕝᕙᓘᓐᓃᑦ

•	 ᐱᔮᖅᑐᖃᒃᑯᑦ ᐲᖅᓯᓗᑎᒃ, ᑕᑯᒃᓴᐅᔪᓐᓃᖅᑎᑦᑎᓗᑎᒃ, ᓱᕋᐃᓗᑎᒃ ᐅᕝᕙᓘᓐᓃᑦ ᓄᖑᓴᐃᓗᑎᒃ 
ᐱᖅᑯᓯᖃᖅᑏᑦ ᓴᓇᐅᒐᖏᓂᒃ, ᑕᑯᒃᓴᐅᔪᓂᒃ ᐃᑦᑕᓐᓂᓴᕕᓂᑐᖃᖏᓂᓪᓘᓃᑦ.

•	 ᐲᖅᓯᖃᑦᑕᙱᓪᓗᓯ ᐅᔭᕋᓂᒃ ᓴᓇᒻᒪᖃᑐᐊᖅᐸᑕᓗ ᐃᑦᑕᓐᓂᓴᖅᑎᑐᑦ ᓄᓇᐅᒍᓂ (ᓲᕐᓗ, 
ᑐᐲᖃᕝᕖᑦ ᐅᔭᕋᖏᑦ, ᐳᓪᓚᑏᑦ, ᕿᓐᓂᕕᓃᑦ, ᐃᓄᒃᓱᐃᑦ, ᐃᓄᒃᓱᒐᐃᑦ, ᐅᕝᕙᓘᓐᓃᑦ 
ᑎᒃᑯᐊᖅᓯᔾᔪᑏᑦ).

•	 ᓴᓇᖃᑦᑕᙱᓪᓗᓯ ᐃᓄᒃᓱᓂᒃ ᑎᒃᑯᐊᖅᓯᔾᔪᑎᓂᓪᓗ. ᐊᑐᕈᔅᓯ ᐅᔭᕋᓂᒃ ᐅᑎᖅᑎᑕᐅᕙᒡᓗᑎᒃ 
ᐃᓂᒋᔭᕕᓂᐊᓄᑦ ᐊᕝᕗᖅᑕᕕᑦ ᓄᓇᖏᓄᑦ ᕿᒪᕉᑎᓚᐅᖏᓐᓂᓐᓂᒃ.

•	 ᐊᔪᓐᓇᙱᑐᐊᕌᖓᑦ, ᐊᖅᑯᑎᒃᓴᐃᑦ ᓂᕈᐊᖅᐸᒡᓗᒍ ᓱᕐᕋᒃᓴᕋᐃᙱᑦᑐᒃᑯᑦ ᓄᓇᒃᑯᑦ 
ᐱᓱᒡᕕᒃᓴᐅᔪᒥᒃ ᓲᕐᓗ ᑐᐊᐸᒃᑯᑦ, ᖃᐃᙳᑎᒍᑦ ᐅᕝᕙᓘᓐᓃᑦ ᐊᐳᑎᒃᑯᑦ.

•	 ᓂᕈᐊᖃᑦᑕᓪᓗᒋᑦ ᑕᖕᒫᕝᕕᒃᓴᐃᑦ ᓄᓇᒥᒃ ᓱᕐᕌᓴᕋᐃᙱᑦᑐᒥᒃ ᐊᒻᒪᓗ ᑕᑯᒃᓴᐅᑎᑦᑎᙱᑦᑐᒥᒃ 
ᑕᖕᒫᕝᕕᐅᓂᐊᑕ. ᑕᒪᓐᓇ ᐊᑐᓛᖅ ᑕᖕᒫᕝᕕᖃᓐᓂᐊᕈᔅᓯ ᐅᑎᖅᑕᕝᕕᐅᔪᒥᒃ ᐃᓄᒋᐊᒃᑐᓄᓪᓗ 
ᑕᖕᒫᕝᕕᒋᔭᐅᓲᒥᒃ.

•	 ᐅᐊᓴᐅᑎᒋᔭᑦ ᐊᑐᔾᔮᙱᑦᑐᓪᓗ ᓂᖅᖠᐅᕈᑎᕕᓃᑦ ᓂᕿᕕᓂᖃᙱᓪᓗᑎᒃ ᑯᕕᔭᕆᐊᖃᖅᑐᖅ 
ᐃᓂᓕᐅᖅᓯᒪᔪᒧᑦ ᐃᒪᖃᕐᕕᑦ ᐅᖓᓯᒋᐊᔾᔪᑖᑕ ᑕᖕᒫᕕᒋᔭᕕᑦ 50 ᒦᑕᓂᓪᓗ ᐅᖓᓯᓐᓂᖃᕐᓗᑎᒃ 
ᐃᒪᖃᕐᕕᐅᔪᑦ ᓄᓇᖓᓂᒃ.

•	 ᑕᒪᐃᓐᓂᒃ ᐃᒋᑕᒃᓴᐃᑦ ᓇᖕᒪᒃᑕᐅᓗᑎᒃ ᓇᒃᓴᖅᑕᐅᔭᕆᐊᖃᓲᑦ. ᐃᓚᖃᖅᑐᖅ ᓴᓗᒻᒪᖅᑕᓯ 
ᓂᕿᒐᓛᕕᓃᑦ ᖃᔪᒻᒥᒃ, ᓂᕿᕕᓃᑦ, ᐴᖃᐅᑎᕕᓂᖏᑦ, ᐊᑐᙱᑦᑐᑦ ᑕᖁᐊᕕᓃᑦ, ᐊᓐᓄᕌᕕᓃᑦ, 
ᐊᑐᖅᓯᒪᙱᑦᑐᑦ ᐃᖂᑎᒃᓴᐃᑦ, ᐊᓯᖏᓪᓗ.

•	 ᐊᑐᕈᓐᓇᕈᔅᓯ ᓄᖑᓲᓂᑦ ᐅᐊᓴᐅᒻᒥᒃ ᐊᑐᖁᔭᐅᕗᑦ ᐊᒻᒪᑦᑕᐅᖅ ᐅᐋᓴᕆᐊᖃᓪᓚᕆᒃᑯᓯ ᑭᓯᐊᓂ 
ᐅᐊᓴᖃᑦᑕᓗᓯ.

ᒥᕐᖑᐃᕐᓯᕐᕕᐅᑉ ᒪᓕᒐᕋᓛᕆᔭᖏᑦ

ᐱᐅᖅᓱᐊᕆᔭᖃᕋᓱᓐᓂᒻᒥᒃ ᐊᑐᖅᑕᐅᒐᔪᓲᑦ

ᐊᔾᔨᖓ: ᔪᐊᑕᓐ ᐋᑦᓂ

ᐊᔾᔨᖓ: ᔪᐊᑕᓐ ᐋᑦᓂ

ᐊᐅᓪᓛᕐᓗᓂ ᓇᑦᓴᖅᑕᐅᒋᐊᓖᑦ

ᑐᓴᕆᐊᕐᕕᐅᔪᒻᓇᖅᑐᑦ 
ᑐᑭᓯᒋᐊᕈᒪᔪᓄᑦ
ᑐᑭᓯᒋᐊᕈᓐᓇᖅᑐᑎᑦ ᓯᕐᒥᓕᒃ ᑲᓇᑕᐅᑉ 
ᒥᕐᖑᐃᕐᓯᕐᕕᐅᑉ ᐃᖅᑲᓇᐃᔭᖅᑎᖏᓂᓐᓄᑦ 
ᐃᑭᐊᖅᑭᕕᒃᑯᑦ ᐅᐸᒐᒃᓴᖅ:  
parks.canada.ca/sirmilik

ᒥᑦᑎᒪᑕᓕᖕᒥ ᑎᑎᕋᕐᕕᒋᔭᐅᔪᖅ
ᐅᖄᓚᐅᑦ: (867) 899-8092 
ᖃᕆᓴᐅᔭᒃᑯᑦ: sirmilik.info@pc.gc.ca

ᐃᓂᓕᐅᖏᓐᓂᓐᓂ ᐊᐅᓪᓚᕐᕕᒋᓂᐊᖅᑕᓐᓂᑦ: 
•	 ᐅᖃᓕᒫᕈᒃ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᓄᑦ ᐳᓛᕆᐊᖅᑐᑦ ᑐᑭᓯᐅᒪᔾᔪᑎᒃᓵ 

ᐅᖃᓕᒫᒐᖏᑦ (ᐅᓇ ᑲᑎᖅᓱᒐᖅ ᐅᖃᓕᒫᒐᐅᔪᖅ).

•	 ᐅᖃᓕᒫᕈᒃ ᐅᓗᕆᐊᓇᔾᔭᐃᒃᑯᑎᑦ ᓇᓄᖃᓲᑉ ᓄᓇᖏᓐᓂᒃ ᐅᖃᓕᒫᒐᓕᐊᕆᔭᐅᓯᒪᔪᖅ.

•	 ᑐᓴᕆᐊᕝᕕᒋᓗᓯᐅᒃ ᓯᕐᒥᓕᒃ ᑲᓇᑕᐅᑉ ᒥᕐᖑᐃᕐᓯᕐᕕᖓᑕ ᐃᖅᑲᓇᐃᔭᖅᑎᖏᑦ ᐅᑯᓄᖓ:

•	 ᐊᐱᖅᓱᕈᒪᒍᕕᑦ ᐅᖃᐅᓯᐅᙱᑦᑐᓂᒃ ᒥᕐᖑᐃᕐᓯᕐᕕᒻᒧᑦ ᐅᖃᓕᒫᒐᓕᐊᖑᔪᓂᑦ;

•	 ᐅᖃᐅᓯᖃᕈᒪᒍᕕᑦ ᐸᕐᓈᕆᓯᒪᔭᓐᓂᒃ ᐊᖅᑯᑎᒃᓴᐅᔪᒧᑦ; ᐊᒻᒪᓗ

•	 ᐃᓂᓕᐅᕐᓗᑎᑦ ᑐᓴᖅᑕᐅᔭᕆᐊᖃᓪᓚᕆᑦᑐᓂᑦ ᑲᑎᒪᑕᖃᑕᐅᖁᓪᓗᑎᑦ 
ᐊᑎᓕᐅᕆᓂᒻᒧᓪᓗ. ᑕᒪᓐᓇ ᐃᒻᒪᖄ ᐃᑲᕐᕋᓄᑦ ᒪᕐᕉᓐᓄᑦ ᐊᑐᒐᔪᓲᖅ, 
ᐱᕕᖃᑦᑎᐊᕆᐊᓪᓗᑎᑦ ᓯᕗᓂᖓᓂ ᐊᐅᓪᓚᐅᔾᔭᐅᓂᒃᓴᕕᑦ ᒥᕐᖑᐃᕐᓯᕐᕕᒻᒧᑦ 
ᑐᑭᓯᐅᒪᑦᑎᐊᓪᓗᑎᒃ ᐊᐅᓪᓚᖅᓯᒪᔪᓐᓇᖁᓪᓗᑎᑦ. ᐃᖅᑲᐅᒪᓂᐊᕆᕗᑎᑦ ᑕᒪᒃᑯᐊ 
ᖃᖓᑦᑕᓲᒃᑯᑦ ᐃᓂᒋᔭᐅᓲᑦ ᐊᒻᒪᓗ ᓯᓚᕈᔫᖃᑦᑕᓐᓂᐊᓄᑦ ᑭᖑᕙᕆᐊᖅᓯᒪᓲᖑᒻᒪᑕ 
ᐅᑭᐅᖅᑕᖅᑑᑉ ᓄᓇᓕᖏᓐᓂᒃ.

•	 ᐅᒃᑑᑎᒋᕙᒌᓪᓗᒋᑦ ᓯᕗᓂᐊᒍᑦ ᐱᔪᓐᓇᐅᑎᒋᔭᕆᐊᓕᓯ ᐱᓱᖃᑎᒌᓐᓂᐊᖅᑐᑦ 
ᐊᑐᕆᐊᖃᕈᔅᓯᐅᒃ: ᖃᖓᑕᓲᑉ ᒥᒍᓐᓇᐅᑎᖃᕆᐊᖃᕐᓂᖏᑦ, ᕿᖕᓂᔭᒃᓴᐃᑦ ᐅᕝᕙᓗ 
ᑕᖕᒫᕈᓐᓇᐅᑏᑦ, ᑮᓇᐅᔭᓕᐅᖅᑐᑦ ᑕᕐᕆᔭᓕᐅᕐᓂᒃᑯᑦ ᐅᕝᕙᓗ ᖃᖓᑦᑕᓲᓄᑦ 
ᐊᔾᔨᓕᐅᕆᔪᓐᓇᐅᑏᑦ, ᐅᕝᕙᓘᓐᓃᑦ ᐱᓯᒪᔭᐅᔪᑦ ᖁᑭᐅᑏᑦ ᑮᒃᓯᒪᔭᕆᐊᖃᕐᒪᑕ 
ᒪᑭᖅᑎᓯᒪᒋᐊᖃᕋᑎᓪᓗ.

•	 ᑐᓴᕆᐊᕐᕕᒋᓗᒋᑦ ᓄᓇᓕᐅᑉ ᐊᐅᓪᓚᐅᔾᔨᔨᖏᑦ ᐅᓯᔪᓐᓇᕐᒪᖔᑕ ᓄᓇᓕᖕᒥ 
ᒥᕐᖑᐃᕐᓯᕐᕕᒻᒧᑦ ᐊᑐᐃᓐᓇᐅᒐᓗᐊᒻᒪᖔᑕᓗ ᖃᐅᔨᒋᐊᕆᑦ.

•	 ᑐᓴᕆᐊᕐᕕᒋᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖅᑕᐅᔾᔪᑎᒥᒃ 
ᐊᖅᑯᑎᒋᓂᐊᖅᑕᐃᑦ ᐃᑳᖅᓯᓂᐊᕈᓂ ᐃᓄᐃᑦ ᓄᓇᖃᑎᑖᒍᑦ ᒥᕐᖑᐃᕐᓯᕐᕕᐅᑉ 
ᐃᓗᐊᓃᑦᑐᓂᒃ.

•	 ᑲᒪᒋᓗᒋᑦ ᐊᔪᙱᓐᓂᕆᔭᑎ, ᐊᑐᖅᓯᒪᓂᖃᖅᑕᑎᑦ, ᖃᐅᔨᒪᓂᑎᑦ ᐊᑐᓐᓂᐊᖅᑕᑎᓪᓗ 
ᐊᐅᓪᓚᖅᓯᒪᐅᑏᑦ ᓈᒻᒪᒃᑲᓗᐊᒻᒪᖔᖏᑕ ᐊᐅᓪᓚᖅᓯᒪᓂᐊᖅᑕᓐᓄᑦ.

•	 ᖃᐅᔨᒪᓇᓱᐊᕆᑦ ᐊᐅᓪᓚᖅᓯᒪᖃᑎᑎᑦ ᒪᓕᒐᓗᐊᕐᒪᖔᑕ ᒐᕙᒪᒃᑯᑦ ᓄᓇᕗᒻᒥ 
ᐱᓕᕆᕕᖓᑕ ᐋᓐᓂᐊᖃᕐᓇᖏᑦᑐᓕᕆᔩᑦ ᐊᑐᐊᒐᓕᐊᖏᓐᓂᑦ ᓄᓇᕗᒻᒦᓐᓂᖏᓐᓂ.

ᑲᓇᑕᐅᑉ ᒥᕐᖑᐃᕐᓯᕐᕕᖓᑕ 
ᐊᑎᓕᐅᕕᖓ ᑐᑭᓯᒋᐊᕈᒪᔪᓄᓪᓗ 
ᐃᓂᓕᐅᕐᕕᒃ ᐅᕝᕙᐅᕗᑦ: 

ᐅᓪᓗᖓ: ________________________

 
ᐃᑲᕐᕋᖓ: _______________________

 
ᐃᓂᒋᔭᖓ: ______________________

ᐃᖅᑲᐅᒪᒋᑦ ᐊᑏᑦ ᐲᖅᑕᐅᑎᑦᑕᕆᐊᓖᑦ! ᐃᓗᐊᓂ 24 ᐃᑲᕐᕋᑦ ᐊᓂᓯᒪᓕᕈᔅᓯ ᒥᕐᖑᐃᕐᓯᕐᕕᖓᓂᒃ 
ᑲᓇᑕᐅᑉ, ᐳᓛᕆᐊᓪᓗᑎᑦ ᐅᖄᓚᓗᑎᓪᓘᓐᓃᑦ ᑲᓇᑕᐅᑉ ᒥᕐᖑᐃᕐᓯᕐᕕᐊᑕ ᑎᑎᕋᕝᕕᖓᓄᑦ 
ᒥᑦᑎᒪᑕᓕᖕᒥ ᐊᑏᑦ ᐱᖅᑕᐅᑎᒋᐊᖃᖅᑕᐃᑦ.

ᐊᔾᔨᖓ: ᑭᐅᕋᓐ ᐸᑦᑲᐅ

http://parks.canada.ca/sirmilik 
mailto:sirmilik.info%40pc.gc.ca?subject=
https://www.gov.nu.ca/health/information/nunavuts-path
https://www.gov.nu.ca/health/information/nunavuts-path

